
ᓄᓇᕗᑦ ᒪᓕᒐᓕᐅᕐᕕᖓ 
 
 
 

ᓯᑕᒪᖓᓐᓂᒃ ᑲᑎᒪᓂᖅ ᐊᐃᑉᐹᓂᒃ ᒪᓕᒐᓕᐅᖅᑏᑦ 
 
 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 64 
 

ᕿᑎᖅᑰ, ᒪᐃ 29, 2008 
 

ᖁᑉᐱᕐᓂᓖᑦ 4296ᒥᒃ 4339ᒧᑦ 
 
 

ᐃᖃᓗᐃᑦ 
 
 

ᐅᖃᖅᑎ: ᐲᑕ ᕿᓚᕝᕙᖅ, ᒪᓕᒐᓕᐅᖅᑎ 



ᒪᓕᒐᓕᐅᕐᕕᒃ ᓄᓇᕘᒧᑦ 
 

ᐅᖃᖅᑎ 
ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 
ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᐃᓄᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 
 

ᐊᖓᔪᖅᑳᖅ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐊᕙᑎᓕᕆᓂᕐᒧᑦ 
 

ᑕᐃᕕᑎ ᐊᓚᕋᓚᒃ 
(ᐊᕐᕕᐊᑦ) 

 
ᔭᐃᒥᓯ ᐋᕆᐊᒃ 
(ᐅᖅᑯᒻᒥᐅᑦ) 

ᐅᖃᖅᑎᐅᑉ ᑐᓪᓕᐊ; ᐃᒃᓯᕙᐅᑕᖅ,  
ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓄᑦ 

 
ᔭᐃᒥᓯ ᐊᕐᕚᕐᓗᒃ 

(ᑐᓄᓂᖅ) 
 

ᐊᖓᔪᖅᑳᖅ ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; 
ᒥᓂᔅᑕ ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 
ᑕᐅᖅᓯᖅᑕᐅᓂᖏᓐᓄᓪᓗ 

ᑲᒥᓴᓐᑯᓐᓂᑦ 
 
 

 
 
 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ 
(ᑲᖏᕐᖠᓂᐅᑉ ᓂᒋᐊ - ᑎᑭᕋᕐᔪᐊᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᓄᓇᓕᓐᓂᑦ  ᐊᒻᒪ ᒐᕙᒪᒃᑯᓐᓂᑦ 

ᐱᔨᑦᑎᕋᖅᑐᓕᕆᓂᕐᒧᑦ 
 

ᑕᒑᖅ ᑰᓕ 
(ᑲᖏᕐᖠᓂᐅᑉ ᐅᐊᓐᓇᖓ)      

 
ᔫ ᐋᓚᓐ ᐃᕝᔭᕈᑕᐃᓚᒃ 

(ᖁᕐᓗᖅᑑᖅ) 
ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓄᑦ 
 

ᐲᑕ ᑲᑦᑐᒃ 
(ᑕᓯᐅᔭᕐᔪᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, 
ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓄᑦ 

 
ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

 
ᐊᖓᔪᖅᑳᖅ ᐸᑎᖅ ᓇᑦᑎᖅ 

(ᓇᓄᓕᒃ) 
ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 
ᐃᓪᓗᓕᕆᔨᕐᔪᐊᒃᑯᓐᓂᑦ 

 
 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐱᓇᓐᓇᖓ) 
ᓯᕗᓕᖅᑎ; ᒥᓂᔅᑕ 

ᒪᓕᒐᓕᕆᔨᒃᑯᓐᓂᑦ; ᒥᓂᔅᑕ 
ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ 
 

ᑮᑦ ᐲᑕᓴᓐ 
(ᐃᖃᓗᒃᑑᑦᓯᐊᖅ) 

 
ᐊᖓᔪᖅᑳᖅ ᐃᐊᑦ ᐲᑯ 
(ᐃᖃᓗᐃᑦ ᑲᓇᓐᓇᖓ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ 
ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒧᑦ 

 
ᑕᐃᕕᑦ ᓯᒪᐃᓚᒃ 
(ᖃᒪᓂᑦᑐᐊᖅ) 

 
ᐊᖓᔪᖅᑳᖅ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ, 
ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 

ᑲᑎᒪᔨᒃᑯᓐᓄᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᐊ) 

 
 

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᓲᓴᓐ ᑰᐸ 

ᐃᖅᓱᒃᑎ 
ᔮᓐ ᐊᕚᓚ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 
ᕿᑎᖅᑰ, ᒪᐃ 29, 2008 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ, ᐊᖓᔪᖅᑳᖅ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᔭᐃᒥᓯ 
ᐊᕐᕚᕐᓗᒃ, ᐊᖓᔪᖅᑳᖅ ᓖᕙᐃ ᐹᓇᐸᔅ, ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ 
ᑲᑦᑐᒃ, ᐅᖃᖅᑎ ᐲᑕ ᕿᓚᕝᕙᖅ, ᓯᑏᕝ ᒪᑉᓴᓚᒃ, ᐊᖓᔪᖅᑳᖅ ᐸᑎᖅ ᓇᑦᑎᖅ, ᑮᑦ ᐲᑕᓴᓐ, ᐊᖓᔪᖅᑳᖅ ᐄᑐᐊ 
ᐲᑯ, ᑕᐃᕕᑎ ᓯᒪᐃᓚᒃ, ᐊᖓᔪᖅᑳᖅ ᓗᐃ ᑕᐹᖅᔪᒃ, Hᐊᓐᑐ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᐲᑕ ᕿᓚᕝᕙᖅ): ᖁᔭᓐᓇᒦᒃ. ᐅᓪᓗᒃᑯᑦ. ᐊᐱᕆᔪᒪᓪᓗᒍ ᒥᔅᑕ ᓯᒪᐃᓚᒃ ᑐᔅᓯᐊᓂᒃᑯᑦ 
ᒪᑐᐃᖅᓯᔪᓐᓇᕐᒪᖔᑦ. ᒥᔅᑕ ᓯᒪᐃᓚᒃ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᐅᓪᓗᒃᑯᑦ, ᒥᓂᔅᑕᐃᑦ, ᒪᓕᒐᓕᐅᖅᑏᑦ. ᑲᑎᒪᔾᔪᑎᔅᓴᑦᑕ ᐊᐃᑉᐹ. ᒥᓂᔅᑕᐃᑦ ᐅᖃᐅᓯᔅᓴᖏᑦ. 
ᐃᓕᓐᓂᐊᖅᑐᓕᕆᓂᕐᒧᑦ ᐆᒻᒪᖅᑯᑎᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᐲᑯ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 188 - 2(4): ᓄᓇᓯᐅᑎᐸᐅᔭᕐᓂᑦ ᐃᓕᓐᓂᐊᕈᑎᒃ 2008-ᒥ ᓄᓇᕘᒥ ᑕᑯᑎᑦᑎᓂᕐᒥ 

(ᐲᑯ) 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᐅᓐᓄᓴ ᐃᓘᓐᓇᓯ. ᐱᕕᖃᕐᓂᓐᓂ 
ᖃᐅᔨᒃᑲᐃᔪᒪᔪᖓ ᐃᓕᓐᓂᐊᖅᑎᑦᑎᔪᖅᑕᖃᕐᓂᐊᕐᒪᑦ, ᐃᓕᓐᓂᐊᖅᑎᑦᑎᔪᖅᑕᖃᓚᐅᖅᓯᒪᖕᒪᑦ 2008-ᒥ ᓄᓇᕗᒻᒥ 
ᐃᖅᑲᓇᐃᔭᕐᓂᕐᒧᑦ ᑕᑯᒃᓴᐅᑎᑦᑎᑎᓪᓗᒋᑦ.  
 
ᑕᐃᒃᑯᐊ ᐋᓐᑎᐅᕆᐅᒥ ᒪᑯᓂᖓ ᐅᖁᒪᐃᑦᑐᓂᒃ ᐊᖁᑎᓂᒃ ᐃᓕᓐᓂᐊᖅᑎᑦᑎᖃᑦᑕᕐᒪᑕ ᑕᐃᒪᓐᖓᓂᒃ 
ᐱᒋᐊᓚᐅᖅᓯᒪᒐᒥᒃ 2005-ᒥ. 175 ᓄᓇᕗᒻᒥᐅᑦ ᑕᐃᑯᖓ ᐃᓕᓐᓂᐊᕆᐊᖅᓯᒪᓕᖅᑐᑦ. 
 
ᐅᖃᖅᑏ, ᑕᒪᑐᒪᓂ ᐊᕐᕌᒎᒥ ᐃᓕᓐᓂᐊᖅᑐᓕᕆᔨᒃᑯᑦ ᑕᐃᒃᑯᓂᖓ ᐅᖁᒪᐃᑦᑐᓂᒃ ᐊᖁᒋᐅᖅᓴᕐᓂᕐᒧᑦ 
ᐃᓕᓐᓂᐊᖅᑎᑦᑎᔨᓂᒃ ᐱᖃᑎᖃᖅᖢᑎᒃ ᐊᒡᒐᐅᑎᑯᓗᖕᒥᒃ ᐊᑐᓚᐅᖅᓯᒪᖕᒪᑕ ᒥᑭᔪᒥᒃ ᓲᕐᓗ ᐱᓪᓚᕆᓐᖑᐊᖅᖢᑎᒃ 
ᑕᕐᕆᔭᐅᑎᒃᑯᑦ ᐃᓕᓐᓂᐊᖅᑎᑕᐅᓚᐅᖅᓯᒪᔪᑦ. ᐊᒻᒪᓗ ᑕᐃᒃᑯᐊ ᐃᓕᓐᓂᐊᕆᐊᖃᑦᑕᖅᑐᑦ ᖁᓕᓄᑦ ᐱᓇᓱᐊᕈᓯᓄᑦ 
ᑕᐅᓄᓐᖓᖃᑦᑕᖅᑐᑦ.  
 
ᑕᐃᓐᓇ ᓴᖅᑭᔮᖅᑎᓪᓗᒍ ᐅᓄᖅᑐᖅᔪᐊᒻᒪᕆᐊᓗᐃᑦ ᖃᐅᔨᑎᑕᐅᔪᒪᓚᐅᖅᓯᒪᔪᑦ ᖃᓄᖅ 
ᐃᓕᓐᓂᐊᕆᐊᖃᑦᑕᕈᓐᓇᕐᒪᖔᕐᒥ ᐊᒻᒪᓗ ᐃᓚᖏᑦ ᒪᓕᒐᓕᐅᖅᑏᑦ ᐆᒃᑐᓐᖑᐊᓚᐅᕆᓪᓗᑎᒃ.  
 
ᑕᐃᒃᑯᐊ ᐱᔭᕇᖅᑐᑦ ᐅᖁᒪᐃᑦᑐᓂᒃ ᐊᖁᑏᑦ ᒫᑯᓄᖓ ᐃᒡᓗᓕᐅᖅᑎᓄᑦ, ᐅᔭᕋᖕᓂᐊᖅᑎᓄᓪᓗ, ᕼᐋᒻᓚᒃᑯᓐᓄᓪᓗ 
ᐃᖅᑲᓇᐃᔭᖅᑎᑕᐅᖃᑦᑕᖅᑐᑦ. ᐊᒃᓱᐊᓗᒃ ᑕᒪᓐᓇ ᐃᓕᓐᓂᐊᖅᑎᑦᑎᓂᖅ, ᐱᓕᒻᒪᒃᓴᐃᓂᕐᓗ ᐃᑲᔪᕐᓂᓕᒃ  

ᓴᓇᔨᓐᖑᕆᐅᖅᐸᓪᓕᐊᓲᖑᖕᒪᑕ ᑕᐃᒃᑯᐊ ᐃᓕᓐᓂᐊᖅᑐᑦ. ᐃᓕᓐᓂᐊᖅᑎᑕᐅᓯᒪᑦᑎᐊᖅᖢᑎᒡᓗ ᑕᒪᐅᖓ ᓄᓇᕗᒻᒧᑦ 
ᐅᑎᖃᑦᑕᖅᑐᑦ ᓯᕗᓂᒃᓴᑦᑎᓐᓄ ᓴᖅᑭᐸᓪᓕᐊᔪᓄᑦ ᐃᓕᔪᓐᓇᕐᓂᐊᕐᒪᑕ.  
 

ᑕᐃᒃᑯᐊ ᐃᓕᓴᐃᔨᐅᖃᑦᑕᖅᑐᑦ ᓄᓇᕗᒻᒨᓐᖓᐅᓚᐅᕐᒪᑕ ᖁᔭᒋᔭᒃᑲ ᕘᔅᑎᐊᒃᑯᓪᓗ ᐊᑭᖃᓐᖏᑦᑐᒃᑯᑦ ᑕᐃᒃᑯᓂᖓ 
ᐃᓕᓐᓂᐊᕈᑎᓂᒃ ᓱᓇᒃᑯᑖᓂᒃ ᐃᖃᓗᖕᓄᐊᖅᑎᑦᑎᔪᓐᓇᓚᐅᕐᒪᑕ. ᐊᒻᒪᓗ ᓄᓇᕘᒥ ᓄᓇᓂᒃ ᐊᒡᒐᒃᑏᑦ 
ᓯᐅᕋᖃᖅᑎᑦᑎᓚᐅᕐᒪᑕ ᐊᒡᒐᒃᑕᐅᖃᑦᑕᕐᓂᐊᖅᑐᒥᒃ. ᐊᒻᒪᓗ KRT ᐅᐊᔭᓕᕆᔨᒃᑯᑦ ᓄᓇᓯᐅᑎᖃᖅᑎᑦᑎᓚᐅᕐᒪᑕ 
ᐃᖅᑲᓇᐃᔭᖅᑎᓂᒃ ᖁᔭᒋᖕᒥᔭᕗᑦ ᐱᓇᓱᐊᕈᓯᓕᒫᑦ ᓄᓇᓯᐅᑎᖃᖅᖢᑎᒃ. ᖁᔭᓐᓇᒦᖅᑕᕕᒡᔪᐊᕌᓗᒃᐳᑦ ᐃᓘᓐᓇᖏᑦ. 
ᖁᔭᓐᓇᒦᒃ, ᐅᖃᖅᑏ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐃᓕᖅᑯᓯᓕᕆᓂᕐᒧᑦ ᑮᓇᐅᔭᓕᕆᔨᒃᑯᓄᓪᓗ ᐱᓕᕆᐊᓕᒃ, 
ᒥᓂᔅᑕ ᑕᐹᖅᔪᒃ. 
 

ᐊᖓᔪᖅᑳᑉ ᐅᖃᐅᓯᖓ 189 - 2(4): ᓲᖑᑎᑦᑎᒋᐊᕐᓂᖅ ᑮᓇᐅᔭᓂᑦ ᐊᐅᓚᑦᑎᓂᕐᒥᒃ - 
ᐱᔪᓐᓇᖅᓯᕙᓪᓕᐊᓂᖅ (ᑕᐹᖅᔪᒃ) 

 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᐅᖃᖅᑎᑦᑎᔩ, ᑖᒃᑯᐊ ᓄᓇᕘᑦ ᒐᕙᒪᒃᑯᑦ ᑮᓇᐅᔭᓕᕆᔨᒃᑯᖏᓐᓃᓛᒃ ᑖᔅᓱᒥᖓ 
ᐱᒋᐊᕐᓂᖃᓚᐅᖅᓯᒪᖕᒪᑕ ᑮᓇᐅᔭᑦ ᑲᒪᒋᔭᐅᓂᖓᓂᒃ ᓴᓐᖏᒃᑎᕆᐊᕆᐊᖃᕐᓂᖓᓂᒃ 2003-ᖑᑎᓪᓗᒍ ᒫᓐᓇᒧᑦ 
ᑎᑭᖦᖢᒍ ᑕᒪᓐᓇ ᑲᒪᒋᔭᐅᖏᓐᓇᕐᒪᑦ ᐱᐅᓯᕙᓪᓕᐊᖏᓐᓇᖅᖢᓂᓗ. ᑕᒪᓐᓇ ᐃᖏᕐᕋᑎᑕᐅᖏᓐᓇᖅᖢᓂ 
ᑖᒃᑯᓇᓐᖓᓂᓛᒃ ᑐᓐᖓᕕᖃᕐᒪᑕ 2005-ᒥ ᑖᒃᑯᐊ ᑎᓕᐅᕈᑕᐅᓚᐅᖅᓯᒪᔪᑦ ᑕᒻᒪᖅᓯᒪᔪᓕᕆᖅᔪᐊᕐᒧᑦ ᑕᕝᕗᖓ 
ᒪᓕᒐᓕᐅᕐᕕᐅᑉ ᐃᓗᐊᓄᑦ. ᑖᒃᑯᐊ ᑐᓐᖓᕕᒋᓪᓗᓂᔾᔪᒃ.  
 

ᑖᔅᓱᒪ ᐃᓗᐊᓂ 2006, ᑕᐃᒪ ᑮᓇᐅᔭᓂᒃ ᓲᕐᓗ ᐋᔩᖃᑎᒌᖃᑦᑕᓕᕌᖓᑕ ᑲᓇᑕᐅ ᒐᕙᒪᒃᑯᖏᓐᓂᒃ, ᖃᓄᑎᒋ 
ᑮᓇᐅᔭᖅᑖᖅᑎᑕᐅᓇᔭᕐᒪᖔᑦᓯᓐᓂ ᐃᖏᕐᕋᔾᔪᑎᒋᓂᐊᖅᑕᑦᓯᓐᓂᒃ. ᑖᓐᓇ ᐃᓱᒫᓘᑕᐅᖏᓐᓇᖅᐸᓚᐅᕐᒪᑦ, ᑮᓇᐅᔭᐃᑦ 
ᑲᒪᒋᔭᐅᑦᓯᐊᕈᓐᓇᕋᓗᐊᕐᒪᖔᑕ. ᐊᓱᐃᓛᒡᓕ ᑖᒃᑯᐊ ᑲᓇᑕᐅ ᒐᕙᒪᒃᑯᖏᑦ ᑮᓇᐅᔭᖅᑑᑎᒋᓂᐊᖅᑕᒥᖕᓂᒃ 2007-
ᐅᑎᓪᓗᒍ ᓇᓗᓇᐃᖅᓯᓚᐅᕐᒪᑕ ᑕᒪᓐᓇ ᐃᒃᐱᒋᔭᐅᔭᕆᐊᖃᒻᒪᕆᖕᓂᖓᓂᒃ ᐊᒻᒪᓗ ᑮᓇᐅᔭᒥ ᐃᑲᔫᑎᒃᓴᒥᖕᓂᒃ 
$23.2 ᒥᓕᐊᓐᓂᒃ ᓇᓗᓇᐃᖅᓯᓪᓗᑎᒃ 7-ᓄᑦ ᐊᕐᕌᒍᓄᑦ. ᑕᒪᓐᓇ ᐃᑲᔫᑕᐅᕙᓪᓕᐊᓂᐊᕐᖢᓂ ᑮᓇᐅᔭᐅᑉ 
ᐊᐅᓚᑕᐅᓂᕆᕙᒃᑕᖓᓂᒃ ᑕᒪᓐᓇ ᐱᐅᓯᕙᓪᓕᐊᒃᑲᓐᓂᖁᓪᓗᒍ.  
 

ᑕᐃᔅᓱᒪᖓᓂᒃ ᑐᓴᖅᑎᑎᔾᔪᑕᐅᓚᐅᖅᑎᓪᓗᒍ; ᑕᒪᐃᑕ ᓄᓇᕘᑦ ᒐᕙᒪᒃᑯᖏᓪᓗ ᑲᓇᑕᐅᓪᓗ, ᒐᕙᒪᒃᑯᖏᓪᓗ; 
ᑕᒪᑐᒥᖓ ᐱᓕᕇᓐᓇᕋᓱᐊᕐᒪᑕ ᓲᕐᓗ ᐋᖅᑭᒃᓯᓇᓱᐊᕐᖢᑎᒃ ᓴᓃᑦᑎᑉᐹᓪᓕᕈᓐᓇᖁᓪᓗᒍ ᑮᓇᐅᔭᐅᑉ 
ᐊᐅᓚᑕᐅᓂᖓᓂᒃ. ᑭᓯᐊᓂᓗ, ᑖᒃᑯᐊ ᑕᐃᒪᐃᒃᑲᓗᐊᖅᑎᓪᓗᒍ ᑕᒪᓐᓇ ᐊᑐᕐᓂᖃᒻᒪᕆᒋᐊᖃᕐᓂᖓᓂᒃ ᑖᓐᓇ 
ᐃᑉᐱᒍᓱᒍᑎᒋᒐᑦᑎᒍ. ᑖᓐᓇ ᐱᕙᓪᓕᐊᖏᓐᓇᕐᓂᐊᖅᑐᖅ ᑮᓇᐅᔭᓂᒃ ᐊᕐᕌᒍᑕᒫᑦ, ᐊᕐᕌᒍᓄᑦ ᑕᓪᓕᒪᓄᑦ ᑕᒪᑐᒧᖓ 
ᖃᐃᑦᓯᔭᐅᖃᑦᑕᕐᓂᐊᖅᑐᒍᑦ. ᑕᒪᑐᒪᓂ ᐊᕐᕌᒍᑦᑎᓐᓂᓂᓛ ᐱᒋᐊᕐᓗᒍ.  
 

ᐅᖃᖅᑎᑦᑎᔨ, ᑖᓐᓇ ᒪᕐᕈᐃᓕᖓᖕᒪᑦ. ᓯᕗᓪᓕᖅ $15,000,000 ᑖᓐᓇ ᑕᒪᒃᑯᓂᖓ ᖃᕆᓴᐅᔭᓄᑦ, ᐊᓯᖏᓐᓄᓪᓗ 
ᐱᔪᓐᓇᐅᑕᐅᔪᓐᓇᕋᔭᖅᑐᓄᑦ ᑐᓴᐅᒪᑎᑦᑎᓇᓱᐊᕐᓂᕐᒧᑦ ᑖᓐᓇ ᑐᕌᖓᓂᐊᕐᖢᓂ. ᑖᒃᑯᐊ ᖃᕆᓴᐅᔭᒃᑰᕆᐊᓖᑦ 
ᑕᒪᒃᑯᓄᖓ ᓄᓇᓖᑦ ᐊᓯᖏᓐᓄᑦ, ᐃᖃᓗᐃᑦ ᓯᓚᑖᓃᑦᑐᓄᑦ ᑕᒪᒃᑯᐊ ᐃᓚᖏᑦ ᓱᒃᑲᐃᕕᒡᔪᐊᖃᑦᑕᕐᒪᑕ 
ᖃᕆᓴᐅᔭᐅᔭᐅᔪᑦ ᓇᕿᑦᑕᐅᑎᖏᑦᑎᒍᑦ ᐃᓛᓐᓂ ᓴᖅᑭᖕᓇᓵᕕᔾᔪᐊᖃᑦᑕᕐᒪᑕ. ᑕᐃᒪᐃᑦᑑᓂᖓᓄᑦ ᑖᓐᓇ 
$15,000,000 ᑖᒃᑯᓇᓂ ᒐᕙᒪᒃᑯᑦ ᖃᕆᓴᐅᔭᖁᑎᖏᑦ ᐱᐅᓯᒋᐊᖅᑕᐅᒃᑲᓐᓂᕋᓱᓚᕆᖕᓂᐊᖅᑐᑦ ᐊᒻᒪᓗ, ᑕᒪᒃᑯᐊ 
ᑲᒪᒋᔭᐅᔭᕆᐊᖃᕐᓂᖏᓐᓂᒃ ᑖᓐᓇ ᐋᖅᑭᒃᑕᐅᒋᐊᑲᓂᒻᒪᕆᒡᓗᒍ. ᑕᐃᒃᑯᐊ ᓱᑲᒃᑎᒃᐹᓪᓕᕋᔭᕐᒪᕆᒃᑐᑦ ᓇᓗᓇᙱᒻᒪᑕ 
ᑖᒃᑯᐊ ᐱᐅᓯᒋᐊᖅᑕᐅᑐᐊᖅᐸᑕ ᑕᒪᓐᓇᓗ ᑲᒪᒋᔭᐅᓂᐊᕐᖢᓂ ᐊᕐᕌᒍᓄᑦ ᑎᓴᒪᓄᑦ ᐅᐸᒃᑕᑦᑎᓐᓄᑦ.  
 

ᐅᖃᖅᑎᑦᑎᔨ, ᑖᓐᓇ ᐱᖃᑖ; ᐃᒪᓐᓇᐃᑦᑐᒧᑦ ᑐᕌᖓᓂᐊᖅᑐᖅ ᑮᓇᐅᔭᐃᑦ ᓴᙱᑦᑎᑉᐹᓪᓕᕈᑎᒃᓴᖏᓐᓄᑦ ᑕᒪᓐᓇ 
ᐱᒋᐊᑦᑎᐊᖅᑐᐊᓘᓚᐅᖅᓯᒪᖕᒪᑦ. ᑕᐃᒪᓕ $6.6-ᒥᓕᐊᓐ ᑖᔅᓱᒧᖓ ᐃᓛ ᑭᖑᓪᓖᑦ ᑭᖑᓪᓕᕐᒧᑦ 
ᑲᒪᒋᔭᐅᓂᐊᖅᑐᐃᓐᓄᑦ ᐊᕐᕌᒍᓄᑦ ᑕᓪᓕᒪᓄᑦ ᑕᐃᒫᒃ ᑮᓇᐅᔭᓂᒃ $800,000-ᓂᒃ ᐊᕐᕌᒍᑕᒫᑦ 
ᖃᐃᑦᓯᔭᐅᖃᑦᑕᕐᓂᐊᖅᑐᒍᑦ, ᑕᒪᓐᓇ ᑲᒪᒋᔭᐅᑦᑎᐊᖁᓪᓗᒍ. ᑕᒪᒃᑯᐊ ᐃᓱᒪᒋᔭᐅᓯᒪᔪᑦ ᑖᔅᓱᒪ ᐃᓗᐊᓃᑦᑐᑦ  
ᑮᓇᐅᔭᐃᑦ ᐊᐅᓚᑕᐅᓂᖏᑦᑕ ᐊᑐᐊᒐᖏᑦ ᐊᒻᒪᓗ ᖃᓄᖅ ᐱᔭᕆᐊᖃᕐᒪᖔᑕ ᐋᖅᑭᒃᑕᐅᒋᐊᒃᑲᓐᓂᕐᓗᒋᑦ ᐊᒻᒪᓗ 
ᒐᕙᒪᒃᑯᑦ ᑮᓇᐅᔭᐃᑦ ᑲᒪᒋᕙᒃᑕᖏᑦ ᐃᓛ ᐊᐅᓚᕙᒃᑕᖏᑦ ᖃᓄᖅ ᑲᒪᒋᔭᐅᑦᑎᐊᑲᓐᓂᕈᓐᓇᕐᒪᖔᑕ ᐊᒻᒪᓗ,  

ᑕᐅᑐᑦᑕᐅᑦᑎᐊᒃᑲᓐᓂᕈᓐᓇᕐᒪᖔᑕ ᖃᓄᐃᙱᒃᑲᓗᐊᕐᒪᖔᑕ. ᑕᒪᒃᑯᐊ ᐃᓛᒃ ᐃᓱᒪᒋᓪᓗᒋᑦ ᖃᕆᓴᐅᔭᕐᒧᑦ ᑕᐃᒪ 
ᑕᒪᒃᑯᓄᖓ ᐋᖅᑭᒃᓯᒍᓐᓇᖅᓯᒻᒪᑕ ᑕᒪᒃᑯᓂᖓ ᑲᒪᔪᓐᓇᕋᔭᖅᑐᓄᑦ ᐊᒻᒪᓗ, ᑕᒪᓐᓇ ᑲᔪᓯᑎᑕᐅᖏᓐᓇᕋᓱᖕᓂᐊᖅᐳᖅ 
ᐊᑐᓕᖅᑎᑕᐅᓇᓱᐊᕐᓗᓂᓗ ᖃᕆᓴᐅᔭᐃᑦ ᑕᒪᒃᑯᓄᖓ ᑐᕌᖓᔪᓄᑦ ᐋᖅᑭᒃᓯᓂᖅ.  
 

ᑖᓐᓇ ᐃᒡᓗ ᑐᓴᐅᒪᑎᓐᓂᖅᐸᕋ ᖃᓄᐃᓕᐅᖅᐸᓪᓕᐊᓂᑦᑎᓐᓂᒃ ᑕᒪᑐᒪ ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᑦᑕ ᐊᐃᑉᐹ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐱᑕᖃᙱᑉᐸᑦ, ᑲᑎᒪᔾᔪᑎᔅᓴᑦᑕ 
ᐱᖓᔪᐊᑦ ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᑭᒡᒐᑐᖅᑐᖅ ᖁᕐᓗᖅᑑᒧᑦ, ᒪᓕᒐᓕᐅᖅᑎ ᐃᕝᔭᒍᑕᐃᓚᒃ.  
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 459 - 2(4): ᐱᒃᑯᒋᔭᐅᓂᖏᑦ ᐃᓱᓕᒃᓯᔪᐃᑦ (ᐃᕝᔭᕈᑕᐃᓚᒃ)  
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᓪᓗᒥ ᓇᖏᖅᓯᔪᖓ ᖁᕕᐊᓲᑎᒋᔪᒪᓪᓗᒋᑦ ᑕᐃᒃᑯᐊ 
ᓄᓇᕘᒥ ᓄᓇᖃᖅᑳᖅᓯᒪᔪᑦ ᐅᖃᐅᓯᓕᕆᓂᕐᒧᑦ ᓇᓗᓇᐃᒃᑯᑕᖅᑖᖅᑐᑦ ᐊᒻᒪᓗ, ᐅᓪᓗᒥ ᑖᒃᑯᐊ ᓇᓗᓇᐃᒃᑯᑕᕐᒥᓂᒃ 
ᑎᒍᓯᓂᐊᕐᖢᑎᒃ ᑕᐃᑲᓂ ᖁᕐᓗᖅᑑᕐᒥ.  
 

ᐅᖃᖅᑏ, 11-ᖑᔪᑦ ᖁᕐᓗᖅᑑᕐᒥᐅᑦ ᐱᔭᕇᖅᓯᔪᑦ ᐃᓄᐃᓐᓇᖅᑎᑐᓪᓗ ᐃᓕᓐᓂᐊᖅᑎᑦᑎᔪᓐᓇᖅᓯᓪᓗᑎᒃ ᓄᓇᓖᑦ 
ᐃᓕᓐᓂᐊᕐᕕᖏᓐᓂ ᐊᒻᒪᓗ, ᐃᓕᓐᓂᐊᓚᐅᙱᑦᑐᑯᓗᖕᓄᑦ ᓱᓕ.  
 

ᐅᑯᐊᖑᕗᑦ ᐱᔭᕇᖅᓯᔪᑦ: 
ᐸᑐᕇᓴ ᐊᒎᓇ 
ᐋᒋ ᐊᖑᓛᓕᒃ 
ᑯᕆᔅᑏᓐ ᑲᔪᕋᓇ 
ᐊᓃᑕ ᓂᑦᑕᓈᑦᑎᐊᖅ 
ᑳᓂ ᐸᙳᑦ, ᓚᐃᓚ ᐅᑕ 
 
ᐊᒻᒪᓗ, ᐃᓐᓇᖁᑎᕗᑦ: 
ᑲᐃᑦ ᐃᓄᒃᑕᓕᒃ 
ᐊᐃᑕ ᔭᐃᓐ ᖃᐸᖃᑐᐊᖅ 
ᐊᒡᓇᔅ ᖁᖄᖅ 
ᓖᓇ ᓂᑉᑕᓈᑦᑎᐊᖅ 
ᐊᒻᒪᓗ ᒪᐃᒥ ᐆᓐᓃᖅ 73-ᓂ ᐊᕐᕌᒍᓕᒃ.  
 

ᑕᒪᓐᓇ ᐊᒃᓱᐊᓗᒃ ᐱᔭᕇᑦᑎᐊᕈᑎᒋᔭᐅᔪᖅ ᐃᑲᔫᑎᑐᐃᓐᓇᐅᖏᒻᒪᑦ ᐅᖃᐅᓯᑦᑎᓐᓄᑦ ᑭᓯᐊᓂᓗ ᐃᒻᒥᒧᑦ 
ᖁᕝᕙᖅᐹᓪᓕᐅᑎᒋᔭᐅᔪᓐᓇᖅᑐᖅ. 
 

ᐅᖃᖅᑏ, ᐅᖃᖅᑲᐅᒐᒪ ᐅᐊᑦᑎᐊᕐᖏᓛᖅ, ᑖᒃᑯᐊ ᐱᔭᕇᖅᓯᔪᑦ ᑕᓪᓕᒪᑦ ᐃᓐᓇᒻᒪᕇᑦ, ᐃᓐᓇᓐᖑᓕᖅᑐᓪᓗ ᐊᒻᒪᓗ 
ᐃᓚᖏᓐᓄᑦ ᐃᓕᓐᓂᐊᓕᓵᑦᑎᐊᖅᑐᓄᑦ ᐊᒻᒪᓗ ᐃᓕᓴᕆᐅᑦᑎᐊᖅᖢᑎᒃ. ᑖᒃᑯᐊ ᐸᑦᑕᒃᑐᖅᐸᒃᑲ ᐊᒃᓱᕈᑦᑎᐊᓚᐅᕐᒪᑕ 
ᐊᖏᖅᓯᒪᑦᑎᐊᕐᓚᐅᕐᒪᑕᓗ. 
 

ᐅᖃᖅᑏ, ᑕᒪᓐᓇ ᐃᓕᓐᓂᐊᕈᑦ ᓄᓇᕗᑦ ᓯᓚᑦᑐᖅᓴᕐᕕᒃᑎᒍᑦ ᓴᖅᑭᑎᑕᐅᓚᐅᖅᑐᖅ ᐃᑲᔪᖅᑕᐅᓪᓗᑎᒃ ᑕᓯᐅᖅᑏᑦ 
ᑲᑐᔾᔨᖃᑎᒌᖏᓐᓄᑦ. ᑕᒪᓐᓇ ᐱᖅᔪᐊᒻᒪᕆᐊᓘᔪᖅ ᐊᒻᒪᓗ ᐊᒃᓱᐊᓗᒃ ᐊᒃᑐᐃᓂᖃᕐᓂᐊᖅᖢᓂ ᐃᓄᐃᓐᓇᐃᑦ 
ᐅᖃᐅᓯᖓᑦ ᐊᑐᖅᑕᐅᓂᖅᓴᐅᓕᖁᓪᓗᒍ ᒪᒃᑯᖕᓂᖅᓴᓄᑦ. 
 
ᖁᕕᐊᓲᑎᕙᒃᑲ ᐅᐱᒋᕙᒃᑲᓗ ᑕᐃᒃᑯᐊ ᐲᔭᕇᖅᓯᔪᑦ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ ᖁᔭᓕᖃᑕᐅᖁᕙᒃᑲ ᑕᐃᒃᑯᐊ 
ᐱᔭᕇᖅᓯᒪᖕᒪᑕ. ᖁᔭᓐᓇᒦᒃ, ᐅᖃᖅᑏ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐃᕝᔭᕈᑕᐃᓚᒃ. ᒪᓕᒐᓕᐅᖅᑏ ᐅᖃᐅᓯᒃᓴᖏᑦ, ᑭᒡᒐᑐᖅᑐᖅ 
ᐃᖃᓗᒃᑑᑦᑎᐊᕐᒧᑦ, ᒪᓕᒐᓕᐅᖅᑎ ᐲᑕᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 460 - 2(4): ᒐᕙᒪᑐᖃᒃᑯᑦ ᓴᖅᑭᔮᕐᓂᖏᑦ ᕿᑎᕐᒥᐅᓂ (ᐲᑕᓴᓐ)  
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᖅᓯᔪᒪᕗᖓ ᐊᒃᓱᐊᓗᒃ ᐊᒃᑐᐃᓂᓕᖕᒥᒃ ᕿᑎᕐᒥᐅᓂ. 
 
ᐅᖃᖅᑏ, ᑲᓇᑕᒥᐅᑕᐃᑦ ᐱᔨᑦᑎᕈᑎᓂᒃ ᐅᑕᖅᑭᓲᖑᖕᒪᑕ ᑲᓇᑕᐅᑉ ᒐᕙᒪᒃᑯᖏᓐᓃᓐᖔᖅᑐᓂᒃ. ᐊᒻᒪᓗ ᑲᓇᑕᒥ 
ᑕᒪᒃᑯᐊ ᐱᔨᑦᑎᕈᑏᑦ ᐊᑐᐃᓐᓇᑦᑎᐊᖑᓲᑦ ᐊᒻᒪᓘᓐᓃᑦ ᐅᐸᒃᑕᐅᒍᓐᓇᖅᖢᑎᒃ ᐊᖁᑐᐃᓐᓇᖅᖢᑎᒃ.  
 
ᕿᑎᕐᒥᐅᓂ 15-ᓄᑦ ᐊᕐᕌᒍᓄᑦ ᐊᔭᐅᖅᑐᐃᓯᒪᓕᖅᑐᒍᑦ ᑕᐃᒪᓐᖓᓂᒃ 1980-ᓂᒃ 1990-ᓂᓗ ᑲᓇᑕᐅᑉ 
ᒐᕙᒪᒃᑯᖏᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᐱᔨᑦᑎᕐᕕᖕᒥᒃ ᑎᑎᕋᕐᕕᖓ ᒪᑐᐃᖅᓯᖁᓪᓗᒋᑦ. ᓅᕖᕙ 2001-ᖑᑎᓪᓗᒍ 
ᒪᑐᐃᖅᓯᓕᑕᐃᓐᓇᓚᐅᖅᓯᒪᔪᑦ. ᐃᖅᑲᓇᐃᔭᖅᑐᓕᕆᔩᑦ ᒫᓐᓇ ᒪᕐᕉᖕᓂᒃ ᐃᖅᑲᓇᐃᔭᖅᑎᖃᓕᖅᑐᑦ 
ᐱᔨᑦᑎᖃᑦᑕᕐᓂᐊᕋᒥᒃ ᕿᑎᕐᒥᐅᓕᒫᑦ ᓄᓇᓕᖁᑎᖏᓐᓄᑦ.  
 
ᐅᖃᖅᑏ, ᐊᑐᖅᓯᒪᔭᕋ ᑖᒃᑯᐊ ᑎᑎᕋᕐᕕᖏᑦ ᐊᖅᑯᑎᒋᓪᓗᒋᑦ ᐱᓇᓱᐊᕈᓯᓕᒫᖅ ᐱᓕᕆᐊᕆᔭᐅᓇᔭᖅᑐᓂᒃ 
ᕿᓚᒥᑯᓗᒃ ᐱᔭᕇᖅᓯᖃᑦᑕᖅᑐᑦ. ᐃᓛᓐᓂᒃᑯᓪᓘᓐᓃᑦ ᑕᖅᑭᓕᒫᖅ ᐅᑕᖅᑭᖃᑦᑕᕆᐊᖃᕐᓂᐅᓚᐅᖅᑐᖅ 
ᑕᒪᓐᓇᐅᔪᓐᓃᖅᑐᖅ. ᒪᑯᐊ ᑲᓇᑕᐅᑉ ᓯᓚᑖᓅᕈᓐᓇᐅᑏᑦ ᐊᑭᓕᖅᓱᖅᑕᐅᓂᖏᑦ ᑕᐃᒃᑯᐊ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ, ᐃᖅᑲᓇᐃᔭᖅᑐᕈᑏᑦ, ᐃᑦᑐᖅᓯᐅᑏᑦ. 
 
ᐊᒻᒪᓗ ᑕᒫᓂ ᐃᖃᓗᖕᓂ ᐅᔾᔨᕆᓯᒪᖕᒥᔪᖓ ᐅᓄᖅᑐᐊᓗᖕᓂᒃ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ ᑕᒫᓃᑦᑐᖅᑕᖃᐅᖅᑐᖅ 
ᐱᑕᖃᓐᖏᑎᓪᓗᒍ ᕿᑎᕐᒥᐅᓂ.  
 
ᑕᐃᒪ ᑕᑯᔪᒪᖕᒥᔪᒍ 2001-ᒥ ᒪᑐᐃᖅᓯᓚᐅᖅᑎᓪᓗᒋᑦ ᑕᐃᒪᐃᑦᑐᓂᒃ ᐱᓕᕆᕝᕕᖕᓂᒃ ᐱᔭᕆᐊᑭᓐᓂᖅᓴᐅᓲᖑᖕᒪᑕ 
ᑕᒪᒃᑯᐊ ᐊᑐᕈᒪᓪᓗᑎᒃᑯᑦ ᐱᓕᕆᐊᓐᖑᖅᑎᑕᐅᓯᒪᔪᑦ ᐱᔨᑦᑎᕈᑏᓪᓗ ᑕᐅᕙᓂ ᐅᐊᓕᓂᕐᒥ. 2,000 ᑭᓛᒥᑐᒥᒃ 
ᐅᖓᓯᖕᓂᖃᕋᑦᑕ ᐃᖃᓗᖕᓂᒃ. 
 
ᑕᐃᒃᑯᐊ ᑲᓇᑕᐅᑉ ᒐᕙᒪᒃᑯᖏᑦᑕ ᐱᓕᕆᕝᕕᖏᑦ ᐱᓪᓗᐊᑕᐃᑦ ᓴᖅᑭᑉᐸᓪᓕᐊᖁᔭᕗᑦ ᓄᓇᖁᑎᑦᑎᓐᓂ 
ᐱᓯᓂᔅᑎᓐᓄᓪᓗ ᑐᓴᐅᒪᑦᑎᐊᕐᓂᖅᓴᐅᓂᐊᕋᑦᑕ ᐊᒻᒪᓗ ᐊᑭᑭᓐᓂᖅᓴᓪᓚᕆᐅᓕᕈᓐᓇᖅᑐᖅ ᐃᖃᓗᖕᓄᑦ ᐋᑐᕚᒧᓪᓗ 
ᐊᐅᓪᓚᕆᐊᖃᖃᑦᑕᕈᓐᓃᕐᓂᐊᕐᒪᑕ ᐋᖅᑭᒃᓱᐃᓇᓱᒃᑎᓪᓗᒋᑦ. 
 
ᐅᖃᖅᑏ, ᑲᓇᑕᐅᑉ ᒐᕙᒪᒃᑯᖏᓐᓄᑦ ᐃᖅᑲᓇᐃᔭᖅᑏᑦ, ᒐᕙᒪᓕᕆᔩᓪᓗ ᐃᖃᓗᖕᓅᖓᐅᓯᒪᔪᑦ ᑭᓯᐊᓂᓕ 
ᐃᓱᒪᖃᓲᖑᖅᑰᕐᒪᑕ ᓄᓇᕗᒻᒨᖅᐳᑦ ᑕᐃᒪ ᐃᖃᓗᖕᓄᐊᕋᒥᒃ.  

2 ᒥᓕᐊᓐ ᑭᓚᒦᑕᓂᒃ ᑭᑉᐹᕆᒃᑯᑦ ᐊᖏᓂᖃᕐᒪᑦ ᓄᓇᕗᑦ ᐱᖓᓱᓂᒃ ᓯᕿᓐᖑᔭᖃᖅᖢᓂ ᐊᒻᒪᓗ 27-ᕙᓂᒃ 
ᓄᓇᓕᖁᑎᖃᖅᖢᓂ.  
 
ᐅᖃᖅᑏ, ᐊᖏᖅᑕᐅᔪᒪᔪᖓ ᐱᔭᕇᕉᓐᓇᕐᓂᐊᕐᕋᒃᑭᑦ ᐅᖃᐅᓯᒃᓴᒃᑲ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑕᓴᓐ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᔅᓯᓐᓄᑦ ᐊᖏᖅᑕᐅᔪᒪᓪᓗᓂ 
ᐱᔭᕇᕈᓐᓇᕈᒪᓪᓗᓂ ᐅᖃᐅᓯᔅᓴᒥᓂᒃ. ᐋᒡᒑᖅᑐᖃᒻᒪᖔᑦ? ᐋᒡᒑᖅᑐᖃᖏᒻᒪᑦ, ᑲᔪᓯᒋᐊᕈᓐᓇᖅᑯᑎᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲᓗ.  
 
ᑕᐃᒃᑯᐊ ᑲᓇᑕᐅᑉ ᒐᕙᒪᒃᑯᖏᑦᑕ ᒪᓕᒐᓕᐅᕐᕕᖓᑦ ᓄᖅᑲᖅᐸᑦ ᐊᐅᔭᖅ ᐊᔭᐅᖅᑐᐃᓪᓚᕆᒍᒪᔪᖓ ᒥᓂᔅᑕᓂᒃ 
ᐊᒻᒪᓗ ᒪᓕᒐᓕᐅᖅᑎᓂᒃ ᕿᑎᕐᒥᐅᓄᐊᖁᓪᓗᒋᑦ ᑐᑭᓯᔾᔫᒥᓂᐊᕐᒪᑕ ᖃᓄᐃᑦᑐᓂᒃ ᐊᑲᐅᓐᖏᓕᐅᕈᑎᖃᕐᒪᖔᑦ, 
ᐃᓱᒫᓘᑎᖃᕐᒪᖔᓪᓗ.  
 
ᐊᑏᒃᑯᐊ ᐊᔭᐅᖅᑐᖅᑕᐅᓕᑦ ᐃᓕᔅᓯᓐᓄᑦ ᕿᑎᕐᒥᐅᓄᐊᕐᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑕᓴᓐ. ᒪᓕᒐᓕᐅᖅᑏ ᐅᖃᐅᓯᔅᓴᖏᑦ, ᑭᒡᒐᑐᖅᑐᖅ ᐅᖅᑯᒻᒥᐅᓄᑦ, 
ᒪᓕᒐᓕᐅᖅᑎ ᐋᕆᐊᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 461 - 2(4): ᐃᓚᖃᓯᐅᔾᔭᐅᓂᖓ ᐃᓄᐃᑦ ᖃᐅᔨᒪᔭᑐᖃᖏᑦ ᒐᕙᒪᒃᑯᑦ 

ᐊᑐᐊᒐᖏᓐᓄᑦ ᐊᒻᒪ ᓯᕗᓪᓕᐅᑎᑕᖏᓐᓄᑦ (ᐋᕆᐊᒃ)  
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐅᖃᑲᐃᓐᓇᕈᒪᓕᕐᒥᒐᒪ ᑕᒪᑐᒥᖓ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᐊᑐᖅᑕᐅᓐᖏᓗᐊᖃᑦᑕᕐᓂᖓᓂᒃ.  
 
ᑕᒪᓐᓇ ᑕᐃᒪᓐᖓᑦ 1999-ᒥᒃ ᐱᒋᐊᕋᑖᕐᓂᑰᑎᓪᓗᒍᐃᓛᒃ ᑖᓐᓇ ᓄᓇᕗᑦ ᒐᕙᒪᖓ ᐊᑐᖅᑕᐅᓐᓂᐊᕐᓂᕋᖅᑕᐅᓪᓗᓂ 
ᐅᖃᐅᓯᐅᓕᓚᐅᖅᓯᒪᒻᒪᑦ. ᒫᓐᓇ ᓱᓕ ᐅᖃᐅᓯᐅᖏᓐᓇᕐᒪᑦ ᑭᓯᐊᓂ ᑕᒪᒃᑯᐊ ᑕᒪᑐᒥᖓ ᖃᐅᔨᒪᔪᓪᓚᕇᑦ 
ᓄᖑᑉᐸᓕᐊᒻᒪᑕ ᖃᑦᓰᓐᓇᕈᖅᐸᓕᐊᒻᒪᑕᐃᓛᒃ ᐊᑐᖅᑕᐅᓕᓪᓚᕆᓚᐅᖅᑎᓐᓇᒍ ᓱᓕ ᑕᒪᓐᓇ ᐃᓄᐃᑦ 
ᖃᐅᔨᒪᔭᑐᖃᖓ.  
 
ᑕᐃᒪ ᐃᑉᐸᔅᓴᖅ ᑐᓴᖅᑎᑕᐅᓚᐅᕐᒥᒐᑦᑕ ᖃᒪᓂᖅᑐᐊᕐᒥᐅᑕᕐᒥᒃ ᐃᓅᔪᓐᓃᕋᑖᕐᓂᕋᖅᑕᐅᓚᐅᖅᑐᒥᒃ ᑕᒪᑐᒥᖓ 
ᖃᐅᔨᒪᓪᓚᕆᑦᑐᒥᒃ, ᑕᑯᓂᐊᖅᑐᒋᔪᔅᓴᐅᓚᐅᕐᒥᔫᒐᓗᐊᖅ ᑖᓐᓇ ᓄᓇᕘᒻᒥᒃ ᒐᕙᒃᑯᑦ ᐊᑐᓕᖅᑎᓪᓗ ᑕᒪᑐᒥᖓ 
ᑕᑯᓂᐊᖅᑐᒋᓪᓗᓂ ᐃᓄᐃᑦ ᐃᓕᖅᑯᓯᖓᓂᒃ ᐊᑐᖅᑕᐅᔾᔫᒥᔪᒥᒃ. ᐅᑕᖅᑭᒻᒪᑕᐃᓛᒃ ᐊᒻᒪᓗᒃᑕᐅᖅ ᒪᒃᑯᑦᑑᒐᓗᐊᑦ 
ᑐᓴᕈᒪᖃᑦᑕᕐᒪᑕ ᐃᓄᐃᑦ ᖃᐅᔨᒪᔭᑐᖃᖓ ᖃᖓ ᐊᑐᖅᑕᐅᓂᐊᓕᓛᕋᓗᐊᕐᒪᖔᑦ. ᓲᕐᓗ, ᑕᒪᓐᓇ ᓄᓇ ᐊᑐᕐᓗᒍ, 
ᓂᖅᔪᑏᑦ, ᐊᒻᒪᓗᒃᑕᐅᖅ ᐃᓅᓯᑦᑎᐊᕙᒻᒥᒃ.  
 
ᑕᒪᓐᓇ ᐃᓄᐃᑦ ᐃᓕᖅᑯᓯᑦᑎᐊᕙᖓᓐᓂᖏᓛᒃ ᐊᑐᕐᓂᐊᕐᓂᕋᐃᓕᕋᓗᐊᖅᑐᑎᒃ ᐊᑐᕋᓱᖁᔨᓕᕋᓗᐊᖅᑐᑎᒃ 
ᐃᓄᐃᓪᓗ ᖃᐅᔨᒪᔭᑐᖃᖓᓐ ᐊᑐᖅᑕᐅᒋᐊᕈᓐᓇᕋᓂ. ᐊᒻᒪᑦᑕᐅᖅ ᑕᒪᒃᑯᓂᖓ ᓲᕐᓗ ᓂᖅᔪᑎᓂᒃ 
ᖃᐅᔨᒪᔪᑐᖃᐅᒻᒪᑕ ᑕᒫᓂ ᐊᒥᓱᑦ ᐊᕐᕌᒎᒐᓵᓗᓐᓂᒃ 1,000- ᒦᑦᑐᒐᓴᓐᓂᒃ ᐊᕐᕌᒎᓂᒃ ᖃᐅᔨᒪᒻᒪᑕ ᓂᖅᔪᑎᓂᒃ. 
ᑭᓯᐊᓂ ᐃᓄᐃᑦ ᖃᐅᔨᒪᔭᑐᖃᖓ ᐊᒻᒪᓗᒃᑕᐅᖅ ᑕᒪᒃᑯᐊ ᖃᐅᔨᓴᖅᑏᑦ, ᑭᓪᓕᓯᓂᐊᖅᑏᑦ, Scientists, 
ᖃᐅᔨᒪᓂᖓ ᓇᓖᕌᖅᑕᐅᓕᕌᖓᒥᒃ ᓵᓚᒋᔭᐅᖏᓐᓇᖅᑐᑦ ᐃᓄᐃᑦ ᖃᐅᔨᒪᔭᑐᖃᖓ ᐅᖃᐅᓯᐅᒐᓗᐊᖅᑐᓂ. ᐃᒫᒃ 
ᑐᑭᖃᒻᒪᑦ ᑕᒪᓐᓇ ᐃᓄᐃᑦ ᖃᐅᔨᒪᔭᑐᖃᖓ ᐃᓕᓯᒪᓂᕐᒥᒃ. ᑕᒪᓐᓇᑦᑕᐅᖅ Science-ᒥᒃ ᐱᓕᕆᓂᖅ ᐃᓕᓯᒪᓂᕐᒥᒃ.  

ᓲᕐᓗ IQ (ᑐᓵᔨᑎᒍᑦ) ᐃᓄᐃᑦ ᖃᐅᔨᒪᔭᑐᖃᖏᑦ ᑕᐃᒫᑐᐃᓐᓇᖅ ᖃᐅᔨᒪᔪᓪᓚᕆᑦᑎᑐᑦ ᐱᔭᐅᒻᒪᑕ.  
 
(ᑐᓵᔨᒃᕈᓐᓃᖅᑐᖅ) ᑖᒃᑯᐊ ᑕᒫᓂᓕ ᐊᑐᕐᓂᐊᖅᑐᓂᒃ ᓄᓇᑦᑎᓐᓂ ᓄᓇᕘᒥ ᐃᓄᐃᑦ ᐱᓕᕆᓕᕌᖓᑦᑕ 
ᐊᑐᖅᑕᐅᒋᐊᒃᑲᓐᓂᖃᑦᑕᓚᐅᕐᓕᑐᖅ ᐃᓄᐃᑦ ᖃᐅᔨᒪᔭᑐᖃᖓ ᒪᓕᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐋᕆᐊᖅ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑭᒡᒐᑐᖅᑐᖅ ᐃᖃᓗᐃᑦ 
ᑲᓇᓐᓇᖓᓄᑦ ᓂᐊᖁᓐᖒᒧᓪᓗ, ᒥᓂᔅᑕ ᐲᑯ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 462 - 2(4): ᐅᑭᐅᖅᑕᖅᑐᒥ ᐃᓐᖏᖃᑦᑕᖅᑐᑦ ᐱᓯᕐᓂᑦ ᓇᒻᒪ 2 ᐃᓄᒃᓱᒃ 

ᐃᓕᓐᓂᐊᕐᕕᐊᓗᒻᒥ (ᐲᑯ) 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖃᓗᓐᓂ ᑕᐅᕙᓂ ᐃᓄᒃᓱᒻᒥ ᑎᓯᖓᓂ ᑕᐃᒪ 
ᐅᑭᐅᖅᑕᖅᑐᒥ ᐃᓐᖏᖃᑦᑕᖅᑐᖃᕐᓂᐊᕐᖓᑦ ᐱᓯᕐᓂᒃ.  
 
ᑕᐃᒃᑯᐊ ᓂᔾᔭᐅᓯᔭᖅᑎᑎᐊᒻᒪᕆᐅᔪᑦ ᑕᐃᒃᑯᐊᓗ ᑮᓇᐅᔭᓕᐅᖅᑕᐅᔪᑦ ᑕᕝᕗᖓᓐᓂᐊᖅᑐᑎᒃ ᑐᒃᓯᐊᕕᔾᔪᐊᕐᒧᑦ 
ᓴᓇᔾᔪᑎᔅᓴᒧᑦ. ᓂᐅᕕᐊᒃᓴᖃᕐᓂᐊᕐᒥᔪᒍᑦ Cake-ᒥᓗ ᓇᓚᐅᒃᑖᕐᓗᑎᒃ.  
 
ᐅᖃᖅᑏ, ᐊᒃᓱᐊᓗᒃ ᖁᕕᐊᓇᕐᓂᐊᖅᑐᖅ. ᑕᐃᒪᓕ ᖃᐃᖁᔭᐃᓐᓇᕆᒐᓗᐊᖅᐸᑦᓯ ᓈᓚᒋᐊᖁᓪᓗᓯ ᑕᑉᐱᑯᖓ. 
ᐊᒥᓱᒻᒪᕆᐅᖃᑦᑕᕐᖓᑕ ᐊᒻᒪᓗ ᐅᑭᕕᒃᒥ, ᐸᖕᓂᖅᑑᕐᒦᖔᖅᑐᑦ ᓂᔾᔭᐅᓯᔭᖃᑦᑕᕐᖓᑕ ᑕᐃᒃᑯᐊᓗ Ireland-
ᒨᓛᕐᒥᒻᒪᑕᒎᖅ ᑕᐅᕗᖓ ᐃᓐᖏᖃᑦᑕᕆᐊᖅᑐᕐᓗᑎᒃ.  
 
ᐸᖕᓂᖅᑑᕐᒦᖔᖅᓯᒪᔪᑦ ᐊᒃᓱᐊᓗᒃ ᑐᓴᕐᓂᕐᖓᑕ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑯ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑲᖏᖅᖠᓂᐅᑉ ᐅᐊᓐᓇᖓᓄᑦ ᒪᓕᒐᓕᐅᖅᑎ, 
ᒥᔅᑕ ᑰᓕ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 463 - 2(4): ᖃᖓᑕᓲᓕᕆᓂᖅ ᑭᕙᓪᓕᕐᒥ - ᐋᓐᓂᐊᔪᓂᑦ 

ᐊᐅᓪᓚᐅᔾᔨᖃᑦᑕᕐᓂᕐᒧᑦ ᑳᓐᑐᕌᒃ (ᑰᓕ)  
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑲᐃᓐᓇᕈᒪᔪᖓ ᖃᖓᑕᓲᓕᕆᓂᐅᑉ ᒥᒃᓵᓄᑦ. ᐱᓗᐊᖅᑐᒥᒃ 
ᑕᐅᕙᓂ ᑭᕙᓪᓕᕐᒥ.  

ᐅᖃᕈᒪᓪᓗᖓ ᒪᓕᒐᓕᐅᖅᑎᓕᒫᑦ ᐊᖏᖅᑐᐃᓐᓇᐅᕙᓪᓚᐃᔪᑦ ᖃᖓᑕᓲᖃᕐᓂᖅ ᐱᒻᒪᕆᐊᓘᒻᒪᑦ ᓄᓇᕗᒻᒥ. 
ᐊᖅᑯᑎᒃᑰᕈᓐᓇᖏᓐᓇᑦᑕ, ᐳᓛᕆᐊᕈᓐᓇᖏᑦᑐᒍᑦ ᓄᓇᓯᐅᕐᓗᑕ ᐅᕝᕙᓘᓐᓃᑦ ᑐᐊᕕᓐᓇᑐᒃᑯᑦ 
ᐅᐸᒍᑎᒍᓐᓇᐸᓐᖏᑦᑐᒍ. ᑕᐃᒪᓕ ᖃᖓᑕᓲᖃᑦᑕᕐᓂᐅᔪᑦ ᐊᑑᑎᓕᒻᒪᕆᐊᓘᒻᒪᑦ, ᐱᒻᒪᕆᐊᓘᓪᓗᓂᓗ ᐊᒻᒪᓗ 
ᑕᒪᒃᑯᐊ ᐊᑐᐊᒐᖏᑦ ᐱᒻᒪᕆᐅᕗᑦ. ᐊᒻᒪᓗ ᐋᖅᑭᒃᓯᒪᑦᑎᐊᕐᕆᐊᖃᕐᓂᐊᖅᐳᖅ. ᖃᓄᖅ ᓂᓪᓕᕐᕕᖃᕐᓂᐊᕐᕈᑦᑕ 
ᑕᒪᒃᑯᓄᖓ ᑳᑐᓛᖑᒐᓗᐊᖅᑲᑦ ᖃᖓᑕᓲᒃᑯᑦ.  
 
ᒫᓐᓇᕈᓘᓚᐅᖅᑐᖅ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᑐᓂᓯᓚᐅᕐᒥᒻᒪᑕ ᑳᑦᑐᓛᓯᓚᐅᕐᖓᑕᐃᓛᒃ 
ᖃᖓᑦᑕᐅᑕᐅᖃᑦᑕᓂᐊᖅᑐᓂᒃ ᐅᓯᖃᑦᑕᓂᐊᖅᑐᓂᒃ ᑭᕙᓪᓕᕐᒥᑑᖏᑦᑐᖅ. ᐅᖃᖅᑏ, ᒐᕙᒪᒃᑯᑦ 
ᐅᖃᐅᑎᑦᑎᐊᓚᐅᖅᑕᕋᓗᐊᒃᑲ ᐅᕙᓂ ᑐᓂᓯᓚᐅᖅᑎᓐᓇᒋᑦ ᐊᓯᔾᔩᓂᐊᖅᑲᖓ ᐊᓯᐊᓂᑦ ᖃᖓᑲᓲᒥᑦ, ᐋᓐᓂᐊᖅᑐᓄᑦ 
ᐊᑐᖅᑕᐅᖃᑦᑕᓂᐊᖅᑐᓂᑦ ᖃᐅᔨᓴᖅᑳᖃᑦᑕᖁᓪᓗᒋᑦ ᐊᑲᐅᖏᓕᐅᕈᑎᖃᖏᒃᑲᓗᐊᕐᒪᖔᑕ ᑖᒃᑯᑑᑉᐸᑕᓘᓐᓃᑦ. 
 
ᐅᖃᖅᑏ, ᑕᐃᒪᐃᓕᕇᒥᔪᕐᓕ ᑭᕙᓪᓕᕐᒥᑦ ᑐᓂᓯᓚᐅᕐᒪᑕ, ᑲᔪᓯᓚᐅᕐᒪᑕ ᑕᐃᒃᑯᐊ ᑮᓇᐅᔭᓕᐅᖅᑐᑑᓂᐊᕐᓗᑎᑦ. 
ᑕᒪᓐᓇ ᐱᐅᖏᒻᒪᑦ ᐊᓯᖏᓐᓄᑦ, ᐱᓗᐊᖅᑐᒥᑦ ᑭᕙᓪᓕᕐᒥᑦ.  
 
ᑕᐃᒪᓕ ᑎᓕᐅᒃᑲᓐᓂᕈᒪᕙᒃᑲ ᒐᕙᒪᒃᑯᑦ ᐋᖅᑭᒃᓯᖁᓪᓗᒋᑦ ᐃᖏᕋᔪᓕᕆᓂᕐᒧᑦ ᐊᑐᐊᒐᕐᒧᑦ. ᑖᒃᑯᐊ ᐱᓕᕆᔨᐅᔪᑦ 
ᑲᔪᓯᖃᑦᑕᖏᓪᓗᑎᑦ, ᐃᒻᒥᓃᓐᓇᖅ ᐱᖃᑦᑕᖏᓪᓗᑎᑦ ᖃᖓᑕᓲᓂᑦ ᐊᑐᖅᑕᐅᖃᑦᑕᓂᐊᖅᑐᓂᑦ ᑭᕙᓪᓕᕐᒥᑦ 
ᐊᓯᐊᓂᓘᓐᓃᑦ. ᑕᐃᒫᒃ ᑐᓂᓯᖃᑦᑕᓂᐊᖅᑲᑕ ᐋᓐᓂᐊᕕᓕᐊᖅᑐᓄᑦ ᐊᑐᖅᑕᐅᖃᑦᑕᓂᐊᖅᑐᓄᑦ ᐊᓯᖏᓐᓂ. 
ᐊᑲᐅᓈᖅᓯᒪᖃᑦᑕᕈᓐᓃᕐᖓᑦ ᑕᐃᒪᐃᓕᖓᓕᕐᖓᓪᓕ ᑭᕙᓪᓕᕐᒥᑦ. ᖁᔭᓐᓇᒦᒃ ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᑲᑎᒪᔾᔪᑎᔅᓴᕗᑦ ᐱᖓᔪᐊᑦ, ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᑲᑎᒪᔾᔪᑎᔅᓴᑦᑕ ᑎᓴᒪᖓᑦ, ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᐱᑕᖃᖏᑉᐸᑦ ᑲᑎᒪᔾᔪᑎᔅᓴᕗᑦ 
ᑕᓪᓕᒪᖓᑦ, ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᒧᑦ. ᑭᒡᒐᑐᖅᑐᖅ ᑲᖏᕐᖠᓂᐅᑉ ᐅᐊᓐᓇᖓᓄᑦ, 
ᒪᓕᒐᓕᐅᖅᑎ ᑰᓕ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᑰᓕ: ᖁᔭᓐᓇᒦᒃ ᐅᖃᖅᑏ, ᓂᑯᕕᔾᔪᑎᒋᔭᕋ ᑖᓐᓇ ᐃᓕᑕᕆᔪᒪᓪᓗᒍ, ᑕᕝᕙᓃᑦᑐᖃᕐᒪᑦ ᑲᖏᕐᖠᓂᕐᒥᐅᑕᕐᒥᑦ ᑖᓐᓇ 
ᑐᓄᒐᓃᒃᖢᓂ ᐃᑲᔪᖅᑎᒋᒻᒫᖅᑐᒍ ᑕᐃᑲᓂ ᑎᑎᕋᕐᕕᒐᓂᑦ. ᐃᐳᕈ ᐄᑦᓱᒃ ᑕᒫᓂᓗ ᐃᖃᓗᓐᓂ ᐃᓚᖃᐅᖅᖢᓂ 
ᐊᒥᓱᓂᑦ. ᑐᓐᖓᓱᑦᑎᑕᐅᑦᑎᐊᖁᔭᕋ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒪᓕᒐᓕᐅᖅᑎ ᑰᓕ ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᔅᓴᕗᑦ ᑕᓪᓕᒪᖓᑦ, ᐃᓕᓴᖅᓯᓂᖅ 
ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᒧᑦ. ᐱᑕᖃᖏᑉᐸᑦ. ᑲᑎᒪᔾᔪᑎᒃᓴᑦᑕ 6-ᒋᔭᖓᑦ, ᐅᖃᐅᓯᒃᑯᑦ ᐊᐱᖅᑯᑏᑦ. 
ᑭᒡᒐᑐᖅᑐᖅ ᐊᕐᕕᐊᓄᑦ, ᒪᓕᒐᓕᐅᖅᑎ ᐊᓚᕋᓚᒃ, ᒪᒥᐊᓇᖅ. 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 
ᐊᐱᖅᑯᑦ 569 - 2(4): ᓴᓇᔨᐅᓂᕐᒧᑦ ᐱᓕᒻᒪᖅᓴᓂᕐᒧᑦ ᐃᖅᑲᓇᐃᔮᒃᓴᐃᑦ (ᐊᓚᕋᓚᒃ) 
 
ᐊᓚᕋᓚᒃ: ᖃᓄᑐᐃᓐᓇᐅᑐᖅᑕᐅᓲᕌᓘᒐᒪ ᓱᖁᑕᐅᖏᑎᐊᖅᑐᖅ. 
 
>>ᐃᓪᓚᖅᑐᖅ 
 
ᖁᔭᓐᓇᒦᒃ ᐅᖃᖅᑎᑦᑎᔩ. ᖁᕕᐊᒋᔭᐅᔾᔮᖏᒃᑲᓗᐊᕐᒥᔪᖓ ᓂᑯᕕᑦᑕᕆᐊᖃᕋᒪ ᑕᕝᕙᓂ ᓂᑯᕕᖓᓂᐊᖅᑐᖓ. 
ᑭᓯᐊᓂ ᒐᕙᒪᒃᑯᑦ ᓴᓇᔪᖁᑎᖏᓐᓄᑦ ᐊᒻᒧᑦᑎᖅᑕᐅᖃᑦᑕᕈᒪᖏᑦᑐᖓ ᓱᕈᖅᑎᖅᑕᐅᖃᑦᑕᕈᒪᖏᑦᑐᖓ ᑖᓐᓇ 
ᐅᖃᐅᓯᕆᕙᕋ ᑕᕝᕙᓂ ᐃᒡᓗᒥᑦ. 
 
(ᑐᓵᔨᑎᒍᑦ) ᐅᖃᖅᑏ, ᐊᐱᕆᔪᒪᔪᖓ ᒥᓂᔅᑕᒧᑦ ᐃᓪᓗᓕᕆᔨᖅᔪᐊᑯᓐᓄᑦ. (ᑐᓵᔨᒃᑰᕈᓐᓃᖅᑐᖅ) ᖃᐅᔨᒪᒐᓗᐊᖅᑐᖓ 
ᐊᕐᕌᓂ, ᐅᕐᕌᓂ ᐅᖓᓪᓕᒥᐅᖅᑰᖅᑐᖅ. ᐱᖓᓱᓂᑦ ᐃᓕᓐᓂᐊᖅᑐᑯᓗᑦᑕᖃᓚᐅᖅᓯᒪᒻᒪᑦ ᐊᕐᕕᐊᕐᒥᐅᑕᓂᑦ 
ᓴᓇᑎᑕᐅᓪᓗᑎᑦ ᑕᕝᕘᓇ ᑮᓇᐅᔭᓂ ᒐᕙᒪᑐᖃᒃᑯᓐᓂᑦ ᑐᓂᔭᐅᓂᕆᓚᐅᖅᑕᕗᑦ, ᐃᑲᓂ ᐅᖃᖅᓯᒪᒻᒪᑕ. ᑕᐃᒃᑯᐊ 
ᐃᓕᓐᓂᐊᖅᑎᑕᐅᖃᑦᑕᕐᓃᑦ ᐃᓄᓐᓂᑦ ᐱᔭᐅᓗᑎᑦ ᐊᑐᖅᑕᐅᓗᑎᑦ ᑕᒪᒃᑯᐊ ᐃᓪᓗᖅᔪᐊᒃᓵᓗᐃᑦ ᐊᓱᐃᑦ 
ᑮᓇᐅᔭᖃᖅᑎᑕᐅᔾᔪᑕᐅᔪᑦ ᒫᓐᓇ ᐊᑐᖅᑕᐅᔭᕆᐊᖃᕐᓂᖏᓐᓂᑦ ᒐᕙᒪᑐᖃᒃᑯᑦ ᐅᖃᖅᓯᒪᓪᓚᕆᒻᒪᑕ ᑕᕝᕘᓇ ᑖᓐᓇ 
ᐱᔾᔪᑎᒋᓪᓗᒍ.  
 
ᓴᓇᑎᑦᑎᖃᑦᑕᖅᑐᓂᑦ ᐃᓪᓗᖅᔪᐊᓂᑦ ᓵᖓᖏᑦᑎᐊᖅᑐᖓ ᑭᓯᐊᓂ ᐅᕙᒍᑦ ᒐᕙᒪᒃᑯᑦᐃᓱᒪᒋᒋᐊᖃᒃᑲᓂᖅᑰᕋᑦᑎᒍᑦ. 
ᑖᓐᓇ ᒥᓂᔅᑕᖃᐃ ᐃᓱᒪᒋᐊᒃᑲᓐᓂᕈᓐᓇᖅᐳᖅ ᑕᒪᒃᑯᐊ ᓴᓇᑎᑦᑎᖃᑦᑕᖅᑐᑦ ᐃᓪᓗᖅᔪᐊᓕᐅᖃᑦᑕᖅᑐᑦ, ᖃᓄᑭᐊᖅ 
ᐅᖃᓪᓚᖃᑎᒋᔭᐅᒃᑲᓂᕐᓗᑎᑦ ᐊᖏᖃᑎᒌᒋᐊᖃᑕᐅᒃᑲᓂᕐᓗᑎᑦ. 
 
ᑕᒪᒃᑯᓂᖓ ᐃᓕᓐᓂᐊᖅᑕᐅᔭᕆᐊᖃᖅᑐᓂᑦ ᐃᓪᓗᖅᔪᐊᓕᐅᓂᕐᒧᑦ, ᕿᔪᐊᖅᔪᓕᕆᓂᕐᒥᑦ, ᓴᕕᕋᐅᔭᓕᕆᓂᕐᒥᑦ, 
ᓱᓪᓗᓕᕆᓂᕐᒥᑦ ᓱᓇᓂᑭᐊᖅ ᑖᒃᑯᓇᓂ ᐃᓕᑕᐅᔭᕆᐊᖃᖅᑐᓂᑦ ᓄᓇᕗᒻᒥᐅᓄᑦ ᑲᒪᒐᒋᐊᒃᑲᓐᓂᕈᓐᓇᖅᐳᖅ 
ᐃᓱᒪᒋᑦᑎᐊᕆᐊᒃᑲᓂᕐᓗᒍᓗ, ᑖᓐᓇᓗ ᐃᓱᒪᒋᓗᒍ ᒐᕙᒪᒃᑯᑦ ᐊᑐᖅᑕᐅᖁᓚᐅᖅᑕᖓ? ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐊᓚᕋᓚᒃ. ᓄᓇᕗᒻᒥ ᐃᓪᓗᓕᕆᔨᖅᔪᐊᑯᓐᓄᑦ ᐱᓕᕆᐊᓕᑦ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ ᐅᖃᖅᑏ. ᑖᒃᑯᐊ, ᑖᓐᓇᐃᓛᒃ Nunavut Housing Trust ᑮᓇᐅᔭᑦ 
ᐱᕋᑖᓚᐅᕋᑦᑎᒍᑦ, ᐱᒋᐊᓕᕋᑖᐸᓗᑦᑐᑕᓗ ᑕᒪᔅᓱᒥᖓ ᐃᓄᓐᓂᑦ ᐃᓕᓐᓂᐊᑎᑦᑎᖃᑦᑕᓂᕐᒥᑦ ᓴᓇᔭᐅᒻᒫᖅᑐᑦ, 
ᓴᓇᖃᑕᐅᒫᖅᑐᑎᑦ, ᐃᓕᓐᓂᐊᒫᖅᑐᑎᑦ ᒫᓐᓇ ᐅᓪᓗᒥᒧᑦ 33-ᓂ ᐃᓕᓐᓂᐊᖅᑎᑦᑎᒻᒫᖅᑐᑕ ᐱᓕᕆᔪᒍᑦ. 
 
ᑭᓯᐊᓂ, ᐱᒋᐊᓕᓵᖅᑐᑯᓘᒐᑦᑕ ᐅᖃᖅᑎ, ᑕᒪᒃᑯᐊ ᐃᓱᐊᙱᓕᐅᕈᑕᐅᔪᑦ ᓴᖅᑭᑉᐸᓪᓕᐊᑐᐃᓐᓇᕐᒪᑕ; ᑭᓯᐊᓂ, 
ᐱᓕᕆᓇᓱᒃᑐᒍᑦ ᑕᒪᒃᑯᐊ ᐃᓄᐃᑦ ᓴᓇᓂᖅᓴᐅᖁᓪᓗᒋᑦ; ᐊᒻᒪ, ᐅᖃᕈᓐᓇᖅᑐᖓ ᒥᔅᑕ, ᐅᖃᖅᑎ, ᑕᒫᓂ ᐃᓄᖕᓄᑦ  

ᐃᑉᐱᐊᖅᔪᖏᓐᓅᖅᓯᓯᒪᓂᐊᓕᖅᑐᒍᑦ $11,000,000-ᓂᑦ ᓄᓇᕗᒥ ᐃᒡᓗᓕᕆᓂᕐᒧᑦ ᐸᐸᑦᑎᕕᒻᒥᒃ. ᑕᐃᒪᓐᓇ 
ᓴᖅᑭᑦᑐᖃᓚᐅᖅᓯᒪᙱᑎᓪᓗᒍ ᓴᕆᒪᒋᒻᒪᕆᑦᑕᕗᑦ ᑕᒪᓐᓇ ᐱᓕᕆᐊᕆᒐᑦᑎᒍ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᑦ, ᒥᓂᔅᑕ. ᓯᕗᓪᓕᕐᐹᒥ ᐅᐃᒍᕆᐊᕈᑦ. ᒪᓕᒐᓕᐅᖅᑎ ᐊᓚᕋᓚᒃ.  
 
ᐊᓚᕋᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓄᓇᕘᒻᒥ ᑖᒃᑯᐊ ᑎᒍᒥᐊᖅᑎᐅᔪᑦ ᐃᓪᓗᓕᕆᓂᕐᒧᓂᓛᒃ 
ᐸᕐᓇᒍᑕᐅᔪᑦ ᐃᓕᓐᓂᐊᑎᑦᑎᒐᔭᕐᖓᑕ ᐊᒥᓱᓂᒃ ᓴᓇᓂᐊᖅᑎᓪᓗᒋᑦ 725-ᖑᔪᓂᒃ ᓄᑖᓂᒃ ᐃᓪᓗᓂᒃ. ᒥᓂᔅᑕᐅᔪᖅ 
ᓇᓗᓇᐃᖅᓯᒍᓐᓇᖅᑲ, ᓱᒻᒪᑦ ᐃᓕᓐᓂᐊᓂᐊᖅᑐᓂ ᓱᓕ ᓇᓗᓇᐃᖅᓯᓯᒪᙱᓚᑦ ᐃᓪᓗᓕᐅᕐᓂᐊᖅᑐᓂᒃ ᑕᐅᕙᓂ 
ᐊᕐᕕᐊᓂ?  
 
(ᑐᓵᔨᑎᒎᕈᓐᓃᖅᑐ) ᑕᐃᒪ ᐱᔪᖄᖅᔪᒋᐊᓚᐅᖅᓯᒪᔪᒃᓴᐅᔫᒐᓗᐊᖅ ᑭᓯᐊᓂ ᐃᑲᔪᖅᑕᐅᙱᓗᐊᕋᓱᒋᓪᓚᕆᒃᑲᒃᑭᑦ 
ᐅᖃᒃᑲᓐᓂᕐᓂᐊᖅᑕᕋ ᑖᓐᓇ. ᓱᒐᒥ ᑕᐃᑲᓂᓕ ᐃᒡᓗᐊᖅᔪᐊᑲᓪᓚᑦ ᓴᓇᔭᐅᓯᒫᓂᓕᕐᖢᑎᒃ ᓯᑕᒪᐅᓕᖅᓱᑎᒃ 
ᐱᐊᓂᑦᑕᐅᓯᒪᔪᑦ ᐱᒋᐊᒃᑲᓂᕐᓂᐊᖅᓱᑎᒃ ᐊᐅᔭᖅ? ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᑦ, ᒪᓕᒐᓕᐅᖅᑎ ᐊᓚᕋᓚᒃ. ᓄᓇᕘᒥ ᐃᓪᓗᓕᕆᔨᖅᔪᐊᑯᓐᓄᑦ ᐱᓕᕆᐊᓕᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑲᐅᕗᖓᖏᐃᓛᒃ 33-ᖑᔪᓂ 
ᐃᓕᓐᓂᐊᑎᑦᑎᓕᖅᑐᒍᑦ ᐊᒻᒪᓗ ᐃᓕᓐᓂᐊᑲᓐᓂᕋᓱᐊᖅᑐ ᑕᐃᒪᓕ ᐊᕐᕕᐊᓄᑦ ᑐᓴᖅᑎᑕᐅᓯᒪᙱᓐᓇᒪ ᑭᓱᓂ 
ᖃᑦᑎᓪᓘᓐᓃᑦ ᑕᐃᑲᓂ ᐃᓕᓐᓂᐊᕐᒪᖔᑕ. ᑖᒃᑯᐊ ᑲᑎᓕᒫᖅᑐᒋᑦ ᖃᑦᑎᐅᓂᖏᑦ ᐱᓯᒪᔭᕋᓗᐊᒃᑲ 
ᓄᓇᕗᒻᒦᖔᖅᑐᓕᒫᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᑦ, ᒥᓂᔅᑕ. ᐊᐃᑉᐹᓂ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᖃᐅᔨᒋᐊᕋᔪᖕᒪᑦ ᑕᒪᓐᓇ ᐊᐅᔭᓪᓚᕆᖓ ᐱᒋᐊᓪᓚᕆᖏᓐᓂᖓᓂ ᑕᒪᒃᑯᐊ 
ᓴᓇᖃᑦᑕᖅᑐᐃᑦ. ᑕᐃᒃᑯᐊ 33-ᖑᔪᑦ ᐅᕙᑦᑎᓐᓃᖏᒻᒪᑕᓕ ᖃᐅᔨᒪᒐᒃᑭᑦ. ᓴᓇᔭᖅᑐᔾᔮᓇᑎᒡᓗ ᓄᓇᑦᑎᓐᓄᑦ 
ᓇᓗᓇᙱᖢᑎᒃ ᑕᐃᒪᓐᓇᐃᑦᑑᒻᒪᑦ.  
 
(ᑐᓵᔨᑎᒍᑦ) ᑕᒻᒪᖅᓯᒪᔪᖅᓯᐅᖅᑎᐅᔫ ᐅᓂᒃᑳᖓᓂ ᐅᖃᖅᓯᒪᓚᐅᕐᖓᑦ ᓄᓇᕗᑦ ᒐᕙᒪᒃᑯᖏᑦ ᐱᓕᕆᐊᖓᓐᓂ 
ᑕᒪᓐᓇ ᐃᓕᓐᓂᐊᑎᑦᑎᕙᓪᓕᐊᓂ ᐃᓗᐊᓃᒋᐊᖃᕐᒪᑦ ᐃᓪᓗᓕᕆᓂᕐᒧᑦ. ᒥᓂᔅᑕᐅᔪᖅ, ᐃᓪᓗᓕᐅᓕᕐᒥᑉᐸᑕ 
ᐃᖅᑲᓇᐃᔭᖅᑎᖃᕐᓂᐊᖅᐸ ᐃᓕᓐᓂᐊᖅᑐᓂ ᑕᐃᒃᑯᓄᖓ ᐊᔪᙱᑦᑐᓂᒃ. (ᑐᓵᔨᑎᒎᕈᓐᓃᖅᑐ) Trades People-
ᖃᕈᓘᔭᖅᑐᖃᕐᒪᑦ ᓴᓇᖃᑦᑕᖅᑐᓂᒡᓗ ᐊᔾᔨᒌᙱᑐᓂ ᐊᕐᕕᐊᓂ ᐅᖃᓪᓚᖃᑎᒋᔭᐅᔭᕆᐊᖃᓪᓚᕆᖅᑰᖅᑐᑦ ᑕᐃᒃᑯᐊ. 
ᒥᔅᑕ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐊᓚᕋᓚᒃ. ᓄᓇᕘᒥ ᐃᓪᓗᓕᕆᔨᖅᔪᐊᑯᓐᓄᑦ ᐱᓕᕆᐊᓕᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᖏᕈᓐᓇᖅᑕᕋ ᑖᓐᓇ ᖃᐅᔨᒋᐊᕈᓐᓇᖅᑐᖓ 
ᐊᕐᕕᐊᓄᓪᓗ ᐊᕐᕕᐊᒧᓂᓛᒃ ᑕᐃᒫᒃ ᓴᓇᔪᖃᓕᖅᑎᓪᓗᒍ ᑕᐅᕙᓃᑦᑐᖃᓛᕋᓗᐊᕐᒪᖔᖅ ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᑦ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᐃᖃᓗᐃᑦ ᕿᑎᐊᓄᑦ. ᒪᓕᒐᓕᐅᖅᑎ ᑐᑐ. 

ᐊᐱᖅᑯᑦ 570 - 2(4): ᐅᖅᓱᐊᓘᑉ ᐊᑭᑦᑐᓗᐊᕐᓂᐊᓗᐊ ᐊᒻᒪ ᐊᑭᑦᑐᓗᐊᖅᑕᐃᓕᒪᒍᑎᑕᖃᓐᖏᓐᓂᖓ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᔪᖓ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ.  
 
ᐱᓇᓱᐊᕈᓯᐅᓚᐅᖅᑐᒥ ᐅᓪᓗᑐᐃᓐᓇᐅᕙᓪᓚᐃᔪᒥ ᐅᖃᓚᐅᕐᒪᑦ, ᐅᖅᓱᐊᓗᒃ ᐊᑭᒃᑐᒃᑲᓐᓂᖅᑐᒻᒪᕆᐅᓂᐊᕐᒪᑦ 
$70,000,000 - $85,000,000-ᓂᑦ ᐃᓚᒃᑲᓐᓂᕋᔭᕐᓇᕋᖅᑐᒋᑦ.  
 
ᐅᖃᖅᑎ, ᖃᐅᔨᒪᔪᖓ ᐊᕐᕌᓂᐅᓗᐊᓕᖅᑐᖅ ᒐᕙᒪᒃᑯᑦ ᐊᑐᐊᒐᕐᒥ ᐋᖅᑭᔅᓯᓚᐅᖅᓯᒪᒻᒪᑕ ᓄᓇᕗᒻᒥᐅᓂᒃ 
ᐊᑭᑦᑐᕈᔾᔭᐅᑲᓪᓚᓗᐊᕐᓂᐊᙱᒻᒪᑕ. ᒥᓂᔅᑕᐅᔪᖅ ᐅᖃᕈᓐᓇᖅᑲ ᓇᓗᓇᐃᖅᓯᒍᓐᓇᖅᑲ ᒪᓕᒐᓕᐅᕐᕕᒻᒧᑦ ᓱᒻᒪᑦ 
ᐋᖅᑭᑦᓯᓇᓱᓚᐅᖅᓯᒪᒻᒪᖔᑕ ᐊᑭᑭᓐᓂᖏᓐᓂ ᓂᐅᕕᖃᑦᑕᓂᐊᕐᓂᕐᒧᑦ ᐊᑐᖅᑕᐅᒐᑎᓪᓗ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᑮᓇᐅᔭᓕᕆᔨᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑖᒃᑯᐊ ᐅᖃᐅᓯᕆᓚᐅᕋᓗᐊᖅᑕᒃᑲ ᑕᒪᒃᑯᐊ 
ᑮᓇᐅᔭᓕᕆᔨᒃᑯᓪᓗ ᐊᒻᒪᓗ Justice-ᒦᙶᖅᓯᒪᔪᑦ. ᑖᒃᑯᓇᓂ ᐱᓕᕆᖃᑎᖃᐃᓐᓇᕋᓱᓚᐅᕋᑦᑕ ᑭᒃᑯᓐᓂᒃ 
ᑲᒪᔨᑖᕈᓐᓇᕋᔭᕐᒪᖔᑕ ᐃᑲᔪᖅᑎᑖᕈᓐᓇᕋᔭᕐᒪᖔᑦᑕ ᑕᒪᒃᑯᓄᖓ ᐅᖅᓱᐊᓘᑉ ᐊᑭᒃᓴᖓᑕ ᓯᕗᓂᕆᓂᐊᖅᑕᖓᓄᑦ 
ᓇᓪᓕᐅᒃᑯᒫᕐᓗᐊᔭ ᐅᕝᕙᓗ ᑕᐃᓐᓇ Hedging Policy-ᒥ ᑕᐃᔭᐅᓲᖅ. ᑖᒃᑯᐊ ᓱᓕ ᐱᓕᕆᔨᖃᕐᒪᑕ Account-
ᑖᕋᓱᒃᖢᑎᒃ ᑕᒪᓐᓇ ᐃᓂᖅᑕᐅᓇᓱᖕᒪᑦ ᐱᐊᓂᒃᑕᐅᓇᓱᒃᖢᓂ.  
 
ᑖᓐᓇ Merrill Lynch & Associates. ᑖᒃᑯᐊ ᐱᓕᕆᖃᑎᒋᓇᓱᐊᕐᕋᑦᑎᒍ ᐋᖅᑭᖃᑎᒋᓇᓱᐊᖅᑐᑎᒍᓗ ᑖᒃᑯᓂᖓ 
ᐱᔾᔪᑎᖃᓗᐊᖅᖢᓂ ᑕᒪᓐᓇ ᑭᖑᕙᖅᓯᒪᒐᓛᓚᐅᕐᒪᑦ. ᒫᓐᓇ ᓂᕆᐅᓇᖅᓯᔫᒐᓗᐊᖅ ᑖᒃᑯᐊ 
ᐃᓂᓪᓚᒃᑕᐅᑐᐊᑦᑎᐊᖅᐸᑕ, ᐅᖃᖅᑎᑦᑎᔩ ᑕᒪᑐᒥᖓ ᐊᑐᕈᓐᓇᖅᓯᓂᐊᖅᑐᓴᐅᓪᓗᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᖏᖅᑕᐅᓚᐅᖅᓯᒪᕙᓪᓚᐃᔪᖅ ᐊᕐᕌᒎ ᐅᖓᑖᓃᓕᖅᑐᖃᐃ. ᒫᓐᓇ 
ᐱᓕᕆᐊᖑᓕᑕᐃᓐᓇᕆᕚ? ᐅᐸᓗᓗᐊᖅᑑᔮᕐᖓᑦ. ᒥᓂᔅᑕᐅᔪᑦ ᐅᖃᓚᐅᕐᖓᑦ $85,000,000-ᓂᒃ ᐊᑐᕐᓂᐊᖅᑐᒍᑦ 
ᐅᖓᑖᓂᒻᒪᕆᖃᐃ ᓂᐅᕕᖅᓯᒪᖏᓚᑦ ᓱᓕ. ᐊᓯᔾᔨᒐᓚᐃᓐᓇᕐᖓᑕ ᑭᖑᕙᓗᐊᖅᑑᔮᓕᖅᑐᖅ ᑕᒫᓂ ᐊᕐᕌᒎᒥ.  
 
ᓱᒻᒪᓕᒃᑯᐊ ᑖᒃᓱᒥᖓ ᐊᑐᐊᒐᕐᒥᓂᒃ ᐊᑐᓚᐅᖏᓚᑦ ᑕᒫᓂ ᐊᕐᕌᒎᒥ ᐅᖅᓱᐊᓗᒃᑖᕈᑕᐅᓂᐊᖅᑐᓂᒃ. 
ᐊᑐᓐᖏᑲᓴᓚᐅᖅᑐᒍᖅᑲᐃ ᑮᓇᐅᔭᖅᔪᐊᒻᒪᕆᓐᓂᒃ. $85,000,000-ᒥᓕᐊᓐᒧᑦ ᑎᑭᒻᒪᕆᓐᓂᐊᕐᖓᑦ. ᓱᒻᒪᓂᓐᓇ 
ᐊᑐᖅᑕᐅᓚᐅᖏᓚᖅ ᑕᐃᓐᓇ ᐊᑐᐊᒐᐅᔪᒃ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᑮᓇᐅᔭᓕᕆᔨᒃᑯᓐᓄᑦ ᐱᓕᕆᐊᕐᓕᒃ, ᒥᓂᔅᑕ ᑕᐹᖅᔪᒃ. 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᐃᓛᒃ ᐅᖃᐅᓯᕆᖅᑲᐅᔭᕋ ᑖᒃᑯᐊ ᑕᒪᓐᓇᐃᓛᒃ 
ᐱᔭᕆᐊᑐᔪᒻᒪᕆᐊᓘᒻᒪᑦ ᐊᒻᒪᓗ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲᓘᓐᓃᑦ ᖃᑯᒍ ᑲᑎᖃᑎᒋᓗᑎᒍ ᑕᒪᓐᓇ ᖃᓄᖅ 
ᐊᐅᓚᑕᐅᓲᖑᒻᒪᖔᑦ ᑐᑭᓯᕚᓪᓕᕈᓐᓇᖁᓪᓗᒋᑦ. ᑭᓯᐊᓂ ᑕᒪᓐᓇ ᐱᔭᕆᐊᑐᓪᓗᓂᓗ ᐊᒻᒪᓗ 
ᐃᓱᒪᔅᓴᖅᓯᐅᕈᑎᒋᑦᑎᐊᕐᕆᐊᖃᕋᔭᖅᖢᑎᒍ.  
 
ᔫᑳᒻᒥ ᑕᑯᓇᔭᕈᑦᑕ, ᐅᑭᐅᖅ ᑕᐃᒪᓐᓇᐃᓕᓚᐃᕐᒪᑕ ᑖᒃᓱᒥᖓ ᐊᑐᖅᖢᑎᒃ ᓲᕐᓗ ᐅᖅᓱᖅ ᓯᕗᓂᐊᒍᑦ 
ᓂᐅᕕᕋᓱᐊᖅᖢᓂᔾᔪᒃ. ᐊᑭᖓ ᐃᓪᓗᖔᖓᓄᑦ ᐊᐅᓚᓚᐅᕐᒪᑦ. ᑮᓇᐅᔭᑲᓪᓚᓂᑦᑕᐃᒪ ᒫᓐᓇ 
ᐊᑲᐃᓕᐅᕈᑎᖃᓕᖅᔪᐊᕐᒥᔪᑦ ᔫᑳᓐᒥᐅᑕᐃᑦ. ᑕᐃᒪᓐᓇ ᐊᑐᕋᓱᐊᖅᖢᑎᒃ ᑖᓐᓇ ᓇᓚᐅᕈᑕᐅᓂᕐᓕᐅᕈᑎᒋᒻᒪᒍ ᑕᐃᒪ 
ᑮᓇᐅᔭᑲᓪᓚᓐᓂᒃ ᔭᒐᐃᓪᓗᑎᒃ.  
 
ᑕᒪᓐᓇ ᐱᔭᕆᐊᑭᑦᑐᑯᓘᖏᒻᒪᑦ ᐃᓱᒪᔅᓴᖅᓯᐅᕈᑎᒋᑦᑎᐊᕐᕆᐊᖃᑦᑐᑎᒍᓪᓗ. ᒫᓐᓇ ᑖᒃᑯᐊ Justice-ᑯᓪᓗ ᐊᒻᒪᓗ 
ᑮᓇᐅᔭᓕᕆᔨᒃᑯᑦ ᑕᒪᑐᒥᖓ ᐊᒃᓱᕉᑎᖃᒻᒪᑕ ᐃᖅᑲᓇᐃᖏᓗᐊᕐᕌᔾᔪᒻᒪᑕ ᓱᓕ. ᑭᓯᐊᓂ ᓂᕆᐅᓇᖅᑑᒐᓗᐊᖅ 
ᑕᒪᑐᒪᓂ ᑭᖑᓂᐊᒍᑦ ᑖᓐᓇ ᐊᑐᖅᑕᐅᑦᑎᐊᕐᕈᓐᓇᕋᔭᕐᒪᖔᑦ ᑕᐃᒪᓐᓇ ᐅᖃᕈᓐᓇᖅᐳᖓ. ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐊᐱᕆᒍᒃᑯᖃᐃ ᒥᓂᔅᑕ ᑖᒃᑯᐊ ᐊᑐᐊᒐᐃᑦ ᐊᕐᕌᒎᓛᖅᑐᒥ ᑖᒃᑯᐊ 
ᐃᓛᒃ ᐱᓕᕆᐊᕐᕆᔭᐅᓚᐅᕐᒪᑕ ᐊᑐᖅᑕᐅᓂᐊᕋᓱᒋᓚᐅᕋᓗᐊᕐᕋᒃᑯ ᐊᕐᕌᒎᓚᐅᖅᑐᒥᒃ. ᐊᒻᒪᓗ 
ᐃᓱᒫᓗᒍᑎᖃᓚᐅᖅᓯᒪᒻᒪᑕ ᑕᕝᕙᓂ ᑲᑎᒪᕕᐅᑉ ᐃᓗᐊᓂ ᑕᐃᒃᓱᒪᓂ. ᓱᒻᒪᒃᑭᐊᖅ ᒫᓐᓇ 
ᐱᓕᕆᐊᕆᔭᐅᓕᑕᐃᓐᓇᖅᐸ ᐱᓕᕆᐊᕐᕆᔭᐅᑲᐅᑎᒋᓂᐊᕐᓚᐅᖅᓯᒪᒐᓗᐊᕐᒪᑦ ᐊᕐᕌᓂ ᐊᑐᖅᑕᐅᓕᕐᓗᓂ. 
ᐊᑭᓖᖏᓐᓂᖅᓴᐅᒐᔭᓚᐅᕐᕋᑦᑕ $70-80 ᒥᓕᐊᓐᓂᒃ. ᑕᐃᒪᓐ ᑕᐃᒪᓐᓇ ᒥᒃᖠᒋᐊᖅᓯᒪᓂᐊᓚᐅᕐᕋᓗᐊᕐᒪᑕ ᑖᒃᑯᐊ 
$70-80 ᒥᓕᐊᓐ ᓱᒻᒪᒃᑭᐊᖅ ᒐᕙᒪᒃᑯᑦ ᐊᑐᓚᐅᖏᓚᑦ ᒫᓐᓇ ᐊᑐᓕᖅᑕᒥᓂᒃ? ᓱᒻᒪᑦ ᐅᑕᖅᑭᓚᐅᖅᐸᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑐ ᑐᑐ. ᑮᓇᐅᔭᓕᕆᔨᒃᑯᓐᓂᑦ ᐱᓕᕆᐊᕐᓕᒃ, ᒥᓂᔅᑕ ᑕᐸᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑕᖅᑭᖏᑦᑐᕈᓘᒐᓗᐊᖅᑐᒍᑦ, ᑖᓐᓇ 
ᑐᑭᓯᒋᐊᕌᓪᓚᓚᐅᕐᓗᖓ ᐅᑕᖅᑭᓯᒪᖏᓚᒍᑦ ᒫᓐᓇ ᐱᓕᕆᓇᓱᓕᑕᐃᓐᓇᖅᐳᒍᑦ ᑖᓐᓇ.  
 
ᑕᐃᓐᓇ ᐅᖃᐅᓯᕆᖅᑲᐅᔪᖅ ᐱᔭᕆᐊᑐᔪᖅᔪᐊᖑᒻᒪᑦ ᑖᓐᓇ ᒫᑦᓯ 24, 2007-ᕙᐅᑎᓪᓗᒍ ᑖᒃᑯᓇᓐᖓᑦ Financial 
Management Board-ᑯᓐᓂᑦ ᐊᖏᖅᑕᐅᓚᐅᖅᓯᒪᔪᖅ. ᐄ, ᑖᓐᓇ ᓱᓕᑦᑎᐊᖅᑐᖅ. ᑭᓯᐊᓂ ᐃᖅᑲᓇᐃᔭᖅᑎᕗᓪᓗ 
ᐊᒻᒪᓗ ᑕᒪᒃᑯᐊ, ᐃᓛ ᐱᔭᕆᐊᑐᔪᒻᒪᕆᐅᒻᒪᑦ, technical-ᒪᕆᐊᓘᓪᓗᓂᓗ ᐊᒻᒪᓗ ᐃᑲᔪᖅᑎᑖᕆᐊᖃᑦᖢᑕᓗ 
ᑕᐃᒪᓐᓇᐃᑦᑐᓕᕆᔨᐅᒍᓐᓇᕋᔭᖅᖢᓂ. ᐱᔾᔪᑎᖃᐅᕈᓘᔭᖅᑐᓂ ᑕᒪᓐᓇ ᑕᒪᑐᒪᓂ ᐊᕐᕌᒎᒋᔭᑦᑎᓐᓂ ᐊᑐᔾᔮᖏᑦᑐᖅ 
ᓇᓗᓇᓐᖏᑎᐊᒻᒪᕆᒻᒪᑦ. 
 
 ᑭᓯᐊᓂ ᐅᖃᕋᓱᑉᐳᖓ ᒫᓐᓇ ᐱᓕᕆᐊᕐᕆᒻᒪᕆᓕᕋᑦᑎᒍ ᐊᒻᒪᓗ ᑕᒪᓐᓇ ᑭᖑᓪᓕᕐᒥ, ᑭᖑᓂᖔᑦᑎᓐᓂ 
ᐊᑐᕈᓐᓇᖅᓯᓂᐊᕐᒪᑦ. ᐋᖅᑭᑎᐊᖅᓯᒪᒻᒪᕆᓪᓗᒍ ᑭᓯᐊᓂ ᑕᒪᓐᓇ ᐱᔪᓐᓇᕐᓂᐊᕐᒪᑦ ᑕᐃᒪᓐᓇ ᓇᓗᓇᕈᔪᒃᑎᓪᓗᒍ  

ᐋᖅᑭᐊᓂᒃᓯᒪᓐᓂᓐᖏᑎᓪᓗᒍ ᐊᑐᐊᕋᓱᒋᐊᒃᓴᖅ ᖁᐊᖅᓵᕐᓇᕐᒪᑦ ᐃᒡᓗᖔᖓᒍᑦ ᑮᓇᐅᔭᓂᒃ 
ᐊᓯᐅᔨᖅᔪᐊᑐᐃᓐᓇᕆᐊᖃᕋᑦᑕ ᑮᓇᐅᔭᓂ ᓲᕐᓗ ᐊᒥᐊᒃᑯᓐᖏᖔᕐᓗᑕ. 
 
ᑕᐃᒪᐃᑦᑑᓂᖓᓄᑦ, ᒫᓐᓇ ᐱᔮᖅᑯᒧᑦ ᑕᐃᒪᓐᓇᐃᓐᖏᓚᒍᑦ ᑭᓯᐊᓂ ᐱᔭᕆᐊᑐᓂᖓᓄᓪᓗ 
ᐋᖅᑭᒃᓯᒪᑦᑎᐊᓕᕐᓂᐊᕐᓂᖓᓄᑦ ᓇᓗᓇᖅᑰᔨᖏᒻᒪᑦ ᑕᒪᑐᒪ ᑭᖑᓂᐊᒍᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᐱᖑᔪᐊᑦ ᐊᒻᒪ ᑭᖑᓪᓕᖅᐹᖅ ᐅᐃᒍᒋᐊᕈᑦ. ᒪᓕᒐᓕᐅᖅᑎ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐃᓱᒫᓗᒍᑎᖃᕋᒪ ᑖᓐᓇ ᒥᓂᔅᑕ ᐊᑐᕈᓐᓇᖏᓐᓂᕋᓚᐅᕐᒪᑦ 
ᐋᖅᑭᒃᓱᖅᓯᐊᖅᓯᒪᖏᓐᓂᖓᓄᑦ. ᐊᖏᕈᑎᐅᓚᐅᖅᑎᓪᓗᒍ ᒫᑦᓯᐅᓚᐅᖅᑐᒥᑦ. ᕿᒥᕈᑦᑎᐊᓚᐅᕋᓗᐊᖅᐱᓰ 
ᐋᖅᑭᑦᓯᐊᖅᓯᒪᖕᒪᖔᑦ ᐊᖏᕈᑕᐅᓚᐅᖅᓯᒪᒐᓗᐊᖅᐹ ᑖᓐᓇ ᐊᑐᐊᒐᖅ? ᑕᐃᒪ ᐃᒪᓐᓇ ᒥᓂᔅᑕ ᐅᖃᖅᐹ 
ᐊᖏᕈᑎᒋᔭᐅᓚᐅᖅᓱᓂ ᐊᑐᐊᒐᖅ, ᐱᐅᓚᐅᖏᒻᒫᑦ? ᑕᐃᒪᓐᓇ ᒥᓂᔅᑕ ᐅᖃᖅᐹ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᑮᓇᐅᔭᓕᕆᔨᒃᑯᓐᓄᑦ ᐱᓕᕆᐊᓕᒃ ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ. ᑖᓐᓇ ᐊᑐᐊᒐᖅ ᐊᖏᓚᐅᖅᑕᕗᑦ ᒪᐃ 2007 ᐃᒪᓐᓇᐃᑦᑐᒥᑦ 
ᑐᓐᖓᕕᖃᕐᓂᐊᖅᐸᑦ ᐊᑐᐊᒐᖅ. ᑭᓯᐊᓂ ᐃᓗᓕᖏᑦ ᐊᐅᓚᓂᕆᓂᐊᖅᑕᖏᑦ ᑕᐃᑲᓂ ᐊᑐᐊᒐᐅᑉ 
ᐃᓗᐊᓃᖃᑦᑕᖏᒻᒪᑕ. ᑕᒪᒃᑯᐊ ᐋᖅᑭᒃᓱᖅᑕᐅᔭᕆᐊᖃᕐᒪᑕ ᑖᓐᓇ ᑐᓐᖓᕕᒋᔭᐅᓂᐊᖅᑐᖅ ᐊᑐᐊᒐᖅ ᐊᑐᖅᑕᐅᓗᓂ. 
ᑖᒃᑯᓇᓐᖓᓪᓕ ᑕᕝᕙᓂ ᐊᑐᐊᒐᐅᒃᐸᑦ, ᐃᓗᓕᖏᑦ ᐃᕐᕋᕕᖏᑦ ᑖᒃᑯᐊ ᑲᒪᒋᔭᐅᒃᑲᓐᓂᕆᐊᖃᕐᒪᑕ ᑖᓐᓇ 
ᑐᓐᖓᕕᒋᔭᐅᑎᓪᓗᒍ. ᑖᓐᓇ ᐱᔾᔪᑎᒋᓪᓗᒍ ᐱᔭᕆᐊᑐᖕᒪᓪᓗ ᑕᒪᓐᓇ ᑭᖑᕙᕈᑎᒋᓯᒪᖅᑰᔨᔭᖓ. ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᑲᑎᒪᔾᔪᑎᔅᓴᑕ 6-ᒋᔭᖓ, ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ 
ᑲᖏᕐᖠᓂᐅᑉ ᐅᐊᓐᓇᖓᓂᑦ. ᒪᓕᒐᓕᐅᖅᑎ ᑰᓕ. 
 
ᐊᐱᖅᑯᑦ 571 - 2(4): $14 ᒥᓕᐊᓐ ᐃᓚᒋᐊᖅᑕᐅᔪᑦ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᒃᓴᒥ (ᑰᓕ) 
 
ᑰᓕ: ᖁᔭᓐᓇᒦᒃ ᐅᖃᖅᑏ. ᐅᓇ ᐊᐱᖅᑯᑎᒋᓂᐊᖅᑕᕋ ᐃᓕᓐᓂᐊᖅᑐᓕᕆᓂᕐᒧᑦ ᐱᔾᔪᑎᖃᖅᑐᖅ. 
ᐊᐱᖅᑯᑎᒋᓚᐅᖅᑕᕐᒪ ᐃᓚᖓ ᑐᑭᓯᔪᓐᓇᑦᑎᐊᓚᐅᖏᒻᒪᑦ ᒥᓂᔅᑕᒥ. ᑖᓐᓇ ᑐᕌᖅᑐᖅ ᑖᔅᓱᒧᖓ 
ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᒧᑦ. 
 
ᐃᑉᐸᒃᓵᓂ ᒥᓂᔅᑕ ᑭᐅᖃᑦᑕᓚᐅᕐᒪᑦ ᑕᐃᓐᓇᒎᖅ ᓄᑖᖑᓪᓗᓂᒎᖅ ᑭᓯᐊᓂ ᒪᓕᒐᖅ ᐃᓕᓐᓂᐊᖅᑐᓕᕆᓂᕐᒧᑦ 
ᐃᓕᓯᒪᓕᖅᐸᑦ ᑮᓇᐅᔭᒃᑲᓐᓂᕐᓂᑦ ᑐᓂᕐᕈᑕᐅᒐᔭᖅᑐᓂᑦ ᐋᖅᑮᔪᓐᓇᕋᔭᕐᒪᑦ ᐃᓄᒃᑎᑐᑦ ᐃᓕᓐᓂᐊᕈᑕᐅᖃᑦᑕᖅᑐ 
ᒥᒃᓵᓄᑦ ᑐᕌᖅᑐᓂᑦ. 
 
ᒥᓂᔅᑕᖃᐃ ᐅᕗᖓ ᐅᓂᒃᑳᑦᑎᐊᕈᓐᓇᖅᐳᖅ ᑕᕝᕙᓂ ᑖᓐᓇ ᒪᓕᒐᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ ᐊᑐᐊᒐᖅ ᓲᖅ 
ᐊᔪᕈᑎᖃᕐᒪᖔᑦ ᑮᓇᐅᔭᒃᑲᓐᓃᑦ ᐃᓄᖕᓄᑦ materials-ᓄᑦ ᐊᑐᖅᑕᐅᖃᑦᑕᕐᓂᐊᖅᑐᑦ ᐱᔾᔪᑎᒋᓪᓗᒋᑦ 
ᐊᔪᕐᓇᕈᑎᖃᕐᒪᖔᑦ ᓲᖅ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒪᓕᒐᓕᐅᖅᑎ ᑰᓕ. ᐃᓕᓐᓂᐊᖅᑐᓕᕆᓂᕐᒧᑦ ᐆᒻᒪᖅᑯᑎᓕᕆᓂᕐᒧᓪᓗ ᐱᓕᕆᐊᓕᒃ ᒥᓂᔅᑕ 
ᐲᑯ. 

ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᖁᕕᐊᓱᑦᑎᐊᖅᑐᖓ ᑖᓐᓇ ᑲᑎᒪᔨᐅᔪᖅ 
ᑕᐃᒪᓐᓇ ᐊᐱᖅᑯᑎᖃᕐᒪᑦ ᓇᓗᓇᐃᔭᑦᑎᐊᕈᓐᓇᕐᓂᐊᕋᑦᑎᒍᑦ ᑕᒪᒃᑯᐊ ᐅᖃᐅᓯᕐᓘᑕᐅᖃᑦᑕᖅᑐᑦ.  
 
ᑕᐃᒪ ᓇᓗᓇᐃᖅᓯᑦᑎᐊᕈᒪᔪᖓ ᑕᕝᕙᓂ ᑲᑎᒪᔨᐅᔪᖅ ᐊᐱᕆᖕᒪᑦ, ᑭᐅᔭᐅᓚᐅᖏᑦᑐᒥᑦ ᒥᓂᔅᑕᒧᑦ ᐊᓯᖏᓐᓂᓪᓗ. 
ᑖᓐᓇ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᐅᔪᖅ ᐱᔾᔪᑎᒋᓪᓗᒍ ᓱᖕᒪᓪᓗ ᑮᓇᐅᔭᓂᑦ ᐃᓕᓯᒍᓐᓇᖏᒻᒪᖔᑦᑕ ᒫᓐᓇ. 
ᐃᒪᓐᓇ ᐅᓂᒃᑳᕐᓂᐊᖅᐳᖓ ᑐᑭᓯᑎᑦᑎᓇᓱᐊᕐᓗᖓ. ᑕᕝᕙᓂ ᐱᖁᔭᕐᒥ ᓄᑖᒥᑦ ᐅᖃᖅᓯᒪᕐᒪᑦ ᐃᒪᓐᓇ 
ᖃᑦᓯᐅᓂᐊᕐᓂᖏᑦ ᑖᒃᑯᐊ ᐃᓕᓴᐃᔨᑦ ᐊᒻᒪᓗ ᐃᓕᓴᖅᑐᑦ ᓈᒻᒪᖕᓂᐊᕐᓂᖏᑦ ᐊᒻᒪᓗᑦᑕᐅᖅ ᑖᒃᑯᐊ ᐃᓐᓇᐃᑦ 
ᐃᓚᐅᖃᑦᑕᕐᓂᐊᕐᓂᖏᑦ ᐊᒻᒪᓗ ᑕᒡᕙᓂ ᐱᖁᔭᒦᒻᒪᑕ.  
 
ᑕᐃᒪ ᑲᔪᓯᒃᐸᑦ ᒪᓕᒐᖅ, ᑕᐃᒪ ᒫᓐᓇ $10 ᒥᓕᐊᓂ ᑎᒍᓯᒍᒪᒃᐸᑕ ᑲᑎᒪᔨᐅᔪᑦ $14-ᒥᓕᐊᓐᓘᓐᓃᑦ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐱᖁᔭᐅᒃᐸᑦ ᑕᐃᒪᓐᓇ ᐱᒍᓐᓇᖅᑐᑦ. ᒥᓂᔅᑕ ᑕᐃᒪᓐᓇ ᑐᒃᓯᕋᐅᑎᖃᕈᓐᓇᖅᑐᖅ 
ᐊᒻᒪᓗᑦᑕᐅᖅ ᑮᓇᐅᔭᓂᑦ ᐱᒍᓐᓇᖅᑐᒍᑦ. ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐱᑖᕈᓐᓇᖅᑐᑦ ᑭᓯᐊᓂ ᐊᕐᕌᒍ ᑕᒪᓐᓇ 
ᓲᕐᓗ ᐅᖅᓱᐊᓗᒃ ᐊᑭᑦᑐᖅᐸᓪᓕᐊᓂᖓ ᐱᔾᔪᑎᒋᓪᓗᒍ ᐊᒻᒪᓗ ᓯᓚᖅᔪᐊᒃ ᑲᑕᓐᓂᖅᐸᑦ ᐱᔾᔪᑎᒋᓪᓗᒍ ᑕᐃᒪ 
ᐲᖅᓯᒍᓐᓇᕋᔭᖅᑐᑦ ᑮᓇᐅᔭᓂ ᐃᓕᓐᓂᐊᖅᑐᓕᕆᔨᒃᑯᓐᓂᑦ. ᑭᓯᐊᓂ ᑮᓇᐅᔭᑦ ᑎᑎᕋᖅᑕᐅᓯᒪᖕᐸᑕ ᓄᑖᒥᑦ 
ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᓂᑦ ᑕᐃᒪᓐᓇ ᐋᖅᓵᖅᑕᐅᒍᓐᓇᖏᑦᑐᑦ  
 
ᑖᒃᑯᐊ ᐱᖁᔭᓃᑦᑐᑦ ᑕᐃᒪᓐᓇ ᐱᖁᔭᓃᑦᑐᑦ ᑖᒃᑯᐊ ᑕᐃᒪᓐᓇ ᒪᓕᒃᑕᐅᒋᐊᖃᒻᒪᑕ. ᑮᓇᐅᔭᑦ ᐲᑐᐃᓐᓇᕐᓗᒋᑦ 
ᑕᕝᕗᖓ ᐃᓕᓗᒋᓪᓗ ᐃᖢᐊᓂᖅᓴᐅᒐᔭᖅᑑᒐᓗᐊᖅ ᑕᐃᒪᓐᓇᐃᑉᐸᑕ. ᖁᔭᓐᓇᒦᒃ. ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᑰᓕ. 
 
ᑰᓕ (ᑐᓵᔨᑎᒍᑦ): ᐅᖃᖅᑏ, ᑕᒪᓐᓇ ᐅᖃᓪᓚᓯᐊᖅᑲᐅᕗᖅ, ᖃᓄᐃᓕᐅᑦᓯᐊᖅᑲᐅᕗᖅ ᐊᐱᖅᑯᑎᒋᔭᓐᓄᑦ. ᐄ, 
ᑐᑭᓯᒋᐊᕈᑎᔅᓴᖏᑦ ᑕᐃᒪᓐᓇ ᐊᐱᖅᑯᑎᒋᔭᓐᓄᑦ ᓲᕐᓗ ᑐᕌᖏᒻᒪᑦ. ᓄᓇᕗᒻᒥ ᑖᒃᑯᐊ ᐃᓄᒃᑎᑐᑦ 
ᐃᓕᓐᓂᐊᖅᑎᑦᓯᔨᐅᖃᑦᑕᖅᑐᑦ ᑮᓇᐅᔭᒥᒃ ᐱᒃᑲᓐᓂᕈᒪᒻᒪᑕ. ᓄᓇᓕᓐᓂ ᐃᓕᓐᓂᐊᕐᕈᑎᔅᓴᓕᐅᕈᓐᓇᕈᒪᓪᓗᑎᒃ 
ᐃᓄᒃᑎᑐᑦ. ᑲᔪᓯᑦᑎᐊᕈᓐᓇᖁᓪᓗᒋᓪᓗ ᑕᒪᒃᑯᐊ ᐃᓕᓐᓂᐊᖅᑐᑦ. ᐊᒻᒪᓗ ᐱᕙᓪᓕᐊᔪᓐᓇᕈᒪᓪᓗᑎᒃ 
ᓄᓇᕗᒻᒥᐅᑕᐅᔪᓄᑦ ᑕᐃᒪᓐᓇᐃᓕᐅᕈᓐᓇᖏᓐᓂᕋᖅᑲᐅᒻᒪᑦ ᓄᑖᒥᒃ ᐱᖁᔭᒥ ᒪᓕᓪᓗᓂ.  
 
ᑕᐃᒪᓕ ᖃᓄᕐᓕ ᑮᓇᐅᔭᓂᒃ ᐱᒃᑲᓐᓂᕈᓐᓇᖅᐸ ᒫᓐᓇᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅ ᒪᓕᓪᓗᒍ ᑕᐃᒪᓐᓇ 
ᐃᓄᒃᑎᑑᓕᖅᑕᐃᔪᓐᓇᖁᓪᓗᒋᑦ ᑖᒃᑯᐊ ᐃᓕᓐᓂᐊᕐᕈᑎᔅᓴᐅᓂᐊᖅᑐᖅ. ᓱᓇᒥᒃ ᐃᓱᐃᓪᓕᐅᕈᑎᖃᑉᐸᑦ?  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᕐᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐅᐃᒪᓕᖅᐳᖓ. ᑖᓐᓇ ᑲᑎᒪᔨᐅᔪᖅ ᑖᓐᓇ 
ᐊᔾᔨᒌᓂᒃ ᑖᒃᑯᐊ ᐃᓕᓐᓂᐊᕐᕈᑎᒋᔭᐅᔪᔅᓴᓂᒃ ᑖᒃᑯᓄᖓ 12-ᒧᑦ ᑎᑭᓪᓗᒍ ᐃᓕᓐᓂᐊᕐᕈᑎᔅᓴᓂᒃ ᐱᑕᖃᒻᒪᑦ 
ᐃᓄᒃᑎᑑᓕᖅᓯᒪᔪᑦ ᐊᒻᒪᓗᒃᑕᐅᖅ ᖃᓪᓗᓈᑎᑐᑦ.  

ᐃᒪᓐᓇ ᑲᑎᒪᔨ ᐅᖃᖅᑰᕐᒪᑦ ᑕᒪᒃᑯᐊ ᑐᒃᓯᕋᖅᑕᐅᔪᑦ ᑮᓇᐅᔭᑦ ᐃᓕᓴᐃᔨᓂᒃ $3-$4-ᒥᓕᐊᓐᑖᓚᑖᖃᑦᑕᕋᑦᑕ 
ᐃᓕᓐᓂᐊᕐᕕᔾᔪᐊᓄᑦ 7, 8, 9, 10, 11, 12-ᒧᑦ. ᑕᐃᒪᓐᓇᐃᓕᐅᖏᓐᓇᖃᑦᑕᖅᑐᒍᑦ ᑖᒃᑯᐊ ᐃᓕᓐᓂᐊᕐᓕᓵᖅᑐᑦ 4, 
5-ᒧᑦ ᑎᑭᓪᓗᒍ ᑕᐃᒪᓐᓇ ᐃᓕᓐᓂᐊᕐᕈᑎᖃᒻᒪᑕ.  
 
ᑕᐃᒪᑦᑕᐅᖅ ᑕᕝᕙ ᐱᓯᒪᔭᓯ ᖃᓄᐃᓕᐅᕈᑎᑦ ᐃᒫᒃ ᐅᕙᒍᑦ ᓄᖅᑲᖅᑎᑕᐅᓯᒪᖏᑦᑐᒍᑦ ᑮᓇᐅᔭᖃᕋᑦᑕ 
ᐊᖏᖅᑕᐅᒑᖓᑦᑕ ᑖᒃᑯᐊ ᑮᓇᐅᔭᖁᑎᔅᓴᖏᑦ ᐃᓕᓐᓂᐊᖅᑐᓕᕆᔨᒃᑯᑦ ᐃᓐᓇᕐᓄᑦ ᐃᓕᓐᓂᐊᕐᕈᑎᔅᓴᓂᒃ ᕿᑎᕐᒥᐅᓂ 
ᐱᑕᖃᑦᑐᖅ, ᑭᕙᓪᓕᐅᑉ ᐃᓗᐊᓂᓗ ᑎᓴᒪᐅᓪᓗᑎᒃ, ᕿᑭᖅᑖᓗᓐᓂᓪᓗ. ᑖᒃᑯᐊ ᐃᓄᐃᑦ ᒫᒃ ᕼᐊᓗᐊᒃ 
ᐱᓕᕆᐊᖃᖃᑦᑕᕐᒪᑦ ᑕᐃᒪᓐᓇ ᐃᓕᓐᓂᐊᕐᕈᑎᓕᐅᖃᑦᑕᕐᒪᑕ.  
 
ᑭᓯᐊᓂ ᑕᕝᕙᓂ ᓄᑖᒥ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᐅᔪᒥ ᑕᐃᒪᓐᓇ ᐃᓕᓐᓂᐊᕐᓂᖅ ᐃᓄᒃᑎᑐᑦ 
ᖃᓪᓗᓈᑎᑐᓪᓗ ᐊᑐᖅᑕᐅᓂᐊᖅᐸᑦ ᑮᓇᐅᔭᖅᑕᖃᕆᐊᖃᒃᑲᓐᓂᕐᒪᑦ ᑕᐃᒪᓐᓇ ᐃᓕᓐᓂᐊᕐᕈᑎᓕᐅᕐᓂᐊᕐᓗᓂ. ᑖᒃᑯᐊ 
ᓴᖅᑭᑎᑕᐅᓚᐅᖅᑐᑦ 2004-ᖑᓚᐅᖅᑐᒥᒃ. ᑕᐃᒪᖃᐃ ᑕᕝᕙ ᑕᐃᒪᓐᓇ ᑐᑭᓯᕚᓪᓕᓂᖅᓴᐅᕙ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᒃᑯᐊ ᑐᑭᓯᒋᐊᕈᑎᔅᓴᐅᑎᐊᖅᐳᑦ ᑭᓯᐊᓂ ᑭᐅᔭᐅᖏᓐᓇᒪ ᓱᓕ.  
 
ᑖᓐᓇ ᐊᐱᖅᑯᑎᒋᖅᑲᐅᔭᕋ, ᑕᒪᒃᑯᐊ ᐃᓄᒃᑎᑐᑦ ᐃᓕᓐᓂᐊᖅᑎᑦᓯᔨᐅᖃᑦᑕᖅᑐᑦ ᓄᓇᓕᓐᓂᓗ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑮᓇᐅᔭᓂᒃ ᑐᒃᓯᕋᒃᑲᓂᕐᒪᑕ. ᑕᐃᒪᓐᓇᐃ ᐃᓕᓐᓂᐊᕐᕈᑎᔅᓴᐃᑦ 
ᐃᓄᒃᑎᑑᓕᖅᑕᐅᔪᓐᓇᖁᓪᓗᒋᑦ. ᑕᐃᒪᓐᓇ ᒫᓐᓇ ᐃᓄᒃᑎᑑᓕᕆᖃᑦᑕᕐᒪᑕ. ᖃᓄᕐᓕ $5 ᒥᓕᐊᓐ, $10 
ᒥᓕᐊᓐᑖᓚᓂᓪᓘᓐᓂᑦ ᐃᓄᒃᑎᑐᑦ ᐃᓕᓐᓂᐊᕐᕈᑎᔅᓴᓂᒃ ᐱᑎᑦᑎᒍᓐᓇᕋᓗᐊᕐᒪᑕ, ᓱᒻᒪᑦ ᐱᑎᑦᑎᒍᓐᓇᖏᓚᖅ ᒫᓐᓇ 
ᐱᖁᔭᖅ ᒪᓕᓪᓗᒍ ᓄᑖᖅ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᕐᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗᒃᑕᐅᖅ ᓱᓇᒥᒃ ᑐᓗᕈᑎᖃᑉᐸᑦ? ᒥᓂᔅᑕ ᑖᓐᓇ 
$5-$10 ᒥᓕᐊᓐᑖᓚᓂᒃ ᑐᓂᓯᒍᓐᓇᖏᓚᖅ, ᓱᒻᒪᑦ ᑮᓇᐅᔭᖁᑎᖏᓐᓄᑦ?  
 
ᑖᓐᓇ ᑲᑎᒪᔨᐅᔪᖅ ᖃᐅᔨᒪᒻᒪᑦ ᒥᓂᔅᑕᐅᓯᒪᓪᓗᓂᓗ ᐊᕐᕌᒎᓄᓪᓗ ᑎᓴᒪᓄᑦ ᑲᑎᒪᔨᐅᖃᑕᐅᓯᒪᓪᓗᓂ. ᑕᒪᑦᑕᓗᒃᑖᖅ 
ᑮᓇᐅᔭᑦ ᑕᒪᒃᑯᐊ ᐊᑐᖅᑕᐅᓂᐊᖅᑐᑦ ᐃᓕᓐᓂᐊᖅᑐᓕᕆᓂᕐᒧᑦ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ, ᐊᓯᖏᓐᓄᓪᓗ 
ᖃᐅᔨᒪᒻᒪᑦ ᐊᖏᖅᑕᐅᖅᑳᕆᐊᖃᒻᒪᑕ. $4 ᒥᓕᐊᓐᑖᓚᒃᑲᓂᕐᓂᒃ ᐃᓕᓯᖁᔨᒻᒪᑦ ᑮᓇᐅᔭᓂᒃ 
ᐃᓕᓐᓂᐊᕐᕈᑎᔅᓴᐅᒐᔭᖅᑐᓂᒃ. ᑕᐃᒪᓐᓇ ᐱᔭᐅᒍᓐᓇᖅᑐᖅ ᐃᓕᒃᓯᓐᓄᑦ ᑲᑎᒪᔨᐅᔪᓄᑦ. $3.5 ᒥᓕᐊᓐᖃᖅᑰᕋᑦᑕ  

ᒫᓐᓇᐅᔪᖅ ᐊᕐᕌᒎᑕᒫᑦ ᐊᖏᖅᑕᐅᓯᒪᔪᓂᒃ ᒪᓕᒐᓕᐅᖅᑎᒃᑯᓐᓄᑦ ᐃᓕᓐᓂᐊᕐᕈᑎᔅᓴᓕᐅᕈᑎᔅᓴᓂᒃ.  
 
ᑲᑎᖃᑎᒋᓯᒪᕙᒃᑲ ᐃᓄᐃᑦ ᐃᓕᓴᐃᔩᑦ ᑲᑎᒪᖃᑎᖃᓚᐅᖅᓯᒪᓪᓗᖓᓗ ᐃᓅᕕᒻᒥ ᐊᒻᒪᓗᒃᑕᐅᖅ 
ᑎᑎᖅᑲᐅᓯᐊᖅᓯᒪᓪᓗᖓ ᐃᓕᓴᐃᔩᑦ ᐃᓚᖓᓐᓂᒃ ᑲᖏᖅᖠᓂᕐᒥ, ᑲᑎᖃᑎᖃᖅᓯᒪᓪᓗᖓᓗ ᐱᓕᕆᔨᓂᒃ ᑕᐃᑲᓂ 
ᐃᓕᓐᓂᐊᕐᕕᐊᓗᒻᒥ ᑲᖏᖅᖠᓂᕐᒥ. ᐃᒪᖓᑦ ᐃᓱᒫᓘᑕᐅᓚᐅᖅᑐᖅ ᐊᑕᐅᓯᕐᒧᐊᖓᔪᒥᒃ ᐃᓕᓐᓂᐊᕈᑎᑕᖃᕐᒪᑕ. 
 
ᑕᐃᒪᓐᓇ ᐃᓕᓐᓂᐊᕈᑎᔅᓴᖃᕋᓗᐊᖅᑐᒍᑦ ᖃᓄᖅ ᑕᐃᒍᖅᑕᐅᓯᒪᔪᓂᒃ ᐊᔾᔨᒌᖏᑦᑐᓂᒃ. ᐃᓕᓴᐃᔨᐅᔪᖅ 
ᐆᑦᑑᑎᖃᕆᐊᖃᓲᖑᒻᒪᑦ ᓲᕐᓗ ᐃᓚᒌᓐᓂᒃ ᓄᓇᕗᒻᒥ ᐅᕝᕙᓘᓐᓃᑦ ᕋᓵᒥᐅᑕᐅᔪᓂᒃ. ᑖᒃᑯᓂᖓ ᐅᖃᐅᓯᖃᖅᑰᒻᒪᑕ 
ᑕᐃᒪᓐᓇ. ᑖᓐᓇ ᐱᓕᕆᐊᕐᕆᔭᐅᕙᓪᓕᐊᓕᖅᑐᖅ ᒫᓐᓇ ᐃᓕᓐᓂᐊᕐᕕᐅᓂᐊᖅᑐᓂᒃ ᐃᓕᓐᓂᐊᕐᕕᓐᓂ.  
 
ᐄ, ᑐᓐᖓᓱᒃᑎᑦᑎᒐᔭᖅᑐᖓᓕ $4-ᒥᓕᐊᓐ $5-ᒥᓕᐊᓂᑦ ᐃᓚᔭᐅᒃᑲᓐᓂᖅᐸᑕ ᑐᕌᖅᑎᑲᐅᑎᒋᓪᓗᒋᓪᓗ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑕᐃᒪᓐᓇᐃᒍᓐᓇᕋᔭᖅᑐᑕᓗ ᒪᓕᒐᓂᓕᐅᕐᕕᒻᒥ, ᑭᓯᐊᓂᓕ ᐊᕐᕉᒎᓛᖅᑐᒥ ᑕᕝᕙᓂ 
ᐱᖁᔭᓃᖏᑎᓪᓗᒍ ᐱᔾᔪᑎᒋᓪᓗᒍ ᐲᖅᑕᐅᑐᐃᓐᓇᕈᓐᓇᕐᒪᑦ.  
 
ᑕᐃᒪᖃᐃ ᑕᕝᕙ ᑐᑭᓯᓂᖅᓴᐅᕗᖃᐃ ᑖᓐᓇ ᐃᓱᒫᓘᑎᒋᔭᖓ ᑲᑎᒪᔨᐅᑉ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ. ᐱᖓᔪᐊᑦ ᐊᒻᒪᓗ ᑭᖑᓪᓕᖅᐹᖅ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᒪ ᐃᑲᔪᓪᓚᒃᑑᒐᓗᐊᖅ ᑕᐃᓐᓇ ᒫᓐᓇ. ᑖᒃᑯᐊᑦᑕᐅᖅ 
ᐱᒍᓐᓇᖏᓐᓂᕋᖅᑕᖏᑦ ᓱᕙᓕᑭᐊᖑᒻᒪᑕ ᐊᑐᖅᓯᒪᖏᒻᒪᑕ ᓱᓕ ᐅᕙᒍᑦ ᑲᑎᒪᔨᐅᔪᒍᑦ ᐊᕙᓃᑦᑐᒍᑦ ᐃᒪᓐᓇᒎᖅ, 
ᐃᒪᓐᓇ ᓯᕗᓕᖅᑎᐅᒍᓐᓇᖏᒻᒪᑦ ᐅᕙᒍᑦ ᑭᓯᐊᓂ ᐊᖏᖅᓯᒪᒍᑦᑕ. 
 
ᐅᖃᖅᑏ, ᑖᓐᓇ ᐊᐅᓚᓂᕐᒧᑦ, ᐋᖅᑭᐅᒪᓂᕐᒧᓪᓗ ᐃᑉᐸᔅᓴᖅ ᑮᓇᐅᔭᑦ ᐊᑐᖅᑐᔅᓴᐃᑦ ᑭᖑᕙᕆᐊᖅᑕᐅᓚᐅᕐᕋᑦᑎᒍᑦ 
ᑕᐃᒪᓐᓇ ᓯᕗᓕᖅᑎᐅᑦᓯᐊᕐᕆᐊᖃᕋᓗᐊᕐᒪᑦ ᒥᓂᔅᑕᐅᔪᖅ. ᑖᓐᓇ ᒥᓂᔅᑕ ᓯᕗᓕᖅᑎᐅᒍᒪᔫᔮᖏᒻᒪᑦ. ᓱᒻᒪᑦ ᐅᓪᓗᒥ 
ᓄᖅᑲᑐᐃᓐᓇᓐᖏᓚᖅ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᐃᓕᓐᓂᐊᖅᑐᓕᕆᓂᕐᒥᒃ ᐱᓕᕆᐊᕐᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᐄ, ᑕᐃᒪ ᓄᖅᑲᖃᑕᐅᑉᐸᑦ ᓄᖅᑲᕈᓐᓇᖅᑐᖓ ᐃᒪᓐᓇᐃᓕᐅᒻᒪᑦ. 
ᖃᐅᔨᒪᒻᒪᑦ ᑲᑎᒪᔨᐅᔪᖅ, ᖃᐅᔨᒪᓗᒃᑖᕋᑦᑕᓗ ᑖᒃᑯᐊ ᑮᓇᐅᔭᑦ ᐊᒥᒐᓕᖃᑦᑕᕐᒪᑕ ᐱᖁᔭᓂ ᐃᓕᐅᖅᑲᐃᓚᐅᕐᕋᑦᑕ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ.  
 
ᖃᐅᔨᒪᔪᐃᓐᓇᐅᕗᒍᑦ ᑮᓇᐅᔭᑎᒍᑦ ᐃᓗᐊᓐᖏᓕᐅᑦᑎᐊᓐᖏᓐᓂᑦᑎᓐᓂᑦ ᒪᓕᒐᑎᒍᓪᓗ ᐋᖅᑮᓯᒪᓪᓗᑕ 
ᑐᓐᖓᕕᒃᓴᒥᒃ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᑖᓐᓇ ᒪᓕᒐᒃᓴᖅ 21 ᐊᓂᒍᖅᑎᑕᐅᓂᖓ ᐱᓚᐅᖅᑎᓪᓗᒍ. 
 
ᑕᐃᒪ 19-ᖑᑎᓪᓗᒋᑦ ᒪᓕᒐᓕᐅᖅᑏᑦ ᓵᖓᓄᑦ ᓇᖏᕈᓐᓇᕈᒪ ᐃᒪᐃᓕᓗᖓᓗ, “$5 ᒥᓕᐊᓂᑦ 
ᐃᓚᒃᑲᓐᓂᖅᑕᐅᖁᓪᓗᒋᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐃᓄᒃᑎᑐᑦ ᐃᓕᓐᓂᐊᕈᑎᒃᓴᓄᑦ ᐊᖏᕋᔭᖅᐱᓰ,” ᓱᓕ  

ᓄᖑᓯᒪᓕᖅᑎᓐᓇᒋᑦ ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᖏᑦ ᐃᐳᕈ 1-ᒥᑦ ᐊᖏᖅᑕᐅᓚᐅᖅᑐᑦ, ᑕᖅᑮᒃ ᒪᕐᕉᖅ 
ᐊᕐᕙᓪᓗ ᐊᖏᖅᑕᐅᓚᐅᖅᓯᒪᒻᒪᑕ.  
 
ᑖᒃᑯᐊ ᓄᑦᑎᕆᕈᓘᔭᖃᑦᑕᕈᓐᓇᖅᑐᖓ ᑮᓇᐅᔭᓂᒃ ᐊᑐᖅᑐᔅᓴᐅᓂᐊᖅᑐᓂᒃ, ᑕᐃᒪᐃᓕᐅᖃᑦᑕᖅᖢᖓᓗ 
ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐊᒻᒪᓗᒃᑕᐅᖅ ᓯᕗᓕᖅᑎᐅᒐᓱᒃᓯᒪᔪᖓ ᑕᐃᒪᓐᖓᓂᒃ 2004-ᖑᓚᐅᖅᑐᒥ. 
ᐊᐃᑦᑖᖑᒐᓗᐊᖅᐳᖅ, ᖁᕕᐊᓱᓐᖏᑉᐳᖓ ᑕᐃᒪᓐᓇ ᐅᖃᐅᓯᖃᕐᓂᖓᓄᑦ ᓄᖅᑲᖁᓪᓗᓂᖓ. ᓄᖅᑲᑐᐊᖅᐸᑦ 
ᓄᖅᑲᑐᐃᓐᓇᕆᐊᖃᒻᒥᔪᖓᑦᑕᐅᖅ, ᐋᒐᐅᔪᔅᓴᐅᔪᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᖃᒪᓂᖅᑐᐊᕐᒧᑦ, ᒪᓕᒐᓕᐅᖅᑎ ᓯᒪᐃᓚᒃ. 
 
ᐊᐱᖅᑯᑦ 572 - 2(4): ᐋᓐᓂᐊᖅᑐᓕᕆᓂᕐᒧᑦ ᐱᔨᑦᑎᕋᐅᑎᑦ ᐅᐃᓂᐸᐃᒥ (ᓯᒪᐃᓚᒃ) 
 
ᓯᒪᐃᓚᒃ: ᒪ’ᓇ ᐅᖃᖅᑏ. ᖃᒪᓂᖅᑐᐊᕐᒥᐅᑦ ᐃᓚᒃᓯᕙᑦᓯ ᕼᐋᓘᖅᐸᑦᓯ. ᐅᖃᖅᑏ, ᐋᓂᐊᖃᓐᓇᖏᑦᑐᓕᕆᔨᒧᑦ 
ᒥᓂᔅᑕ ᐊᐱᕆᔪᒪᓪᓗᒍ. 
 
ᐅᖃᖅᑏ, ᐊᒥᓲᓕᖅᑐᓂᒃ ᖃᒪᓂᖅᑐᐊᕐᒥᐅᓂᒃ ᐅᖃᓗᒃᕕᐅᑕᖅᓯᒪᓕᕋᒪ, ᐃᓱᒫᓘᑎᖃᑦᑐᓂᒃ ᐅᐃᓂᐸᐃᒡᒥ 
ᐋᓐᓂᐊᕐᕕᓕᐊᖅᓯᒪᔪᓂᒃ ᖃᓄᐃᓕᐅᖅᑕᐅᑕᕐᓂᖏᑦ, ᓈᒻᒪᖏᓗᐊᓕᖅᑐᓂᒃ. ᐅᐃᓂᐸᐃᒡᒧᑦ ᐋᓐᓂᐊᕕᓕᐊᖅᑐᖅ 
ᖃᐅᔨᓴᒐᐅᔭᖅᑐᑐᓪᓘᓐᓃᑦ, ᐱᓚᒃᑐᒐᐅᔭᖅᑐᖅᑐᑦ, ᖃᓄᑐᐃᓐᓇᖅ ᐅᐃᓂᐸᐃᒡᓕᐊᕐᕆᐊᖃᑦᑐᑦ ᐋᓐᓂᐊᕐᓂᖅ 
ᐱᔾᔪᑎᒋᓪᓗᒍ. ᐊᒥᓲᓗᐊᓕᕐᒪᑕᐃᓛᒃ. 
 
ᒥᓂᔅᑕ ᐅᖃᕈᓐᓇᖅᐸᖄ, ᑐᓴᐅᒻᒪᒻᒪᖔᕐᒥ ᑐᓴᖅᑎᑕᐅᓯᒪᕙᖄ ᑕᒪᒃᑯᓂᖓ ᓈᒻᒪᓐᖏᓗᐊᓕᖅᑐᓂᒃ ᐅᐃᓂᐸᐃᒡᒥ, 
ᖃᓄᖅ ᐋᓐᓂᐊᕕᓕᐊᖅᑐᓄᑦ, ᐋᓂᐊᕕᓐᓂᓘᓐᓃᑦ ᑕᑲᓇᓂ Inuit Centre-ᒥᓗ, ᐅᓪᓕᕕᒻᒥᓘᓐᓃᑦ, ᓇᓂᑐᐃᓐᓇᖅ 
ᐅᐃᓂᐸᐃᒡᒥ? ᓈᒻᒪᓐᖏᓗᐊᓕᖅᑐᓂᒃ ᑖᓐᓇ ᒥᓂᔅᑕ ᑐᓴᖅᑎᑕᐅᑦᑕᖅᓯᒪᕙᖄ? ᒪ’ᓇ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᓯᒪᐃᓚᒃ. ᐋᓐᓂᐊᖃᓐᓇᖏᑦᑐᓕᕆᓂᕐᒥᒃ ᐱᓕᕆᐊᕐᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓱᒫᓘᑏᑦ ᓴᖅᑭᑕᐅᔭᕌᖓᒥᒃ ᐅᐃᓂᐸᐃᒡ 
ᒥᒃᓵᓅᖓᔪᑦ. ᐅᓄᕐᓂᖅᓴᐅᔪᑦ ᑕᐃᒃᑯᐊ ᐊᒃᑐᐊᓂᖃᖃᑦᑕᖅᑐᑦ ᑐᔪᕐᒥᕕᖏᓐᓄᑦ, ᐸᖅᑭᔭᐅᓂᖏᓐᓅᖏᑦᑐᖅ 
ᐋᓐᓂᐊᕕᖕᒥ. ᑖᒃᑯᐊ ᓴᖅᑭᑕᐅᖃᑦᑕᖅᑐᑦ ᐅᕙᓐᓄᑦ ᐋᖅᑭᒐᓱᖃᑦᑕᖅᑕᒃᑲ ᐱᖃᑎᒋᓪᓗᒋᑦ ᐃᖅᑲᓇᐃᔭᖅᑎᒃᑲ 
ᑭᕙᓪᓕᕐᒥᐅᓂ ᐃᖅᑲᓇᐃᔭᖅᑐᑦ. ᑕᐃᒃᑯᓇᓂ ᐃᓅᓕᓴᖅᑕᐅᔭᖅᑐᖅᑐᓂ ᐸᖅᑭᒃᖠᔨᐅᖃᑦᑕᖅᑐᓂ ᑐᔪᕐᒥᕕᖕᒥᓗ. 
ᐃᖅᑲᓇᐃᔭᖅᑏᑦ ᑭᐅᑎᓐᓇᓱᖃᑦᑕᖅᑕᕗᑦ ᐊᑲᐅᙱᓕᐅᕈᑎᓄᑦ. ᐊᒃᑐᐊᓂᖃᙱᑦᑐᑦ ᐃᓅᓕᓴᖅᑕᐅᓂᕐᒧᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᕐᐹᒥ ᐅᐃᒍᕆᐊᕈᑦ. ᒪᓕᒐᓕᐅᖅᑎ ᓯᒪᐃᓚᒃ.  
 
ᓯᒪᐃᓚᒃ: ᖁᕕᐊᓇᖅᑐ ᑖᓐᓇ ᒥᓂᔅᑕ ᑐᓴᖅᑎᑕᐅᕋᓱᐊᕌᖓᒥᒃ ᐱᓕᕆᐊᖃᕆᐊᖃᖃᑦᑕᔪᖕᒪᑦ ᑕᒪᒃᑯᓂᖓ 
ᐋᖅᑭᒋᐊᕆᐊᖃᖅᑐᓂᒃ ᑐᓴᖅᑎᑕᐅᑐᐊᕌᖓᒥᒃ. ᑭᓯᐊᓂ, ᐋᖅᑮᓯᒪᕙᒃᐹ? ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᒫᓐᓇᐅᔪᖅ ᐋᖅᑭᒃᓯᒪᔭᖃᖅᐸᑦ ᖃᓄ ᑕᒪᒃᑯᐊ ᐋᓐᓂᐊᕕᓕᐊᖅᑐᓗᑦ ᐅᐃᒪᔭᒐᐅᕚᓪᓕᖃᑦᑕᕈᓐᓇᖁᓪᓕᒋᑦ 
ᖃᐅᔨᓴᖅᑕᐅᕚᓪᓕᖃᑦᑕᕈᓐᓇᖁᓪᓗᒋᑦ ᓈᒻᒪᒃᑲᓗᐊᕐᒪᖔᑕ ᐱᓕᕆᐊᖑᑦᓯᐊᕋᓗᐊᕐᒪᖔᑕ. ᐋᖅᑭᒃᓯᒪᔪᖅᑕᖃᖅᐸᖅᑳ 
ᑕᐃᒪ ᑕᒪᑐᒥᖓ ᖃᐅᔨᓴᕐᓂᐅᑕᕈᓐᓇᖅᑐᒥᒃ ᑕᑲᓇᓂ ᐅᐃᓂᐲᒡᒥ? ᒪ’ᓇ, ᐅᖃᖅᑎ. 

ᐅᖃᖅᑎ: ᖁᔭᓐᓇᒦᑦ, ᒪᓕᒐᓕᐅᖅᑎ ᓯᒪᐃᓚᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒥ ᐱᓕᕆᐊᓕᒃ. ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑐᑭᓯᑦᑎᐊᕈᒃᑯ ᐊᐱᖅᑯᑎᒋᔭᖓ. 
ᐊᐱᖅᓱᖅᑐᖅ ᑕᒪᒃᑯᐊ ᐊᐅᓪᓚᖅᑎᑕᐅᔭᕌᖓᒥᒃ ᐃᓅᓕᓴᖅᑕᐅᔭᖅᑐᕐᖢᑎᒃ ᑕᐃᒪᓐᓇ ᐊᓯᖔᖏᓐᓂ 
ᐃᓱᒫᓘᑎᖃᕌᖓᒥᒃ ᐱᓕᖃᑦᑕᕐᐹ ᑐᑭᓯᑦᑎᐊᕐᒪᖔᕐᒪ. ᑭᓯᐊᓂ, ᖃᐅᔨᒋᐊᕈᓐᓇᖅᑐᖓ ᑭᓱᑐᐃᓐᓇᕐᓂᒃ 
ᐊᑐᐃᓐᓇᖅᑕᖃᕐᒪᖔᑦ. 
 
ᑖᕗᖓ ᐊᐅᓪᓚᖅᑎᑦᑎᔭᕌᖓᑦᑕ ᓄᓇᕗᑦ ᓯᓚᑖᓄᑦ ᐃᓅᓕᓴᖅᑕᐅᔭᖅᑐᖅᑐᓂᒃ. ᑖᒃᑯᐊ ᐊᒃᑐᐊᓂᖃᖃᑦᑕᕐᒪᑕ 
ᐋᓐᓂᐊᕐᓂᕆᔭᖓᓂᒃ ᓘᑦᑖᒥᒡᓘᓐᓃᑦ, ᐱᓕᕆᔨᒻᒪᕆᖕᒥᓪᓘᓐᓃᑦ ᑕᑯᔭᖅᑐᖅᑎᑕᐅᓪᓗᑎᒃ; ᑕᐃᒪᓕ ᓴᖅᑭᑦᑐᖃᕌᖓᑦ 
ᓘᒃᑖᓄᑦ ᐊᒻᒪ ᐃᓅᓕᓴᖅᑕᐅᔪᓂᒃ ᖃᓄᐃᑦᑐᖅᑕᖃᕌᖓ; ᑕᒪᒃᑯᐊ ᐊᐱᕐᓲᑎᒋᔭᐅᔪᑦ ᑲᒪᒋᔭᐅᑦᓴᐅᑎᒋᖃᑦᑕᖅᑐᑦ 
ᑕᐃᔅᓱᒪᓂ.  
 
ᑐᑭᓯᑦᑎᐊᖅᑰᖏᓐᓇᒃᑯ ᐊᐱᖅᑯᑎᒋᔭᖓ ᒪᓕᒐᓕᐅᖅᑎᐅᖃᑕᐅᔫᑉ. ᐊᒃᑐᐊᓂᖃᕐᒪᖔᓪᓘᓐᓃᑦ ᐃᓅᓕᓴᐃᓂᕐᒧᑦ 
ᐅᕙᓘᓐᓃᑦ ᖃᐅᔨᓴᖅᑕᐅᓂᖏᓐᓄᑦ ᐃᓅᓕᓴᖅᑕᐅᔭᕆᐊᓖᑦ ᐊᓯᖏᓐᓄᓪᓘᓐᓃᑦ ᐱᔨᔅᓯᖅᑕᐅᔾᔪᑎᒋᔭᖏᓐᓄᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᓯᒪᐃᓚᒃ. 
 
ᓯᒪᐃᓚᒃ: ᒪ’ᓇ ᐅᖃᖅᑎ. ᐃᒻᒪᖄ ᑐᑭᓯᓐᓇᑦᓯᐊᕐᓂᖅᓴᐅᓇᔭᖅᑐᖅ ᖃᕝᓗᓈᑐᑦ ᐊᐱᕆᓚᐅᕋᔭᕈᒃᑯ. (ᑐᔮᔨᒃᑯᑦ) 
ᐱᔾᔪᑎᒋᓪᓗᒋ ᐃᓱᒫᓘᑎᓂᒃ ᑕᐃᒃᑯᐊᒎᖅ ᐱᐅᔪᓐᓃᖅᐸᓪᓕᐊᑐᐃᓐᓇᕐᒪᑕ ᐃᓅᓕᓴᖅᑕᐅᔭᖅᑐᖃᑦᑕᖅᑐᑦ ᐅᐃᓂᐱᒡᒥ 
ᐸᖅᑭᔭᐅᔾᔪᑎᒋᔭᖏᑦ. ᒥᓂᔅᑕᐅᖃᐃ ᐅᖃᐅᑎᔪᓐᓇᕐᐹᙵ? ᖃᒪᓂᑦᑐᐊᕐᒥᐅᓪᓗ, ᑭᕙᓪᓕᕐᒥᐅᓪᓗ ᖃᓄᐃᑦᑐᓂᒃ 
ᐃᖏᕐᕋᓂᕐᓂᒃ ᐊᑐᖃᑦᑕᖅᐸᑦ ᓇᐅᑦᑎᖅᓱᐃᓪᓗᑎᒃ ᐃᓅᓕᓴᖅᑕᐅᔾᔪᑎᒋᔭᐅᔪᓂᒃ ᑲᔪᓯᔪᒃᑯᑦ, ᐅᐃᓂᐱᒡᒥ? 
ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᓯᒪᐃᓚᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᖃᐅᔨᒋᐊᕐᓂᐊᖅᐳᖓ 
ᖃᓄᐃᑦᑐᓂᒃ ᐃᖏᕐᕋᓂᖅᑕᖃᕐᒪᖔᑦ ᑕᒪᒃᑯᐊ ᐃᓅᓕᓴᖅᑕᐅᔭᖅᑐᖅᑐᑦ ᐱᔨᔅᓯᖅᑕᐅᓂᖏᑦ ᐱᔾᔪᑎᒋᓪᓗᒋᑦ. ᐃᒻᒪᖃ, 
ᒪᓕᒐᓕᐅᖅᑎᐅᑉ ᐃᑲᔪᕐᓗᓂᖓ ᖃᐅᔨᒋᐊᑦᑎᐊᒃᑲᓂᕐᓂᐊᕋᒃᑯ ᖃᓄᐃᒻᒪᖔᑦ.  
 
ᑭᓯᐊᓂᓕ, ᐃᒪᓐᓇᐃᓕᐅᖃᑦᑕᕋᑦᑕ ᐱᓕᕆᕕᑦᑎᓐᓂᒃ ᐋᖅᑭᒃᓯᓯᒪᒐᑦᑕ, ᐋᓐᓂᐊᕖᑦ ᑭᕙᓪᓕᕐᒥᑐᐃᓐᓇᐅᖏᑦᑐᖅ 
ᕿᑭᖅᑖᓗᖕᒥᓗ. ᐱᔨᔅᓯᖅᑕᐅᔾᔪᑎᒋᖃᑦᑕᖅᑕᖏᑦ ᐋᓐᓂᐊᕖᓪᓗ ᐊᓯᖏᑦ ᐱᔨᔅᓯᖃᑦᑕᕐᒥᔪᑦ ᑕᐃᒪᓐᓇ ᑕᐅᕙᓂ 
ᐱᔨᔅᓯᖅᑕᐅᕕᖃᕐᒪᑕ. 
 
ᑕᐃᒪᓕ ᒥᐊᓂᖅᓯᔨᐅᖃᑦᑕᖅᑐᑦ ᑕᐃᒃᑯᓂᖓ ᐃᓅᓕᓴᖅᑕᐅᔭᖅᑐᖅᑐᓂᒃ ᐱᖃᑎᒋᓗᒍ ᖃᐅᔨᒋᐊᕐᕕᒋᔪᓐᓇᕐᒥᔭᕋ 
ᐋᓐᓂᐊᓯᐅᑏᑦ ᓘᑦᑖᓪᓗ ᐊᔾᔨᒋᔭᐅᑐᐃᓐᓇᖅᑐᓂᒃ ᐱᐅᓯᖃᖃᑦᑕᖅᑐᑦ ᑎᑭᒃᐸᑦᑐᓂᒃ ᐃᓅᓕᓴᐃᓂᐊᖅᑎᓪᓗᒋᑦ. 
ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐱᖓᔪᐊᑦ ᐊᒻᒪᓗ ᑭᖑᓪᓕᕐᐹᖅ ᐅᐃᒍᕆᐊᕈᑦ. ᒪᓕᒐᓕᐅᖅᑎ ᓯᒪᐃᓚᒃ. 
 
ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃᑕᐅ ᒥᓂᔅᑕ. ᒥᓂᔅᑕ ᐊᔭᐅᖅᑐᖅᐸᕋ ᐃᖏᕐᕋᓂᐅᔪᑦ 
ᑕᒪᒃᑯᐊ ᓇᐅᑦᑎᖅᓱᖅᑕᐅᖃᑦᑕᖁᓪᓗᒋᑦ ᑲᔪᓰᓐᓇᖅᑐᒃᑯᑦ ᓇᐅᑦᑎᖅᓱᖃᑦᑕᕐᓗᒋᑦ. ᑮᐅᓇᓱᖃᑦᑕᖏᓪᓗᒋᑦ ᑕᐃᒃᑯᐊ 
ᑭᐅᑐᐃᓐᓇᖃᑦᑕᖏᓪᓗᒋᑦ ᓴᖅᑭᐸᓪᓕᐊᑐᐃᓐᓇᖅᑐᓂᑦ ᐱᐅᓯᒋᐊᑦᑎᐊᕋᔭᖅᑐᖅ ᐃᓅᓕᓴᐃᔾᔪᑏᑦ ᐱᔨᑦᓯᖅᑕᐅᓂᖏᑦ 
ᑭᕙᓪᓕᕐᒥᑦ. 
 
ᒫᓐᓇ ᑐᓴᕈᒥᓇᖏᑦᑐᐊᓗᒻᒥ ᐅᖃᐅᔾᔭᐅᓚᐅᕋᒪ ᐃᓅᓕᓴᖅᑕᐅᔭᖅᑐᖅᑐᒥᑦ ᕕᓂᐸᐃᒃᒥᑦ ᑭᕙᓪᓕᕐᒥᐅᑕᐅᕐᒥᔪᑦᑕᐅᖅ. 
ᒪᓕᒐᓕᐅᖅᑎ ᑐᓴᖅᑎᑕᐅᓯᒪᔪᖅ ᐃᓚᖏᓪᓗ ᐊᒃᓱᐊᓗᒃ ᖁᐊᖅᓵᓇᕐᒪᑕ. ᒥᓂᔅᑕ ᐃᖅᑲᓇᐃᔭᖃᑎᖃᕈᓐᓇᖅᑳ 
ᑭᕙᓪᓕᕐᒥᑦ ᒪᓕᒐᓕᐅᖅᑎᐅᖃᑕᐅᔪᓂᑦ, ᕿᓂᖅᑎᓪᓗᒋᑦ ᖃᓄᖅ ᐃᓅᓕᓴᖅᑕᐅᔾᔪᑎᒋᕙᑦᑕᖏᑦ ᑭᕙᓪᓕᕐᒥᑦ, 
ᑰᔾᔪᐊᕌᓗᒻᒥ ᐊᒻᒪ ᕕᓂᐸᐃᒃᒥᑦ ᐱᐅᓯᒋᐊᖁᓪᓗᒋᑦ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᓯᒪᐃᓚᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᔨᒃᑯᓄᓪᓗ ᐱᓕᕆᐊᓕᒃ. 
ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐃᓱᒫᓗᒍᑎᑕᖃᖅᐸᑦ 
ᐱᐅᑦᑎᐊᖏᓐᓂᖏᓐᓄᑦ. ᐄ, ᐅᖃᖃᑎᒋᔪᓐᓇᑎᐊᖅᑕᔅᓯ, ᖃᐅᔨᒪᔪᖓ ᑭᖑᓂᑦᑎᓐᓂ ᑕᐃᒃᑯᐊ ᒥᓂᔅᑕᐅᔪᑦ 
ᐊᐅᓪᓚᖃᑦᑕᓕᕐᒥᒻᒪᑕ ᕕᓂᐸᐃᒃᒧᑦ ᐋᖅᑭᑦᕝᒃᓱᐃᔭᖅᑐᖅᑐᑎᑦ ᐃᓱᒫᓘᑎᒋᔭᐅᔪᓂᑦ ᑕᐃᑲᓂ. ᐊᒻᒪᓗᑦ 
ᐅᖃᐅᓯᖃᕆᐊᖅᑐᖅᑐᑎᑦ ᖃᓄᖅ ᐱᐅᓯᒋᐊᕈᓐᓇᕐᒪᖔᑕ ᐱᔨᑦᓯᕈᑎᐅᔪᑦ, ᑕᐃᒪᓐᓇᐃᓘᖃᑦᑕᕈᑎᒃ ᐊᑯᓚᐃᑦᑐᒃᑯᑦ 
ᐱᐅᔪᖅ ᐃᖅᑲᓴᐃᔭᖅᑎᑦ ᐊᒃᓱᕈᑦᑎᐊᖅᑐᑎᑦ ᐃᖅᑲᓴᐃᔭᖃᑦᑕᕐᒪᑕ. 
 
ᖃᐅᔨᒪᔪᖓ ᑕᐃᒃᑯᓂᖓ ᐱᔨᑦᓯᖅᑎᐅᔪᓂᑦ ᓄᓇᕗᑦ ᓯᓚᑖᓃᖔᖅᑐᓂᑦ. ᒫᓂ ᑭᐅᓯᒍᓐᓇᖏᑦᑕᕌᖓᑦᑕ ᑕᐃᒃᑯᐊ 
ᐱᐅᓯᒋᐊᖅᑎᑦᑎᓇᓱᑉᐸᑦᑐᑎᑦ. ᖃᐅᔨᒪᔪᖓ ᐃᖅᑲᓇᐃᔭᖃᑎᒋᑦᑎᐊᑕᖅᐳᑦ ᓄᓇᖅᑲᑎᒋᖏᑕᑦᑎᓐᓂ 
ᐋᓐᓂᐊᕐᕕᓕᐊᕕᐅᖃᑦᑕᖅᑐᑦ ᐱᔨᑦᓯᕈᑕᐅᖃᑦᑕᖅᑐᑦ ᑭᐅᖁᓪᓗᒋᑦ, ᐄ, ᐊᖏᑦᑎᐊᖅᑐᖓ ᑕᒪᑐᒥᖓ 
ᐱᓕᕆᑦᑎᐊᕈᒪᓪᓗᖓ. ᒪᓕᒐᓕᐅᖅᑏ ᑭᕙᓪᓕᕐᒧᑦ ᐱᓕᕆᖃᑎᒋᔪᒪᑦᑎᐊᕐᖢᒋᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᑕ 6-ᒋᔭᖓ. ᒪᓕᒐᓕᐅᖅᑎ ᑭᒡᒐᑐᖅᑐᖅ ᐊᑯᓪᓕᕐᒧᑦ ᒥᔅᑕ ᒪᑉᓴᓚᒃ. 
 
ᐊᐱᖅᑯᑦ 573 - 2(4): ᑮᓇᐅᔭᕆᔭᐅᕙᒃᑐᑦ ᐃᖃᐃᓕᓴᕐᕕᓐᓄᑦ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓂᐊᖅᑕᕋ Minister of CLEY.  
 
ᐅᖃᖅᑎᑦᑎᔩ, ᑮᓇᐅᔭᖅ ᑕᐃᓐᓇ ᒪᑯᓄᖓ ᐱᔾᔪᑎᒐᓚᓐᓄᑦ ᓱᓇᓄᑦ, recreational facilities-ᓄᑦ 
ᓄᑖᓐᖑᖅᑎᑦᑎᔪᑎᔅᓴᒥᑦ ᐅᕝᕙᓘᓐᓃᑦ ᐃᓚᒋᐊᕈᑎᔅᓴᒥᑦ ᑮᓇᐅᔭᖅ ᑕᐃᓐᓇ ᑕᐃᒪᐅᕗᖅ ᓱᓕᖃᐃ $200,000-ᒥᑦ 
ᑭᓪᓕᖃᖅᑐᖅ ᓱᓕᖃᐃ ᑕᐃᓐᓇ, ᑕᐃᒪᐅᕙᓱᓕᖃᐃ ᑕᐃᓐᓇ? ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᒪᑉᓴᓚᒃ. ᐃᓕᖅᑯᓯᓕᕆᓂᕐᒧᑦ ᐱᓕᕆᐊᓕᒃ. ᒥᓂᔅᑕ ᑕᐹᖅᔪᒃ. 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᒃᑯᐊ ᐃᑲᔫᑎᒋᕙᑦᑕᕗᑦ ᑕᒪᒃᑯᓄᖓ 
ᐃᓪᓗᖃᖅᐸᒌᖅᑐᓄᑦ, ᓲᓕ ᑮᓇᐅᔭᖅᑕᖃᖅᑐᖅ ᓱᓕ ᑖᒃᑯᓄᖓ ᐊᒻᒪ ᑖᒃᑯᐊ ᐃᑲᔫᑎᒋᖃᑦᑕᑕᑦᑎᓐᓄᑦ 
ᑐᒃᓯᕋᖅᑕᐅᒐᔪᖕᖏᓂᖅᐹᖑᖃᑦᑕᕐᒪᑕ ᐱᔪᒪᔪᐊᓗᑐᐃᓐᓇᐅᔪᒍᑦ ᑕᒪᒃᑯᓂᖓ ᐃᑲᔫᑕᐅᒍᓐᓇᕋᔭᖅᑐᓂᑦ, 
ᕿᑎᒃᕕᓄᓪᓘᓐᓂᑦ, ᐊᓯᖏᓐᓄᓘᓐᓃᑦ ᑕᒪᒃᑯᐊ ᓇᓗᒐᓛᕐᕕᒧᓪᓘᓐᓃᑦ ᐋᖅᑭᓱᖅᑕᐅᔪᓐᓇᖅᑐᓂᑦ. ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᑦ ᐅᐃᒍᒋᐊᕈᑦ. ᒪᓕᒐᓕᐅᖅᑎ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᓐᓇᖃᐃ ᖃᓄᑭᐊᖅ ᑭᓪᓕᖃᖅᑎᒋᕙ ᐊᖏᓂᖅᐹᒥᑦ 
ᐆᑦᑐᖅᑕᐅᔪᓐᓇᕋᔭᖅᑐᒥᑦ ᑮᓇᐅᔭᕐᒥᑦ? ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᒪᑉᓴᓚᒃ. ᐃᓕᖅᑯᓯᓕᕆᓂᕐᒧᑦ ᐅᖃᐅᓯᓕᕆᓂᕐᒧᑦ ᒪᒃᑯᑦᑐᓕᕆᓂᕐᒧᑦ 
ᐃᓐᓇᓕᕆᓂᕐᒧᓪᓗ ᐱᓕᕆᐊᓕᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᒃᑯᐊ ᐃᖅᑲᐅᒪᔭᒃᑯᑦ ᑖᓐᓇ ᐊᖏᓂᖅᐹᖅ 
ᑐᒃᓯᕋᖅᑕᐅᔪᓐᓇᕋᔭᖅᑐᖅ $200,000-ᒧᑦ ᑎᑭᓯᒪᒍᓐᓇᖅᑐ ᑕᒪᒃᑯᓄᖓ ᐊᑭᑐᔫᑎᓄᑦ. ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᑦ ᐅᐃᒍᒋᐊᕈᑦ. ᒪᓕᒐᓕᐅᖅᑎ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑕᐃᒪᖃᐃ ᓯᐊᕐᕆᔮᕐᕕᓐᓄᑦ ᑐᕌᖓᔪᓐᓇᕆᕗᖅ ᓯᑯᓕᐅᕈᑎᒥᑦ ᓯᑯᓕᐅᕈᑎᒧᑦ 
ᐊᑐᖅᑕᐅᔪᒃᓴᐅᓗᓂ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᒪᑉᓴᓚᒃ. ᐃᓕᖅᑯᓯᓕᕆᓂᕐᒧᑦ ᐱᓕᕆᐊᓕᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᑐᒃᓯᕋᐅᑎᓄᑦ ᕿᒥᕐᕈᔭᐅᔪᓐᓇᑦᑎᐊᖅᑐᑦ 
ᑖᒃᑯᓄᖓ ᐊᑭᑐᔫᑎᓄᑦ ᐃᑲᔫᑕᐅᔪᓐᓇᕋᔭᖅᑐᓄᑦ ᒪᑯᓄᖓ ᓲᕐᓗ ᕿᑎᒡᕕᐅᑉ ᐃᓗᐊᓄᑦ. ᐊᒻᒪ ᑭᓐᖓᓂ ᑕᐃᒪ 
ᐃᑲᔪᓚᐅᖅᓯᒪᖕᒥᒐᑦᑎᒍ ᐃᓗᓕᒃᓴᖏᓐᓄᑦ. ᑕᒪᒃᑯᐊ ᒪᒃᑯᒃᑐᖃᕐᕕᐅᔪᑦ, ᐊᑭᑐᔫᑎᓄᑦ ᑕᒪᓐᓇ 
ᕿᒥᕐᕈᔭᐅᑦᑎᐊᕈᓐᓇᖅᑐᖅ ᑐᒃᓯᕋᐅᒻᒥᒃ ᐱᑕᖃᑐᐊᖅᐸᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖓᔪᐊᑦ ᐊᒻᒪᓗ ᑭᖑᓪᓕᖅᐹᖅ ᐅᐃᒍᕆᐊᕈᑦ, ᒫᓕᒐᓕᐅᖅᑎ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕᖃᐃ ᐅᕙᓐᓄᑦ ᑐᓂᓯᔪᓐᓇᕐᓂᐊᖅᐳᖅ ᑎᑎᖅᑲᑎᒍᓪᓘᓐᓃᑦ ᖃᐅᔨᒃᐸᑦ 
ᑕᒪᑐᒥᓐᖓᑦ ᐊᑐᕈᓐᓇᕋᔭᕐᒪᖔᑕ ᑕᐃᒪᓐᓇᐃᑦᑐᒧᑦ ᐊᐱᖅᑯᑎᒋᓵᖅᑕᓐᓄᑦ ᓯᐊᕐᕆᔮᕐᕕᖕᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᒪᑉᓴᓛᒃ. ᐃᓕᖅᑐᓯᓕᕆᓂᕐᒧᑦ ᐱᓕᕆᐊᕐᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐊᖏᖅᓯᒪᔪᓐᓇᖅᑐᖓ ᖃᐅᔨᑎᑦᑐᓐᓇᕐᓂᐊᖅᑕᒃᑲ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ 
ᑖᒃᑯᐊ ᐊᑐᐊᒐᖓᑦ ᖃᓄᓪᓚᕆᒃ ᐋᖅᑭᒃᓯᒪᖕᒪᖔᑦ ᑖᒃᑯᓄᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᕗᑦ 6, ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᐅᖅᑯᒻᒥᐅᓄᑦ, 
ᒪᓕᒐᓕᐅᖅᑎ ᐋᕆᐊᖅ. 
 
ᐊᐱᖅᑯᑦ 574 - 2(4): ᖃᐅᔨᒪᔨᐅᔪᑎᒍᑦ ᖃᐅᔨᒋᐊᖅᑕᐅᓂᖏᑦ ᐋᓐᓂᐊᓯᐅᕐᕕᒃ ᐊᒻᒪ ᖃᖓᑕᓲᒃᑯᕕᒃ 

ᕿᑭᖅᑕᖅᔪᐊᕐᒥ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑏ. ᒫᓐᓇ ᑖᓐᓇ ᐊᐱᖅᑯᓯᕆᓂᐊᖅᑕᕋ ᑐᕌᖅᑎᑦᑐᒪᔭᕋ ᓄᓇᓕᖕᓂ ᒐᕙᒪᒃᑯᓐᓄᑦ 
ᐱᔨᑦᑎᕋᖅᑎᑦᑎᓂᕐᒧᑦ, CGS-ᑯᓐᓄᓂᓛᒃ.  
 
ᑕᐃᒪ ᕿᑭᖅᑕᖅᔪᐊᒥ ᑖᒃᑯᐊ ᐃᒡᓗᑐᖃᐅᓂᕋᖅᐹᒃᑖᒃᑲ ᐋᓐᓂᐊᕕᒃ ᐊᒻᒪᓗᒃᑕᐅᖅ ᒥᕝᕕᖕᒥ ᐅᑕᖅᑭᕕᒃ. 
ᐅᒃᐱᕆᔭᐅᔪᓐᓇᖅᑰᔨᖃᑦᑕᖏᒻᒪᑎᒃ, ᐅᒃᐱᕆᔭᐅᒍᓐᓇᖃᑦᑕᖏᒻᒪᑎᖏᓛᒃ ᐃᒡᓗᑐᖃᐅᓂᕋᓕᕋᓗᐊᕌᖓᒃᑭᒃ ᓄᓇᕘᒥ 
ᖃᐅᔨᓴᖅᑕᐅᓂᖏᑦ ᐱᑕᖃᓐᖏᑐᐊᕌᖓᑕ. ᑖᒃᑯᐊ ᖃᐅᔨᓴᖅᑕᐅᑦᑎᐊᕐᓂᐊᕋᓗᐊᖅᐹᒃ ᐅᑭᐊᒃᓵᓐᖑᓚᐅᖏᓐᓂᖓᓂ, 
ᐃᓛᒃ ᖃᐅᔨᓴᖅᑕᐅᑦᑎᐊᕐᓂᐊᖅᐹᒃ ᐃᒡᓘᒃ ᒪᕐᕉᒃ ᕿᑭᖅᑕᖅᔪᐊᕐᒦᑦᑑᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐋᕆᐊᖅ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᔨᑦᑎᕋᖅᑐᓕᕆᔨᒃᑯᓐᓄᓪᓗ 
ᐱᓕᕆᐊᕐᓕᒃ, ᒥᓂᔅᑕ ᐹᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ ᐊᐱᖅᓱᕋᕕᓐ. ᑖᒃᑯᐊ ᐱᓕᕆᔩᑦ 
ᑕᕝᕙᓂ CGS-ᑯᓐᓂ ᐅᒃᐱᕈᓱᑦᓯᐊᖃᑦᑕᖅᑐᑦ ᑕᒪᒃᑯᓂᖓ ᖃᐃᑕᐅᔪᓂᒃ. ᐊᒻᒪᓗ ᐱᓕᕆᓇᓱᐊᑦᑎᐊᖃᑦᑕᖅᖢᑎᒃ 
ᖃᓄᑐᐃᓐᓇᖅ ᑐᐊᕕᕐᓇᖅᑐᖃᕌᖓᑦ.  
 
ᑕᐃᒃᑯᐊ ᐅᖃᐅᓯᕆᔭᖏᒃ, ᐄ, ᑕᒪᑐᒪᓂ ᐊᐅᔭᕐᒥᒃ ᐃᒻᒪᖄ ᖃᐅᔨᓴᖅᑕᐅᔪᓐᓇᕐᓂᐊᓕᖅᑐᒃᓴᐅᔪᓐ. 
ᖃᐅᔨᓴᖅᑕᐅᑐᐃᓐᓇᒻᒪᕆᒡᓗᑎᖏᓛᒃ, ᑭᓯᐊᓂ ᑮᓇᐅᔭᖅᑕᖃᖏᒻᒪᑦ. ᑮᓇᐅᔭᐃᑦ ᓴᕝᕙᒃᓯᒪᔾᔮᖏᒻᒪᑕ 
ᖃᓄᐃᓕᒃᑲᓐᓂᕆᐊᒃᓴᖅ ᐃᒻᒪᖄ ᖃᐅᔨᓴᖅᑕᐅᒍᑎᒡᓘᓐᓃᑦ ᐅᕝᕙᓘᓐᓃᑦ ᑖᒃᑯᐊ ᐅᐸᒃᑕᐅᒍᑎᒃ 
ᓈᒻᒪᖕᓂᖅᓴᐅᒐᔭᖅᑐᒃᓴᐅᕗᖅ ᐅᖃᖃᑎᒌᓪᓗᑎᓪᓗ ᕼᐋᒻᓚᒃᑯᑦ ᑲᑎᒪᔨᖏᑦ ᑖᒃᑯᐊᓗ, ᑕᐃᒃᑯᐊ ᐃᒃᐱᒋᔭᐅᓗᐊᖅᑐᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᐋᕆᐊᖅ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᒃ, ᒥᓂᔅᑕ. ᐃᓛ ᑕᐃᒪ ᑐᑭᓯᒃᑲᓐᓂᕈᒪᒋᓪᓗᖓ 
ᑮᓇᐅᔭᖅᑕᖃᖏᑎᐊᒻᒪᕆᖕᓂᕋᕐᒪᒍ ᑕᒪᑐᒧᖓ. ᖃᐅᔨᓴᖅᑕᐅᓂᖓᓄᓪᓘᓐᓃᑦ, ᐃᒡᓗᓕᐅᕈᑎᒃᓴᒧᓪᓘᓐᓃᑦ 
ᑮᓇᐅᔭᖅᑕᖃᖏᓐᓂᕋᖅᐹ ᑕᐃᒃᑯᐊ ᑭᖑᕝᕕᖅᑕᐅᔾᔪᑎᒃᓴᖏᓐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐋᕆᐊᖅ. ᐱᓕᕆᐊᓕᒃ ᓄᓇᓕᓐᓂ ᒐᕙᒪᓕᕆᓂᕐᒧᑦ, 
ᐱᔨᑦᑎᕋᖅᑐᓕᕆᔨᒃᑯᓄᓪᓗ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᒃᑯᐊ ᑮᓇᐅᔭᐃᓂᓛᒃ ᐊᑭᑐᔫᑎᑦ 
ᐸᕐᓇᒃᑕᐅᑦᓯᐊᕆᐊᖃᕐᓂᐊᕐᒪᑕ ᑕᐅᕗᖓ ᑕᓪᓕᒪᓄᑦ ᐅᑭᐅᓄᑦ. ᒫᓐᓇᓗ ᑕᐃᒃᑯᐊ ᐱᓯᒪᖏᓪᓚᑦᑖᖅᖢᒋᑦ 
ᕿᓂᖅᑐᕈᓘᒐᓗᐊᖅᑐᖓ ᑕᕝᕙᓂ ᑖᒃᑯᐊ ᓄᓇᖓᓂ ᑭᓯᐊᓂ ᑕᑯᖏᓐᓇᒪ. ᐸᕐᓇᒃᓯᒪᔪᓂᒃ ᐃᓗᐊᓂ 
ᕿᓂᒃᑲᓐᓂᕈᓐᓇᖅᑐᖓ. 

ᑭᓯᐊᓂ ᐅᖃᕈᓐᓇᖅᖢᖓ ᖃᐅᔨᓴᖅᑕᐅᒋᐊᖃᖅᐸᑎᒃ ᑎᓕᓯᔪᓐᓇᖅᑐᖓ ᑖᒃᑯᓂᖓᖔ ᓴᓇᔨᓐᓂᒃ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᐋᕆᐊᖅ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑏ, ᐃᓛᒃ ᖁᔭᓐᓇᒦᒃᑕᐅᖅ ᒥᓂᔅᑕ. ᑕᐃᒪ ᑕᐃᒃᑯᐊ $242 ᒥᓕᐊᓐᑖᓚᔅ 
ᒐᕙᒪᑐᖃᒃᑯᓐᓃᖔᓚᐅᖅᑐᑦ ᑕᒪᒃᑯᓄᖓ ᐃᓚᖏᓐᓄᑦ ᑐᕌᖓᑎᑕᐅᓯᒪᓕᕐᒪᑕ ᐋᓐᓂᐊᕕᒃᑖᕐᓂᐊᖅᑐᓪᓗ, 
ᐃᓕᓐᓂᐊᕐᕕᖕᓄᓪᓗ ᑐᕌᖓᑎᑕᐅᕙᓪᓕᐊᔪᑦ ᐊᓯᖏᓐᓄᓪᓗ. ᑖᒃᑯᓇᓐᖓᓪᓕ, ᑕᐃᒃᑯᓇᓐᖓᑦ ᑮᓇᐅᔭᓂᒃ ᑕᒪᒃᑯᐊ 
ᐸᕐᓇᒃᑕᐅᖃᓯᐅᔾᔭᐅᒋᐊᕈᓐᓇᕐᓂᐊᖅᐸᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᑦ, ᒪᓕᒐᓕᐅᖅᑎ ᐋᕆᐊᖅ. ᓄᓇᓕᓐᓂ, ᒐᕙᒪᓕᕆᓂᕐᒧᑦ ᐱᔨᑦᑎᕋᖅᑐᓕᕆᔨᒃᑯᓐᓄᑦ 
ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑕᐃᓐᓇ ᑮᓇᐅᔭᕆᓛᒃ, ᑕᐃᑲᖔᖅᑐᖅ Bill and 
Canada Funds; ᐱᖁᔮᓘᖃᑦᑕᕐᒥᖕᒪᑕ ᑕᐅᓇᖓᑦ Federal Government-ᑯᓐᓂᑦ, ᐅᕗᖓ 
ᑐᕌᕐᓂᐊᖅᑑᓚᓯᒪᖕᒪᑕ. ᐃᓛ ᓇᓚᐅᑦᑐᖅ. ᐃᓚᖏᑦ, ᑕᒪᒃᑯᓄᖓ ᐃᓪᓗᖅᔪᐊᓄᑦ ᐋᓐᓂᐊᕐᕕᒃᓴᓄᑦ ᑐᕌᖓᕝᓗᓂ. 
ᐊᒻᒪ, ᐃᓚᖓᑉᑕᐅᖅ, ᑕᒪᒃᑯᓄᖓ ᐊᓇᓕᕆᓂᕐᒧᓪᓗ ᐊᒻᒪᓗ ᐊᒃᑕᑯᓄᑦ ᑐᕌᓗᐊᕕᒃᓱᓂ. ᑭᓯᐊᓂ, ᐱᓕᕆᐊᓂᒃᑕᐅᖅ 
ᑕᒪᕐᒥ ᓈᓪᓗᕈ ᐱᓕᕆᐊᕆᕆᐊᓂᒃᑕᐅᓯᒪᙱᒻᒪᑦ. ᑕᐃᒃᑯᐊ ᕿᒥᕐᕈᓚᐅᕐᒥᓗᕆᑦ ᐅᑎᕐᕕᒋᔪᓐᓇᕐᓂᐊᖅᐸᕋ ᑖᓐᓇ 
ᑲᑎᒪᔨᐅᖃᑎᒐ. ᖁᔭᓐᓇᒦᒃ, ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᑦ, ᒥᓂᔅᑕ. ᒪᒥᐊᓇᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᐃᖃᓗᑦᑑᑦᑎᐊᒧᑦ, ᒪᓕᒐᓕᐅᖅᑎ 
ᐲᑕᓴᓐ. 
 
ᐊᐱᖅᑯᑦ 575 - 2(4): ᐃᓐᓂᓱᖅᓰᔨᓂᑦ ᐃᑲᔫᑎᒃ ᐃᓕᓐᓂᐊᓂᕐᒧᑦ ᕿᑎᕐᒥᐅᓂ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ. 
ᐊᒻᒪᓗ, ᖁᕕᐊᓱᒃᖢᖓ ᑖᓐᓇ ᓄᖅᑲᖁᔭᐅᒐᓗᐊᕋᒥ ᐊᖏᙱᑦᑐᕈᓘᖅᑲᐅᖕᒪᑦ ᐊᐱᕆᓚᐅᖅᑎᓐᓇᖓ.  
 
>>ᐃᓪᓚᖅᑐᑦ 
 
ᐊᑯᓂᐊᓗᒃ, ᐋᓐᓂᐊᕕᖏᓐᓇ ᓄᑕᐅᒍᓐᓃᕐᒪᑦ ᑐᑭᓯᓇᓱᒃᓯᒪᑯᑖᒃᑲᓗᐊᕋᒃᑯ ᖃᓄᐃᓕᖓᓂᐊᕐᒪᖔᑦ.  
 
ᓂᓪᓕᐅᑎᒋᔭᐅᖃᓯᐅᔾᔭᐅᓚᐅᖅᓯᒪᔪᖅ ᑎᑎᖅᑲᑎᒍᑦ, ᐃᖕᓂᓱᒃᓰᓂᖅ ᐱᒋᐊᖅᑕᐅᓂᐊᕐᒪᒎᖅ 2010-ᖑᓕᖅᐸᑦ 
ᐊᒻᒪᓗ 11-ᒥ ᐃᖕᓂᓱᒃᓰᕕᓕᐅᕐᓗᑎᒃ ᐊᒻᒪᓗ, ᐃᓕᓐᓂᐊᖅᑎᑦᑎᖃᑦᑕᕐᓗᑎᒃ ᐃᕐᓂᓱᒃᓰᔨᒃᓴᓂᒃ ᓯᓚᒃᑐᖅᓴᕐᕕᒃᑯᑦ. 
ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ ᐊᐱᕆᔪᒪᔭᕋ. ᖃᖓ ᐃᕐᓂᓱᒃᓰᓂᖅ ᐃᓕᓐᓂᐊᕈᑎᓕᐅᖅᑕᐅᓂᐊᕐᒪᖔᖅ 
ᕿᑎᕐᒥᐅᓂ?  

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐃᓕᓐᓂᐊᖅᑐᓕᕆᓂᕐᒥᒃ ᐱᓕᕆᐊᓕᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᖁᕕᐊᓇᖅᑐᖅᔪᐊᒻᒪᕆᐊᓗᖕᓂ ᐊᒥᓱᓂᒃ 
ᑕᑯᕙᓪᓕᐊᓕᕋᑦᑕ ᐊᒻᒪᓗ, ᐊᕐᕌᒍᕋᓴᖕᓂ ᑕᒪᓐᓇ ᓴᖅᑭᑉᐸᓪᓕᐊᓯᒪᓪᓗᓂ ᑲᖏᕐᖠᓂᕐᒥ ᐱᒋᐊᓚᐅᖅᓯᒪᖕᒪᓂᓐᓇ 
ᐃᖏᓂᓱᒃᓰᕕᒃᑕᖃᓕᕐᖢᓂᓗ ᐃᕐᓂᓱᒃᓰᔨᑕᖃᐅᓕᕐᖢᓂᓗ ᐱᖁᔭᖅᔪᐊᖅᑕᖃᓕᕐᖢᓂᓗ ᐊᑐᖅᑕᐅᑦᑎᐊᕐᓂᐊᕐᒪᑦ 
ᐊᔾᔨᒌᒃᑎᑕᐅᓗᑎᒃ ᓄᓇᕗᑦ ᐃᓗᐊᓂ.  
 
ᐊᒻᒪᓗ, ᐃᓄᐃᑦ ᖃᐅᔨᒪᔭᑐᖃᖓ ᐃᓚᐅᓗᓂ ᓯᑏᕝᕙᐅᓕᖅᐸᑦ ᐃᓕᓐᓂᐊᖅᑎᑦᑎᒋᐊᕈᒪᓂᐊᖅᑐᒍᑦ. ᐃᕐᓂᓱᒃᓰᔨᓂᒃ 
ᐊᒻᒪᓗ, ᑭᓯᐊᓂᒃᑕᐅᖅ ᒪᓕᒋᐊᖃᕐᓂᐊᖅᑕᕗᑦ ᑕᐃᒃᑯᐊ ᐱᖁᔭᒃᓴᐃ ᓱᓕ ᐊᖏᖅᑕᐅᓯᒪᙱᒻᒪᑕ ᒪᓕᒐᓕᐅᕐᕕᐅ 
ᐃᓗᐊᓂ.  
 
ᐅᖃᖅᑎ: ᖁᔭᓐᓇᒦᑦ, ᒥᓂᔅᑕ. ᓯᕗᓪᓕᕐᐹᒥ ᐅᐃᒍᕆᐊᕈᑦ. ᒪᓕᒐᓕᐅᖅᑎ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ, ᐊᒻᒪ ᒥᓂᔅᑕ. ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᕐᐹ ᐃᕐᓂᓱᒃᓰᔨᓂᒃ 
ᐃᑲᔪᖅᑎᒃᓴᓂᒃ ᐃᓕᓐᓂᐊᕈᑎᒃᓴᓂᒃ ᐱᑕᖃᖅᓯᒪᓕᕐᒪᖔᑦ ᓇᓂᑐᐃᓐᓇᖅ. ᓄᓇᕗᑦ ᐃᓗᐊᓂ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐃᓕᓐᓂᐊᖅᑐᓕᕆᓂᕐᒧᑦ ᓯᓚᑦᑐᓴᕐᕕᒻᒧᓪᓗ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᓕᓐᓂᐊᕈᑎᒃᓴᓂᒃ ᓴᖅᑭᒃᑎᖅᓯᒪᓕᖅᑐᒍᑦ 
ᐃᕐᓂᓱᒃᓰᓂᐅᑉ ᒥᒃᓵᓄᑦ. ᐃᕐᓂᓱᒃᓰᕕᒡᓗ ᑕᐃᓐᓇ ᐅᖃᐅᓯᕆᒐᓚᓚᐅᕐᖢᒍ ᑲᖏᕐᖠᓂᕐᒦᑦᑐᖅ. ᐅᓄᖅᑐᑦ ᓇᔭᕗᑦ 
ᐊᓈᓇᕗᑦ ᐅᐃᓂᐱᒡᒧᑦ ᐊᐅᓪᓚᖅᑎᑕᐅᖃᑦᑕᕆᐊᖃᖅᓯᒪᖕᒪᑕ ᐃᕐᓂᔭᖅᑐᖅᑎᑕᐅᓪᓗᑎᒃ, ᑲᖏᕐᖠᓂᕐᒥ 
ᑕᐃᒪᐃᑦᑐᓐᓇᖅᓯᒪᓕᖅᑐᑦ. ᐃᕐᓂᓱᒃᓰᓂᕐᒥᒃ ᐅᖃᐅᓯᖃᖅᑎᓪᓗᑕ. 
 
ᐊᒻᒪᓗ ᑕᐃᓐᓇ ᐱᖁᔭᖅᔪᐊ ᐃᓗᐊᓃᑦᑐᖅ ᐊᖏᖅᑕᐅᑉᐸᓪᓗ ᒪᓕᒐᓕᐅᕐᕕᖕᒧᑦ ᓇᓗᓇᐃᒃᑯᑕᖅᑖᕈᓐᓇᖅᑐᖅ 
ᑕᐃᒃᑯᐊ ᐃᕐᓂᓱᒃᓰᔩᑦ ᐃᓕᓐᓂᐊᕌᓪᓚᓚᐅᕐᓗᑎᒃ ᐱᖓᓱᓄᑦ ᐊᕐᕌᒍᓄᑦ. ᑕᐃᓐᓇ ᐱᖁᔭᖅᔪᐊᖅ ᑕᐃᒪᓐᓇ 
ᐃᓗᓕᖏᑦ ᑎᑎᕋᖅᓯᒪᔪᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᑦ, ᒥᓂᔅᑕ. ᐊᐃᑉᐹᓂ ᐅᐃᒍᕆᐊᕈᑦ. ᒪᓕᒐᓕᐅᖅᑎ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕐᖢᒍᓗ ᑖᓐᓇ ᒥᓂᔅᑕᕆᔭᐅᔪᖅ. ᐄ, ᐃᕐᓂᓱᒃᓰᓂᖅ ᐊᒃᓱᐊᓗᒃ 
ᐃᑲᔫᑎᖃᕐᓂᐊᖅᑐᖅ ᓇᒧᓕᒫᖅ ᕿᑎᕐᒥᐅᓄᓪᓗ ᐊᒃᓱᐊᓗᒃ ᐃᑲᔫᑎᖃᕐᓂᐊᕆᓪᓗᓂ. ᐅᓄᖅᑐ ᑕᐃᒃᑯᐊ 
ᐃᓕᓐᓂᐊᕈᒪᔪᑦ ᐱᑕᖃᖅᑐᒃᓴᐅᒻᒪᑦ, ᑕᒪᓐᓇᓗ ᓄᐃᓴᑎᑕᐅᓂᐊᕐᖢᓂ ᕿᑎᕐᒥᐅᓂ.  

ᑕᐃᒪᐃᓕᖅᑲᐅᑎᓪᓗᖓ ᒥᓂᔅᑕᖃᐃ ᑐᓴᖅᑎᑦᑎᔪᓐᓇᖅᐳᖅ? ᑕᐃᒃᑯᐊ ᐱᔭᕇᖅᓯᔪᑦ ᐃᕐᓂᓱᒃᓰᓂᕐᒥᒃ 
ᐃᓕᓐᓂᐊᖅᑐᕕᓃᑦ ᑲᔪᓯᑦᑎᐊᕈᑎᒃ ᐃᖅᑲᓇᐃᔮᖅᑖᒃᑲᐅᑎᒋᓂᐊᖅᐸᖅᑲᐃ ᒐᕙᒪᒃᑯᑦ ᐃᓗᐊᓂ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑕᓴᓐ. ᐃᓕᓐᓂᐊᖅᑐᓕᕆᓂᕐᒧᑦ ᓄᓇᕘᒥᓗ ᓯᓚᑦᑐᖅᓴᕐᕕᒻᒥᒃ ᐱᓕᕆᐊᕐᓕᒃ, 
ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᕐᓂᓱᒃᓰᔩᑦ ᐃᖅᑲᓇᐃᔮᖃᐃᓐᓇᕋᔭᖅᑐᑦ 
ᐊᖅᑯᑎᒋᔭᐅᓗᑎᒃ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ.  
 
ᐃᒪᐃᓕᒍᓐᓇᖅᑐᖓ ᐃᓕᓐᓂᐊᕐᕌᓂᓐᓂᖅᐸᑕ ᐱᖓᓱᓄᑦ ᑎᓴᒪᓄᓪᓘᓐᓃᑦ ᐊᕐᕌᒍᓄᑦ ᓇᓗᓇᐃᒃᑯᑕᖅᑖᕈᓐᓇᕋᔭᕐᒪᑕ 
ᐃᖅᑲᓇᐃᔭᖅᑖᕈᓐᓇᖅᓯᓗᑎᓪᓗ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖓᔪᐊᑦ ᐊᒻᒪᓗ ᑭᖑᓪᓕᖅᐹᖅ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᖁᔭᓐᓇᒦᖅᖢᒍ ᑭᐅᒻᒪᑦ. ᑕᐃᓐᓇ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 
ᒥᓂᔅᑕᖓᓐ ᑎᑎᕋᕋᒥᒃ ᕿᑎᕐᒥᐅᓂᒎᖅ ᐋᓂᐊᕕᒃ ᐊᑐᖅᑕᐅᔪᒪᒻᒪᑦ 58.6% years-ᓂᒃ ᐋᖅᑭᒃᑐᓂᐅᒃ 2010 
ᑐᖔᓂ ᐃᓕᓐᓂᐊᖅᑎᑦᑎᔪᒪᒻᒪᑕᒎᖅ ᐃᓄᓐᓂᒃ ᓄᓇᕗᒻᒥᐅᑕᓂᒃ ᐱᔨᑦᑎᕈᑏᓪᓗ ᑕᒪᒃᑯᐊ 
ᐅᓄᖅᓯᒋᐊᖅᑕᐅᑲᓐᓂᕈᒪᓪᓗᑎᒃ.  
 
ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐ ᐊᐱᕆᔪᒪᔭᕋ ᖃᓄᖅ ᓯᓚᑦᑐᖅᓴᕐᕕᒃᑯᑦ ᐃᖅᑲᓇᐃᔭᖃᑎᖃᖃᑦᑕᕐᒪᖔᑦ 
ᐋᖅᑭᒃᓱᐃᓂᐊᖅᑎᓪᓗᒋᑦ ᐃᓕᓐᓂᐊᕐᕈᑎᔅᓴᓂᒃ ᐃᓄᓐᓄᒃ ᑐᕌᖓᔪᓂᒃ, ᐃᓅᓕᓴᐃᔨᐅᓂᕐᒧᓪᓗ ᑐᕌᖓᔪᓂᒃ 
ᐃᓕᓐᓂᐊᕐᕈᒪᔪᓄᑦ. ᖁᔭᓐᓇᒦᒃ. ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑕᓴᓐ. ᓄᓇᕘᒻᒥ ᐃᓕᓐᓂᐊᖅᑐᓕᕆᓂᕐᒧᑦ, ᓄᓇᕘᒥᓗ ᓯᓚᑦᑐᖅᓴᕐᕕᒻᒥ 
ᐱᓕᕆᐊᕐᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓂᐱᓕᐅᖅᑕᐅᓯᒪᒐᒪ ᐅᖃᕈᒪᔪᖓ 
ᖁᕕᐊᓲᑎᒋᔪᒪᓪᓗᒍ ᑖᓐᓇ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓐ ᐊᔭᐅᕆᔨᓪᓚᕆᐅᒻᒫᓐ ᐃᕐᓂᓱᒃᓰᔨᐅᓂᐅᑉ 
ᒥᒃᓵᓄᑦ ᐊᒻᒪᓗ ᑕᐃᓐᓇ ᐱᖁᔭᔅᓴᖅ ᐊᖏᖅᑕᐅᑎᓐᓇᓱᒃᖢᓂᐅᒃ ᑕᐃᓐᓇ ᓴᖅᑭᔮᖅᑐᑐᖃᐅᔭᕆᐊᖃᓕᕋᓗᐊᕐᒪᑦ 
ᐃᓕᓴᕆᑦᑎᐊᕐᕆᐊᖃᕐᓂᐊᖅᑕᕗᑦ.  
 
ᓇᐃᓈᕐᓗᒍ ᑕᐃᒃᑯᐊ ᐱᓕᕆᕝᕖᑦ ᓇᓗᓇᐃᔭᐃᓲᖑᒻᒪᑕ ᖃᓄᐃᑦᑐᓂᒃ ᐱᑕᑲᕆᐊᖃᒻᒪᖔᑦ ᓲᕐᓗ ᕿᔪᓕᕆᓂᐅᑉ 
ᒥᒃᓵᓄᑦ, ᐋᓂᐊᓯᐅᖅᑎᔅᓴᐅᓂᕐᒧᑦ ᒥᒃᓵᓄᑦ, ᑕᒪᒃᑯᓄᖓ ᑐᕌᖓᔪᑦ ᓇᓗᓇᐃᔭᖅᑕᐅᔭᕌᖓᑕ ᒐᕙᒪᒃᑯᑦ 
ᐱᓕᕆᕝᕕᖏᓐᓄᑦ ᐅᕙᒍᑦ ᐊᖅᑯᑎᒋᔭᐅᖃᑦᑕᕈᒪᔪᒍᑦ ᓯᓚᑦᑐᖅᓴᕐᕕᐅᔪᒍᑦ ᐃᓕᓐᓂᐊᖅᑎᑦᑎᔨᐅᓂᐊᕐᓗᑕ ᑕᐃᒃᑯᓂ 
ᑭᓐᖒᒪᔭᐅᔪᓂᒃ. ᒪᑯᐊ ᐃᓗᓕᕈᓘᔭᖏᑦ ᑲᒪᒋᔭᐅᔭᕆᐊᓖᑦ ᓯᓚᑦᑐᖅᓴᕐᕕᑯᓐᓄᑦ ᑲᒪᒋᔭᐅᒐᔭᕐᒪᑕ.  

ᐋᖅᑭᓱᖅᑕᐅᕌᓪᓚᓚᐅᕐᓗᑎᒃ ᑕᐃᓐᓇ ᒐᕙᒪᒃᑯᑦ ᐱᓕᕆᕝᕕᖓ ᑮᓇᐅᔭᖃᑦᑎᑦᑎᔨ ᐅᐸᑦᑕᐅᑲᓐᓂᕋᔭᖅᑐᖅ 
ᐊᐱᕆᔭᐅᓗᑎᓪᓗ ᑮᓇᐅᔭᖃᑦᑎᑦᑎᒍᓐᓇᕐᒪᖔᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᒡᔪᑎᔅᓴᕗᑦ 6, ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᑕᓯᐅᔭᖅᔪᐊᕐᒧᑦ, 
ᒪᓕᒐᓕᐅᖅᑎ ᑲᑦᑐᒃ. 
 
ᐊᐱᖅᑯᑦ 576 - 2(4): ᐃᒡᓗᒃᓴᐃᑦ ᓵᑕᒃᑯᑦ ᐅᓯᔭᐅᔭᕆᐊᖃᓚᐅᖅᑐᑦ ᑲᒪᒋᔭᐅᓂᖏᑦ (ᑲᑦᑐᒃ) 
 
ᑲᑦᑐᒃ: ᓇᑯᒻᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᕆᔪᒪᔭᕋ ᑲᒪᒋᔭᖃᑦᑐᖅ ᐃᓪᓗᓕᕆᔨᖅᔪᐊᑯᓐᓄᑦ, ᒪᐃᒃ ᒥᓂᔅᑕ. ᐃᓛᒃ 
ᖃᐅᔨᒪᒐᑦᑕ ᑕᐃᒃᓱᒪᓂ ᐊᐅᔭᐅᓚᐅᖅᑐᖅ ᐃᓪᓗᒃᓴᐃᑦ ᐊᒥᓱᑦ ᑕᑲᓄᖓ ᒫᑐᕆᐊᒧᑦ ᕿᒪᑦᑕᐅᓚᐅᕐᒪᑕ.  
 
ᐊᒻᒪ ᑕᐃᒃᑯᐊ ᓄᓇᓕᓐᓄᐊᖅᑐᑦ ᖄᖏᖅᓯᒪᓚᐅᕐᒪᑕ. ᐊᓱᐃᓪᓛᒃ ᓄᓇᓕᓐᓅᖃᑦᑕᖅᓯᒪᓕᖅᑐᑦ ᖃᐅᔨᒪᓇᓕᕐᒪᑕ 
ᑭᓯᐊᓂ ᑕᑲᓇᓂ ᓂᕈᐊᖅᑕᐅᕕᒋᓯᒪᔭᕋᓂ ᑭᓐᖒᒪᒋᖏᓯᐊᖅᑕᖏᓐᓂᒃ ᑎᑭᑕᐅᖃᑦᑕᓚᐅᕐᒪᑕ ᑕᐃᒃᑯᐊ 
ᐃᓪᓗᓕᐅᖅᑐᐃᓐ. Plywood, 2 by 4s, Plumbing, ᑕᒪᒃᑯᐊᓚᑳᑦ ᓱᓇᒐᓛᓗᐃᑦ. ᐃᒻᒪᖄ 4 or 5 charters-
ᖃᓚᐅᖅᑐᑦ ᑕᑲᓄᖓ ᓴᓂᑭᓗᐊᕐᒧᑦ. ᑕᐃᒃᑯᐊ ᑭᓐᖒᒪᒋᖏᓯᐊᖅᑕᖏᑦ ᐅᓪᓗᒥ ᐱᐊᓂᓕᖅᑐᐃᑦ ᖃᐅᔨᒪᔭᒃᑲ 
ᐃᓪᓗᓕᐅᖅᑐᑦ ᑭᓯᐊᓂ ᑕᐃᒃᑯᓂᖓ ᐱᑖᖅᑎᑕᐅᓚᐅᕐᒪᑕ ᐃᓛᒃ ᑎᑭᑕᐅᓚᐅᕐᒪᑕ ᑭᓐᖒᒪᒋᖏᑕᖏᓐᓂᒃ.  
 
ᐅᓇ ᐊᐱᕆᐅᑎᒋᔭᕋ ᓄᓇᓖᒃᑭᐊᖅ ᖃᑦᓯᑦ ᑕᒫᓂ ᓄᓇᕘᒻᒥ ᑕᒪᒃᑯᓄᖓ ᐃᓪᓗᒃᓴᓄᑦ ᑭᓐᖒᒪᒋᖏᑕᖏᓐᓄᑦ 
ᑎᑭᑕᐅᓯᒪᕙᑦ. ᓇᑯᒻᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑲᑦᑐᒃ. ᓄᓇᕘᒻᒥ ᐃᓪᓗᓕᕆᔨᖅᔪᐊᑯᓐᓄᑦ ᐱᓕᕆᐊᕐᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᖃᖓᑕᔫᓄᑦ Charter-ᓄᑦ ᑕᒪᒃᑯᐊ ᓄᓇᓕᓐᓄᑦ 
ᐊᔾᔭᑐᖅᑕᐅᕋᑖᕐᓂᑰᔪᑦ ᑕᐃᒃᑯᐊ ᑕᕐᒪᖅᔪᐊᓚᐅᖅᓯᒪᔪᑦ ᐊᕐᕌᓂ ᐅᖓᓪᓕᕐᒥᐅᕙᓪᓚᐃᔪᖅ ᒫᑦᑐᕆᐊᒥ 
ᓇᖑᓗᒃᑕᐅᓚᐅᖅᓯᒪᔪᑦ ᑕᒻᒪᐅᑕᐅᓗᑎᒃ ᐊᓯᖏᓐᓄᑦ ᓄᓇᓕᓐᓄᑦ ᐊᔾᔭᑐᖅᑕᐅᓚᐅᖅᓯᒪᔪᐃᑦ.  
 
ᖃᐅᔨᓴᖅᑕᐅᓚᐅᖅᑳᑦᖢᑎᒃ ᑖᒃᑯᐊ ᐊᒥᒐᓐᓂᕆᔭᖏᑦ ᖃᐅᔨᓴᖅᑕᐅᓚᐅᖅᑳᑦᑐᑎᒃ ᓄᓇᓕᓐᓄᑦ ᐊᔾᔭᑐᖅᑲᐅᓕᕐᒪᑕ 
ᖃᓄᖅ ᑕᐃᒃᑯᐊ ᓂᕆᐅᒋᖏᑕᒥᓐᓂᒃ ᐱᔪᒥᓂᐅᒻᒪᖔᑕ ᖃᐅᔨᒪᖏᑦᑐᖓ, ᐅᖃᖅᑏ, ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᑲᑦᑐᒃ. 
 
ᑲᑦᑐᒃ: ᓇᑯᒻᒦᒃ, ᐅᖃᖅᑎᑦᓯ `ᔨ. ᑕᐃᒪᐃᒻᒪᑦ ᖃᓄᕐᓕᑭᐊᖅ ᑕᐃᒃᑯᐊ ᓄᓇᓕᓐᓄᖅᑕᐅᓚᐅᖅᑐᑎᒃ 
ᑭᓐᖒᒪᒋᔭᐅᖏᑦᑐᑦ. 
 
ᖃᓄᐃᓕᒋᐊᕐᓂᐊᕐᓕᖅᐸᓪᓕᑭᐊᖅ ᑕᐃᒃᑯᐊ ᐃᓪᓗᓕᕆᔨᒃᑯᓅᖅᑕᐅᑐᐃᓐᓇᓂᐊᖅᐹᑦ ᐅᕝᕙ ᐃᓄᓐᓅᖅᑕᐅᓂᐊᖅᐹᑦ? 
ᖃᓄᐃᓕᔭᐅᓂᐊᖅᐸᒃᑭᐊᖅ ᑕᐃᒃᑯᐊ ᓄᓇᓕᓐᓃᑦᑐᑦ. ᓇᑯᒻᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑲᑦᑐᒃ. ᓄᓇᕘᒻᒥ ᐃᓪᓗᓕᕆᔨᖅᔪᐊᑯᓐᓂᑦ ᐱᓕᕆᐊᕐᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᓪᓚᕆᖏᑦᑐᖓ ᓱᓕ ᑕᐃᒃᑯᐊ 
ᓂᕆᐅᒋᔭᐅᓚᐅᖏᑦᑐᒥᕕᓂᐅᓂᕋᖅᑕᖏᑦ ᑕᐃᒪᐃᓪᓚᑦᑖᕐᒪᖔᑕ. ᖃᐅᔨᒋᐊᑦᑎᐊᕐᓚᐅᕐᓗᖓ ᑕᐃᑯᖓ 
ᐅᖃᕈᓐᓇᕋᔭᖅᑐᖓ ᐊᒻᒪ ᑕᒻᒪᖅᑕᐅᓂᕐᒥᑉᐸᑕ ᓂᓐᖓᓐᓇᓚᖓᔪᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᑲᑦᑐᒃ. 
 
ᑲᑦᑐᒃ: ᓇᑯᒻᒦᒃ, ᐅᖃᖅᑎᑦᑎᔩ. ᓂᓐᖓᕕᐅᒍᒪᓐᖏᑦᑐᖓ.  
 
>>ᐃᓪᓚᖅᑐᑦ 
 
ᑭᓯᐊᓂ ᑕᐃᒃᑯᐊ ᐃᓪᓗᓕᐅᖅᑏᑦ ᑲᒪᔨᖏᑦ ᐅᕙᓐᓄᑦ ᐅᖃᖃᑦᑕᕐᒪᑦ ᑭᓐᖒᒪᒋᖏᓯᐊᖅᑕᖏᓐᓂᒎᖅ 
ᑎᓴᒪᐅᖅᑰᑦᑐᑎᓐᖏᒃᑯᐊ Charters ᑎᑭᓚᐅᖅᑐᑦ ᓴᓂᑭᓗᐊᕐᒧᑦ. ᑕᒪᓐᓇ ᓱᓕᔪᖅ ᑭᓯᐊᓂ 
ᓂᓐᖓᕕᒋᑦᑕᐃᓕᓂᐊᖅᐸᒻᒪ ᒥᓂᔅᑖ.  
 
>>ᐃᓪᓚᖅᑐᑦ 
 
ᐃᓛᒃ ᐅᖃᖅᑲᐅᒐᕕᑦ ᑕᒪᓐᓇ ᑕᐃᒃᑯᓄᖓ ᓄᓇᓕᓐᓄᑦ ᐋᑎᕆᓂᖅ ᐱᐊᓂᒃᓯᒪᓕᖅᑑᖅ? ᓇᑯᒻᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑲᑦᑐᒃ. ᓄᓇᕘᒻᒥ ᐃᓪᓗᓕᕆᔨᖅᔪᐊᑯᓐᓄᑦ ᐱᓕᕆᐊᕐᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᑎ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᓂᓐᖓᐅᑎᔾᔮᖏᑕᕋ ᑖᓐᓇ ᒪᓕᒐᓕᐅᖅᑎᐅᖃᑎᒐ, 
ᐲᖅᓯᒐᓱᐊᖅᑕᕈᐊᓐᖓᑦ. 
 
ᑕᐃᒃᑯᐊᖏᓛᒃ, ᐅᖃᖅᑲᐅᒐᒪᐃᓛᒃ ᑕᐃᒃᑯᐊ ᑕᒻᒪᐅᑎᒋᔭᐅᓚᐅᖅᓯᒪᔪᐃᑦ ᑕᕝᕗᓐᖓᓚᐅᖅᑎᓐᓇᖓ 
ᐱᓕᕆᐊᕐᕆᓚᐅᕐᕋᑦᑎᒍ ᖃᖓᑕᔫᒃᑯᑦ ᓄᓇᓕᓐᓄᑦ ᐊᔾᔭᖅᑐᓐᓂᐊᕐᓚᐅᕐᕋᑦᑎᒍ. ᑖᓐᓇ ᐅᐱᓐᖔᖑᓂᐊᖅᑐᖅ 
ᓴᓇᒋᐊᔅᓵᓕᖁᓪᓗᒋᑦ, ᐅᖃᖅᑏ, ᖃᐅᔨᒪᓐᖏᑦᑐᖓ ᑕᐃᒪᐃᓪᓚᑦᑖᕐᒪᖔᑦ ᑕᐃᒃᑯᐊ ᑕᒻᒪᖅᓯᒪᓪᓚᑦᑖᕐᒪᖔᑕ ᑭᓯᐊᓂ 
ᖃᐅᔨᒋᐊᕐᓂᐊᖅᐳᖓ. Thank you, Mr. Speaker. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᑐᓄᓂᕐᒧᑦ, ᒪᓕᒐᓕᐅᖅᑎ ᐊᕐᕚᓪᓗᒃ. 
 
ᐊᐱᖅᑯᑦ 577 - 2(4): ᒐᕙᒪᒃᑯ ᐅᖃᓘᑎᖏᑦ ᐅᖄᓚᐅᑎᓯᐅᑎᓐᓃᑦᑐᑦ ᓇᓗᓇᓗᐊᕐᓂᖏᑦ (ᐊᕐᕚᕐᓗᒃ) 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. ᐅᕙᓂ ᐃᓪᓗᒥᐅᖏᑦᑐᖅ ᐊᐱᖅᓱᖃᑦᑕᓚᐅᕐᕋᓗᐊᖅᑐᖓ ᐊᓯᖏᑎᒍᑦ, Directory 
Assistant-ᒥᒃ ᑕᐃᔭᐅᓐᖑᑐᒻᒪᕆᐊᓘᒐᒪ ᑕᕝᕙᓂ ᐃᓪᓗᒥ ᐊᐱᖅᓱᓚᐅᕐᓂᐊᕐᕋᒪ. ᐅᑯᐊ ᑕᓚᐴᖅᓯᐅᑏᓐ  

 



ᕿᑎᖅᑰ, ᒪᐃ 29, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

4321

ᒐᕙᒪᒃᑯᓐᓄᑦ ᐊᑭᓕᖅᑕᐅᖃᑦᑕᖅᑐᑦ, Government Directory ᑕᕝᕙᓂ ᑕᓚᐴᖅᓯᐅᑎᓂ ᐃᔾᔪᔪᓂ. 
ᓇᓗᓇᖅᑐᓚᒻᒪᕆᐊᓘᒻᒪᑕ. 
 
ᑖᓐᓇ ᐊᐱᖅᑯᑎᒋᓂᐊᖅᑕᕋ CGS-ᑯᑦ ᒥᓂᔅᑕᖓᓐᓄᑦ IT Technical Program-ᒥᒃ ᐱᓕᕆᖅᑰᒻᒪᑦ. ᑖᒃᑯᐊ 
ᐱᒋᐊᓚᐅᖅᓯᒪᑎᓪᓗᒋᑦ ᐃᓄᑐᐃᓐᓇᐃᑦ ᐱᓗᐊᖅᑐᒥᒃ ᖃᓪᓗᓈᑎᑑᕈᓐᓇᖏᑦᑐᐃᑦ.  
 
ᒐᕙᒪᒃᑯᓪᓗ ᐊᐅᓚᑕᖏᓐᓂᒃ ᖃᐅᔨᒪᖏᑦᑐᑦ ᓇᓂᓯᔪᓐᓇᖃᑦᑕᖏᑦᑎᐊᕐᒪᑕ ᑖᒃᑯᓂᖓ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓂᒃ ᓈᓴᐅᑎᖏᓐᓂᒃ. ᑕᒪᓐᓇᖃᐃ ᐸᕐᓇᒃᑕᐅᕙᓪᓕᐊᕗᑦ ᑭᖑᓪᓕᕐᒥ ᐋᖅᑭᑎᐊᖅᑕᐅᓛᖁᓪᓗᒍ 
ᑖᒃᑯᐊ Departments-ᖏᑦ ᓇᓗᓇᐃᔭᖅᓯᒪᓂᖅᓴᐅᓕᕐᓗᑎᒃ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐊᕐᕚᓪᓗᒃ. ᓄᓇᓕᓐᓂ ᒐᕙᒪᓕᕆᓂᕐᒥᒃ ᐱᓕᕆᐊᕐᓕᒃ, 
ᐱᔨᑦᑎᕋᖅᑐᓕᕆᔨᒃᑯᓄᓪᓗ, ᒥᓂᔅᑕ ᐹᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᐃᓛᒃ ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ, ᑖᒃᑯᓂᖓ ᑕᓚᐴ book-ᒥᑦ 
ᐃᓗᐊᓃᑦᑐᓂᒃ ᐊᐱᖅᓱᖅᑐᖅ.  
 
ᑕᐃᒪ 2001-ᖑᑎᓪᓗᒍ ᑖᒃᑯᐊ Government Canada-ᑯᓐᓂᑦ ᐊᐱᕆᓚᐅᖅᓯᒪᒻᒪᑕ ᑖᒃᑯᓂᖓ ᑕᓚᐴᓕᕆᔨᓂᓛᒃ 
ᑖᒃᑯᐊ ᑲᑉᐸᓂᐅᔪᓂᒃ. ᖃᓄᐃᑦᑑᖁᒻᒪᖔᒍᑦ ᑕᒪᒃᑯᐊ ᐃᓗᐊᓃᑦᑐᑦ ᑕᒪᒃᑯᓄᖓ ᓄᓇᓕᖕᓄᑦ 
ᑐᓯᑭᓇᕐᓂᖅᓴᐅᖁᓪᓗᒍ, ᑭᓯᐊᓂ ᑖᒃᑯᐊ ᐃᓗᐊᓃᑦᑐᑦ ᐊᔾᔨᒌᓐᖏᑦᑐᓂᑦ ᐱᑕᖃᕐᒪᑦ ᓲᕐᓗ 
ᐋᖅᑭᑦᑕᐅᓇᓱᓚᐅᖅᑑᒐᓗᐃᑦ ᐃᑯᖓ ᑐᕌᖔᖅᐸᑦ department-ᖑᔪᒧᑦ ᐊᑏ ᑕᐃᓐᓇ ᓇᓗᓇᐃᖅᓯᒪᑦᑎᐊᓚᐅᕐᓕ . 
 
ᐊᒻᒪᓗ ᕿᓂᖅᑑᓂᖅᐸᑕ ᐅᑯᓄᖓ birth certificate ᒪᑯᐊ ᐃᓅᓵᖅᑐᕕᓂᕐᓄᑦ ᐅᕝᕙᓘᓐᓃᑦ building permits 
ᐅᕝᕙᓘᓐᓃᑦ ᓚᐃᓴᑖᕈᒪᔪᑦ ᓄᓇᒃᑰᕈᓯᕆᓂᕐᒧᑦ. ᑕᒪᒃᑯᐊᓗᖀᑦ, passports ᑕᐃᒃᑯᐊ ᓇᓂᑦᑎᕆᐊᕐᔫᒥᓗᒋᑦ 
ᑕᐃᒪᓐᓇᐃᑦᑐᒥᑦ ᐱᑎᑦᑎᓇᓱᓚᐅᖅᓯᒪᔫᒐᓗᐊᑦ ᑕᐃᔅᓱᒪᓂᑐᖃᖅ 2001-ᖑᑎᓪᓗᒍ ᑭᓯᐊᓂ ᖃᐅᔨᕗᖓ ᒫᓐᓇ 
ᓈᒻᒪᓐᖏᑦᑐᖅ ᐊᑕᐅᓯᐅᓐᖏᒻᒪᑦ, ᒫᓐᓇᓗ 2008-ᖑᓕᕐᒪᑦ ᑖᒃᑯᐊ ᐊᓯᓐᖑᕆᐊᖃᓕᖅᑐᑦ ᐃᑉᐱᒍᓱᑉᐳᖓ. ᑖᓐᓇ 
ᐊᐱᖅᑯᑎᑦᑎᐊᕚᓗᒃ ᐊᐱᖅᑯᑕᐅᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᑦ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. ᓄᓕᐊᕋ ᐅᖃᓚᐅᓐᖏᑐᐊᖅᐸᑦ ᑕᓚᐴᒥᓂᒃ ᓇᓂᔾᔮᓐᖏᒻᒪᕆᒃᑲᒃᑯ 
ᐃᖅᑲᓇᐃᔭᕐᕕᐊᓂ ᑖᒃᑯᐊ ᐊᑐᖅᖢᒋᑦ. ᐊᒻᒪᓗ CLEY-ᑯᓐᓄᑦ ᑕᑯᓇᓱᒃᑲᒻᒪ CLEY-ᑯᑦ ᓯᕙᓂᕋᒃᑭᑦ 
ᓂᐱᓕᐅᖅᓯᒪᓚᐅᕐᒪᑦ ᐃᓚᐃᔾᔭ ᐃᖅᖢᒃ ᐊᓯᐊᓂᑦ ᐊᓯᖃᔮᓐᖏᑦᑎᐊᖅᖢᓂ ᑖᓐᓇᑐᐊᕈᓗᒃ ᑎᑎᕋᖅᓯᒪᓪᓗᓂ 
ᑖᓐᓇᑐᐊᕈᓗᒃ ᑎᑎᕋᖅᓯᒪᓪᓗᓂ CLEY-ᑯᓐᓄᑦ (cley)-ᑯᓕᒫᓂᑦ. ᑕᐃᓐᓇ ᑲᑎᒪᔭᖅᑐᖅᓯᒪᑐᐊᖅᐸᑦ receptionist-
ᖑᓐᖏᒻᒪᑦ elder advisor-ᖑᒻᒪᑦ. ᑲᑎᒪᔭᖅᑐᖅᓯᒪᑐᐊᖅᐸᑦ CLEY-ᑯᑦ ᓇᓂᔭᔅᓴᐅᔾᔮᓐᖏᒻᒪᑕ. ᑕᐃᒪ ᑖᒃᑯᐊ 
ᕿᒥᕐᕈᐊᖅᑕᐅᓂᐊᓕᕐᓂᕋᕋᕕᒋᑦ, ᐊᑲᐅᓐᖏᓕᐅᕈᑎᒋᓗᐊᓐᖑᐊᖅᑕᖓ.  
 
ᒐᕙᒪᒃᑯᑎᑐᑦ ᑭᓯᐊᓂ, ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑎᑐᑦ ᖃᐅᔨᒪᒍᒪ ᖃᓄᖅ ᐊᑎᖃᕐᒪᖔᑕ, ᐊᑎᖏᑦ 
ᖃᐅᔨᒪᑦᑎᐊᕈᒃᑭᑦ ᑭᓯᐊᓂ ᐅᖃᐅᓯᕆᕋᑖᖅᑕᖏᑕᓗ ᐃᓚᖏᑦ, ᖃᐅᔨᒪᑦᑎᐊᕈᒪ ᑭᓯᐊᓂ ᓇᓂᓯᔪᓐᓇᕋᒪ 
ᑎᑎᕋᖅᓯᒪᐅᓐᖏᑦᑐᑎᓪᓗ. ᑖᒃᑯᐊ 2009-ᒧᑦ ᐋᖅᑭᓱᕐᓂᐊᖅᐱᓯᐅᒃ ᐅᑎᖅᑎᖁᓗᒋᑦ ᐃᓕᖅᑯᓯᕆᕙᓚᐅᖅᑕᖓᓄᑦ. 
departments ᐊᑐᓂᑦ ᑎᑎᕋᖅᓯᒪᓗᑎᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐊᕐᕚᕐᓗᒃ. ᓄᓇᓕᓐᓂᑦ ᒐᕙᒪᓕᕆᓂᕐᒥᑦ ᐱᓕᕆᐊᓕᒃ, ᒥᓂᔅᑕ ᐳᕋᐅᓐ. 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊᒎᖅ ᐊᕐᕌᒍᑕᒫᑦ 
ᐋᖅᑭᑦᑕᐅᓯᒪᓇᓱᖃᑦᑕᓕᖅᑑᒐᓗᐃᑦ ᐊᒻᒪ ᑐᓴᕌᖓᑦᑕ ᐊᓯᔾᔨᖅᑕᕋᓱᖃᑦᑕᖅᑑᒐᓗᐃᑦ. 
 
ᑭᓯᐊᓂ ᑕᐃᓐᓇ ᐊᐱᖅᑯᑕᐅᔪᖅ ᑕᐃᒃᑯᐊ 2009-ᒥ ᐊᑐᖅᑕᐅᔪᑦ ᖃᓄᐃᓐᓂᐊᕐᒪᖔᑕ ᖃᐅᔨᒪᓐᖏᓚᖓ. 
ᐋᖅᑭᒋᐊᖃᕐᓂᖏᓐᓂᑦ ᐃᑉᐱᒍᓱᑦᑐᖓ, ᐅᕙᖓ. ᐊᒻᒪ ᐊᐱᕆᔭᐅᑎᓪᓗᖓ ᑕᐃᒪᓐᓇᐃᑦᑐᒥᑦ ᐃᑉᐱᒋᔭᖃᕐᓗᐊᖅᐳᖓ 
ᑐᑭᓯᓇᕆᐊᖃᕋᓗᐊᕐᒪᑕ ᑭᓯᐊᓂ ᐃᓗᐊᒎᖅᑐᑦ ᐃᓄᑦᑑᖅᓯᒪᔫᒐᓗᐃᑦ, ᑕᐃᒃᑯᐊᖃᐃ ᐃᓄᑦᑑᖅᓯᒪᔪᑦ 
ᓇᓗᓇᓗᐊᕐᒪᑕᓗ ᐅᕝᕙᑭᐊᖅ, ᐅᕝᕙᓗ ᐅᕝᕙᑭᐊᖅ ᓱᒻᒪᖔᑕ ᖃᐅᔨᒪᓐᖏᓚᖓ. ᑭᓯᐊᓂ 
ᖃᐅᔨᒋᐊᒃᑲᓐᓂᕈᓐᓇᕐᓂᐊᖅᐳᖓ ᐊᒻᒪ ᑕᐃᒃᑯᐊ ᓴᓇᔨᒃᑲ ᐱᓕᕆᖃᑎᒋᓗᒋᑦ. ᑭᓯᐊᓂ ᑲᒪᓐᖏᑦᑐᕈᓘᒐᑦᑕ ᐅᕙᒍᑦ 
office-ᒦᑦᑐᐃᑦ, office-ᒦᓐᖏᓐᓂᖅᐸᑕ ᑕᐃᑲᓃᓐᖏᓂᖅᐸᑕ ᓂᐱᓕᐅᕈᑎᒃᑯᑦ ᓇᓗᓇᐃᓗᖅᓯᒪᑐᐃᓐᓇᓂᖅᐸᑕ 
ᑕᒪᓐᓇ ᐃᓕᖅᑯᓯᕆᔭᐅᒻᒪᑦ ᒐᕙᒪᒃᑯᓐᓄᑦ ᖃᐅᔨᒪᓪᓗᒍ, ᑖᓐᓇ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐊᕐᕚᕐᓗᒃ.  
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᒥᐊᓇᖅ. ᐃᓛᒃ ᑳᓐᑐᕌᔅᓯᒪᔪᔅᓴᐅᒻᒪᑕ, ᑮᓇᐅᔭᐃᖅᓯᒪᒻᒪᑕ ᒐᕙᒪᒃᑯᑦ 
ᐃᒪᓐᓇᐃᑦᑐᒥᑦ ᐱᔪᒪᔪᒍᑦ ᑕᓚᐴᖅᓯᐅᑎᖃᕈᒪᔪᒍᑦ ᒐᕙᒪᒃᑯᑦ ᑖᒃᑯᐊᓪᓗᑐᑯᓗᒃ ᑐᖑᔪᖅᑐᓂᑦ ᑎᑎᕋᖅᓯᒪᓪᓗᓂ 
ᑮᓇᐅᔭᐃᖅᓯᒪᒻᒪᑦ, ᑖᒃᑯᐊ ᑮᓇᐅᔭᖅᑎᓯᒪᔪᑦ ᑭᒃᑰᕙᑦ, ᑖᒃᑯᐊ ᐃᓐᑲᒻᑖᒃᓰᔭᖅᐸᑦᑐᐃᑦ. ᑕᐃᒪ ᐊᑐᕈᓐᓇᓐᖏᑕᒥᓐᓂᒃ 
ᓇᓄᓯᕝᕕᖃᖅᑐᑎᒃ ᑖᒃᑯᓂᖓ ᑕᓚᐴᖅᓯᐅᑎᓂᒃ ᐊᑐᕈᓐᓇᓐᖏᑕᒥᓂᒃ ᐊᒻᒪᓗ ᑮᓇᐅᔭᐃᓐᖑᐊᐱᑦᑐᑎᒃ 
ᐃᓐᑲᒻᑖᒃᓯᑎᒍᑦ ᑕᐃᒫᒃ ᐊᐱᕆᒐᓱᑉᐳᖓ ᒥᓂᔅᑕᒧᑦ.  
 
ᑮᓇᐅᔭᐃᔭᖃᑦᑕᕋᕕᑦ ᑎᓕᔪᓐᓇᖅᑕᑎᑦ ᑕᓚᐴᓕᕆᔨᒃᑯᑦ, ᑕᐃᒪᓐᓇᐃᑦᑐᒥᑦ ᐱᖃᕈᒪᓂᕋᕐᓗᑎᒃ, ᖃᓄᐃᑦᑐᒥᑦ 
ᐱᖃᕈᒪᓂᕋᕐᓗᓯ ᐅᖃᖅᑐᒥᓂᐅᒐᔅᓯ, ᑕᐃᒪ ᑕᐃᒪᐃᓕᖓᕗᖅ. ᐃᒻᒥᓂᒃ ᑕᐃᒃᑯᐊ ᐋᖅᑭᑎᔾᔮᓐᖏᒻᒪᑕ ᑳᓐᑐᕌᒃ 
ᑐᓂᔭᐅᓚᐅᓐᖏᑦᑐᑎᒃ. ᑕᐃᒫᒃ ᑕᒪᓐᓇ ᑭᖑᓪᓕᕐᒥᑦ ᓴᓇᔪᖃᕐᓂᐊᓕᕐᒥᑉᐸᑦ ᐅᖃᐅᑎᓛᓕᖅᐱᓯᐅᒃ ᑳᓐᑐᕌᔅᓯᑎᒍᑦ 
ᐃᓗᐊᓂ. ᑮᓇᐅᔭᐃᕐᓂᐊᓕᕐᒥᒍᑦᓯ ᐃᓕᖅᑯᓯᕆᓚᐅᖅᑕᖓᓂᒃ Departments ᐋᖅᑭᒃᓱᖅᓯᒪᓪᓗᒋᑦ ᑕᕝᕗᖓ 
ᐅᑎᖅᑎᑕᐅᖁᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐊᕐᕚᓪᓗᒃ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᔨᑦᑎᕋᑦᑐᓕᕆᔨᒃᑯᓐᓄᑦ 
ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓴᒃᔨᑯᑦ): ᖁᔭᓐᓇᒦᒃ, ᐅᖃᖅᑏ. ᐊᖏᖅᐳᖓ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ, ᐅᒡᒍᓇᕋᓗᐊᖅᑐᓂ ᒪᓕᒐᓕᐅᖅᑏᑦ ᐊᐱᕆᔪᐃᓐᓇᐅᖏᒻᒪᑕ. ᓯᕿᖑᔭᖓ 
ᐊᐱᖅᓱᕐᓇᐅᑉ ᓄᖑᑲᐃᓐᓇᒥᒻᒪᑦ. ᑲᑎᒪᔾᔪᑎᔅᓴᑎᓐᓄᑦ ᐅᑎᕐᓗᑕ, ᑲᑎᒪᔾᔪᑎᔅᓴᑦᑕ 7-ᒋᔭᖓᑦ, ᑎᑎᖅᑲᒃᑯᑦ 
ᐊᐱᖅᑯᑏᑦ. ᑲᑎᒪᔾᔪᑎᔅᓴᕗᑦ 8, ᑭᐅᔾᔪᑏᑦ ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᓄᑦ, ᑲᑎᒪᔾᔪᑎᔅᓴᕗᑦ 9, ᑭᐅᔾᔪᑏᑦ 
ᒪᑐᐃᖅᓯᒋᐊᕐᖓᐅᑕᐅᓚᐅᖅᑐᓄᑦ, ᑲᑎᒪᔾᔪᑎᔅᓴᕗᑦ 10, ᐊᑎᓕᐅᖅᓯᒪᔪᑦ, ᑲᑎᒪᔾᔪᑎᔅᓴᕗᑦ 11, ᑐᓴᖅᑎᑎᔾᔪᑎᖏᑦ 
ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᑐᓪᓗ, ᑲᑎᒪᔾᔪᑎᔅᓴᕗᑦ 12, ᑐᓴᖅᑎᑎᔾᔪᑎᖏᑦ ᑲᑎᒪᔩᑦ ᕿᒥᕐᕈᔭᐅᓂᒥᓂᖏᓐᓄᑦ 
ᐱᖁᔭᔅᓴᐃᑦ, ᑲᑎᒪᔾᔪᑎᔅᓴᐃᑦ 13, ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᐋᓐᓂᐊᖃᓐᓇᖏᑦᑐᓕᕆᓂᕐᒧ ᐱᓕᕆᐊᕐᓕᒃ, 
ᒥᓂᔅᑕ ᐊᒡᓘᒃᑲᖅ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 241 - 2(4): ᐋᓐᓂᐊᖅᑐᓕᕆᓂᕐᒧᑦ ᐃᑲᔫᑎᑦ ᐃᓚᒋᐊᕈᑕᐅᔪᓄᑦ ᐊᑐᐊᒐᖅ 

(ᐊᒡᓘᒃᑲᖅ) 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᖅ (ᑐᓴᒃᔨᑯᑦ): ᖁᔭᓐᓇᒥᒃ, ᐅᖃᖅᑏ. ᓴᖅᑮᔪᒪᔪᖓ ᑖᒃᑯᐊ ᐃᑲᔪᕈᑕᐅᕙᑦᑐᓂᒃ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒪᓕᒐᐅᔪᑦ, ᒪᓕᒐᒃᓴᕆᔭᖏᓪᓗ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑎᑎᖅᑲᖏᑦ ᒪᐅᓐᖓᖅᑕᐅᓂᐊᕐᖓᑕ. ᑲᑎᒪᔾᔪᑎᔅᓴᕗᑦ 13, ᓴᖅᑭᖅᑕᐅᓂᖏᑦ 
ᑎᑎᖅᑲᐃᑦ.  

ᑭᒡᒐᑐᖅᑐᖅ ᐃᖃᓗᒃᑑᑦᑎᐊᕐᒧᑦ, ᒪᓕᒐᓕᐅᖅᑎ ᐲᑕᓴᓐ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 242 - 2(4): ᐃᓕᖅᑯᓯᖃᑦᑎᐊᕆᐊᖃᕐᓂᕐᒧᑦ ᐊᑐᐊᒐᖅ, ᐃᖅᑲᓇᐃᔭᕐᓇᐅᑉ 

ᓯᓚᑖᓂ ᐊᒻᒪ ᐊᑲᐅᓐᖏᓕᐅᕐᓂᕐᒧᑦ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 
(ᐃᖅᑲᓇᐃᔭᖅᑐᓕᕆᓂᕐᒧᑦ ᐅᖃᓕᒫᒐᖓᓂᒃ ᓈᓴᐅᑎᓖᑦ 202, 203, 204) (ᐲᑕᓴᓐ) 

 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑮᔪᒪᔪᖓ ᓄᓇᕗᑦ ᒐᕙᒪᒃᑯᑦ ᖃᓄᐃᒋᐊᖃᕐᓂᖓᓄᑦ 
ᐃᖅᑲᓇᐃᔭᖅᑎᓪᓗᒋᑦ ᑕᒪᒃᑯᓄᖓ ᐃᖅᑲᓇᐃᔭᖅᑎᐅᔪᓄᑦ ᖃᓄᐃᓕᐅᕆᐊᖃᕐᓂᖏᓐᓄᓪᓗ. ᐱᖓᓱᑦ ᑖᒃᑯᓇᓐᖓ 
ᐊᑐᐊᒐᐃᑦ ᒐᕙᒪᒃᑯᑦ ᐃᖅᑲᓇᐃᔭᖅᑐᓕᕆᔨᒃᑯᖏᑕ ᐊᑐᐊᒐᖓᓃᓐᖔᖅᐳᑦ ᐃᓕᖅᑯᓯᖃᕆᐊᖃᕐᓂᕐᒧᐊᖓᔪᐃᑦ, 
ᐃᖅᑲᓇᐃᔭᕐᓇᐅᑉ ᓯᓚᑖᓂ ᐊᒻᒪ ᐊᑲᐅᓐᖏᓕᐅᖅᓯᒪᓂᕐᒧᑦ. ᐃᓚᖃᓯᐅᔾᔨᕗᖓ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓄᑦ 
ᒪᓕᒐᕐᒦᖔᖅᑐᓂᑦ ᐅᖃᐅᓯᖅᑕᓕᓐᓂᑦ ᓂᕈᐊᖅᑕᐅᓯᒪᔪᑎᒍᑦ ᐊᑐᖅᑕᐅᕙᒃᑐᓂᑦ ᐊᒻᒪ ᐃᓄᓕᒫᑎᒍᑦ 
ᐅᓐᓂᕐᓘᑎᖃᕐᓂᐅᔪᓂᑦ ᐃᖅᑲᓇᐃᔭᖅᑎᓄᑦ ᐊᑐᖅᑕᐅᔭᕆᐊᖃᓐᖏᑦᑐᓂᑦ. 
 
ᑕᒪᒃᑯᐊ ᐅᖃᓕᒫᑦᑎᐊᓚᐅᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲᓗ ᐅᖃᓕᒫᑦᑎᐊᖁᒋᕙᒃᑲ ᑖᒃᑯᓂᓐᖓ. ᐅᕙᓐᓄᓪᓕ 
ᓇᓗᓇᓐᖏᓯᐊᖅᑐᑦ, ᑭᓯᐊᓂ ᑐᑭᑖᕈᑕᐅᖃᑖᓚᐅᖅᑐᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 
ᓇᓗᓇᐃᖅᓯᑦᑎᐊᖅᓯᒪᓐᖏᒻᒪᑦ. ᖁᔭᓐᓇᒦᒃ ᐅᖃᖅᑏ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐋᕼᐊᐃᓪᓛᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑕᓴᓐ. ᑎᑎᖅᑲᖏᑦ ᒪᐅᓐᖓᖅᑕᐅᑲᐃᓐᓇᕐᓂᐊᕐᖓᑕ.  
 
ᕿᓄᐃᓵᕆᑦᓰ-ᕋᓗᐊᖅᑐᖓ. ᑲᑎᒪᔾᔪᑎᔅᓴᕗᑦ 13, ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᐱᑕᖃᕈᓐᓃᖅᑲᑦ, ᑲᑎᒪᔾᔪᑎᔅᓴᕗᑦ 
14, ᑐᓴᖅᑎᑎᔾᔪᑏᑦ ᐱᖁᔨᕗᖔᕈᑎᓄᑦ. ᑲᑎᒪᔾᔪᑎᔅᓴᕗᑦ 15, ᑐᓴᖅᑎᑎᔾᔪᑏᑦ ᐱᖁᔨᕗᖔᕈᑎᔅᓴᒧᑦ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᒃᓴᖏᓐᓄᑦ ᐱᖁᔭᔅᓴᐃᑦ. ᐃᓕᓐᓂᐊᖅᑐᓕᕆᓂᕐᒧᑦ ᐆᒪᖅᑯᑎᓕᕆᓂᕐᒧᓪᓗ ᐱᓕᕆᐊᕐᓕᒃ, ᒥᓂᔅᑕ 
ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎᒧᑦ... ᖁᔭᓐᓇᒦᒃ. 
 
>>ᐃᓪᓚᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐃᖅᑲᐃᑎᒋᐊᒃᑲᓂᕈᒪᓪᓗᒍ ᑲᑎᒪᔾᔪᑎᔅᓴᕗᑦ ᑖᒃᑯᐊ 
ᒪᓕᑐᐃᓐᓇᑲᐃᓐᓇᕐᓚᕗᑦ.  
 
15, Notice of Motions. ᐱᑕᖃᖏᑉᐸᑦ. ᑲᑎᒪᔾᔪᑎᔅᓴᕗᑦ 16, ᐱᖁᔨᕗᖔᕈᑏᑦ. ᑲᑎᒪᔾᔪᑎᔅᓴᕗᑦ 17, 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒪᓕᒐᓕᐅᕐᕕᖕᒧᑦ ᓯᕗᓕᖅᑎᖓ, ᒥᓂᖅᑕ ᐲᑯ. 
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 32 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᓄᓇᕗᒥ ᓂᕈᐊᖅᑐᓕᕆᓂᕐᒧᑦ ᒪᓕᒐᖓᑦ, ᓈᓴᐅᑎᓕᒃ 2 - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 
ᐃᖃᓗᒃᑑᑦᑎᐊᕐᒧᑦ ᐱᖁᔭᒃᓴᖅ 32 ᐱᖁᔭᐅᔪᖅ ᐋᖅᑭᒋᐊᕆᓂᕐᒧᑦ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᓇᒻᒪ 2 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑎᖓ ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ. ᓂᕈᐊᕈᒪᓕᖅᑐᑦ, ᓈᒻᒪᓴᖅᑐᑦ, ᓈᒻᒪᓴᖏᑦᑐᑦ. 
ᐱᖁᔨᕗᖔᕈᑦ ᑲᔪᓯᔪᖅ ᐊᒻᒪ ᐱᖁᔭᔅᓴᖅ 32 ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓯᒪᓕᖅᑯᖅ.  
 
ᑲᑎᒪᔾᔪᑎᔅᓴᕗᑦ 17, ᓯᕗᓪᓕᕐᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. Government House Leader, ᒥᓂᔅᑕ 
ᐲᑯ. 
 
ᒪᓕᒐᒃᓴᖅ 31 – ᒪᓕᒐᓕᐅᖅᑎᒃᑯᑦ ᒪᓕᒐᖏᓐᓄᑦ ᐋᖅᑭᒋᐊᕆᓂᕐᒧᑦ ᒪᓕᒐᖅ, 2008 - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐱᖁᔨᕗᖓ, ᐊᐃᑉᐱᑕᐅᓪᓗᖓ ᒪᓕᒐᓕᐅᖅᑎᒧ 
ᐃᖃᓗᑦᑑᑦᑎᐊᒧᑦ ᐱᖁᔭᔅᓴ 31 ᒪᓕᒐᓕᐅᕐᕕᒥ ᒪᓕᒐᖏᓐᓄᑦ ᐋᖅᑭᒋᐊᕆᓂᕐᒧᑦ ᓯᕗᓪᓕᕐᐹᒥ 
ᐅᖃᓕᒫᖅᑕᐅᖁᓪᓗᒍ.  
 
ᐅᖃᖅᑎ: ᖁᔭᓐᓇᒦᑦ, ᒥᓂᔅᑕ. ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕈᑎᐅᑉ ᐱᔾᔪᑎᒋᔭᖓᓄᑦ. ᓂᕈᐊᕈᒪᓕᖅᑐᑦ.  
 
ᖁᔭᓐᓇᒦᑦ. ᑐᑭᓯᓇᑦᑎᐊᖏᑦᑐᖁᑎᖃᑲᐃᓐᓇᕋᑦᑕ, ᑖᔅᓱᒪ ᐱᖁᔨᕗᖔᖅᑕᐅᕋᑖᖅᑑᑉ ᐱᔾᔪᑎᒋᔭᖓᓄᑦ 
ᐱᖁᔨᕗᖔᕈᑎᐅᑉ. ᓂᕈᐊᕈᒪᔪᖃᓕᕋᑖᖅᑐᓂᓗ. ᒪᒥᐊᓇᖅ. ᓈᒻᒪᓴᖅᑐᑦ? ᓈᒻᒪᓴᙱᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ, 
ᐊᒻᒪ, ᐱᖁᔭᔅᓴᖅ 31, ᓯᕗᓪᓕᕐᐹᒥ ᐅᖃᓕᒫᖅᑕᐅᓯᒪᓕᖅᑯᖅ.  
 
ᑲᑎᒪᔾᔪᑎᔅᓴᕗᑦ 18, ᐊᐃᑉᐹᓂ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᒪᒥᐊᓇᖅ. Government House Leader. 
ᒥᓂᔅᑕ ᐲᑯ. 
 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒪᓕᓪᓗᒍ 62(2) ᐊᖏᖅᑕᐅᔪᒪᕗᖓ ᒪᓕᒐᓕᐅᕐᕕᒻᒥ 
ᐊᑕᐅᓯᕐᒥ ᖃᐅᔨᒃᑲᐃᖏᒃᑲᓗᐊᕐᓗᓂ ᐅᓪᓗᒥ 32 ᐊᐃᑉᐸᖓᓂ ᐅᖃᓕᒫᖅᑕᐅᒍᓐᓇᖁᓪᓗᒍ ᐅᓪᓗᒥ.  
 
ᐅᖃᖅᑎ: ᖁᔭᓐᓇᒦᑦ, ᒥᓂᔅᑕ. ᒐᕙᒪᒃᑯᑦ ᓯᕗᓕᖅᑎᖓᑦ ᐊᐱᕆᒻᒪᑦ ᑕᒪᔅᓯᓐᓄᑦ ᐊᖏᖅᑕᐅᔪᒪᓪᓗᓂ 
ᐊᑐᙱᑲᐃᓐᓇᖁᓪᓗᒍ ᐊᑐᐊᒐᖅ 62(2), ᑖᓐᓇ ᐱᖁᔭᔅᓴᖅ ᐅᓪᓗᒥ ᐅᖃᓕᒫᖅᑕᐅᔪᓐᓇᖁᓪᓗᒍ ᐊᒡᒑᖅᑐᖃᕐᒪᖔᑦ? 
ᐊᒡᒑᖅᑐᖃᙱᒻᒪᑦ ᑲᔪᓯᒋᐊᕈᓐᓇᖅᑯᑎᑦ ᒥᓂᔅᑕ ᐲᑯ. 
 
ᒪᓕᒐᒃᓴᖅ 31 - ᒪᓕᒐᓕᐅᖅᑎᒃᑯᑦ ᒪᓕᒐᖏᓐᓄᑦ ᐋᖅᑭᒋᐊᕆᓂᕐᒧᑦ ᒪᓕᒐᖅ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒃᑲ. ᐱᖁᔨᕗᖔ 
ᐃᖃᓗᑦᑑᑦᑎᐊᒧ ᒪᓕᒐᓕᐅᖅᑎᒧ ᐊᐃᑉᐱᑕᐅᓪᓗᖓ ᒪᓕᒐᒃᓴᖅ 31 ᒪᓕᒐᓕᐅᕐᕕᒻᒥ ᒪᓕᒐᖏᓐᓄᑦ 
ᐅᖃᓕᒫᖅᑕᐅᔪᓐᓇᖁᓪᓗᒍ ᐊᐃᑉᐸᖓᓂᑦ.  
 
ᑖᓐᓇ ᐅᖃᖅᑎ, ᐋᖅᑭᒋᐊᕆᓂᐊᖅᑐᖅ ᐊᐅᓚᑦᓯᔨᒃᑯᑦ ᐱᖁᔭᖓᓂᒃ ᓇᓘᓐᓇᐃᖅᓯᒋᐊᕐᓗᑎ ᐱᔾᔪᑎᖃᖅᑐᓂ 
ᐊᖏᖅᑎᑦᑎᓂᐅᖃᑦᑕᖅᑐᓂᒃ. ᑖᒃᑯᐊ ᑕᒻᒪᖅᓯᒪᓚᐅᕐᓂᖓᓄᑦ. 
 
ᐊᒻᒪᓗ ᐋᖅᑭᒋᐊᕆᒻᒥᔪᑦ ᒪᓕᒐᓕᐅᖅᑎᒃᑯᑦ ᓄᖅᑲᑐᖅᓯᐅᑎᒋᒐᔭᖅᑕᖏᓐᓂᑦ ᑖᒃᑯᐊ ᐊᑯᓂᐅᓂᕆᔭᖏᑦ 
ᐱᒋᐊᕐᓂᖏᓪᓗ ᑕᕝᕙᖓᑦ 69-ᒥᑦ, 71-ᒧᑦ ᑎᑭᓪᓗᒎᖓᓕᕐᓗᓂᑦ. ᐊᒻᒪᓗᑦᑕᐅᖅ, ᓇᓗᓇᐃᖅᓯᒻᒥᔪᖅ  

ᓂᕈᐊᕈᓐᓇᕐᖓᑕ ᐊᑕᐅᑦᑎᒃᑯᑦ ᐱᔪᓐᓇᕐᓗᑎᒃ ᐅᕙᓘᓐᓃᑦ ᑕᒪᒃᑯᐊ ᐋᖅᑭᒋᐊᖅᑕᐅᓯᒪᓪᓗᑎᒃ. 
 
ᐊᒻᒪᓗ ᓱᓕ ᑖᓐᓇ ᒪᓕᒐᒃᓴᖅ ᐃᓚᒋᐊᕈᑕᐅᓯᒪᔪᖅ ᓄᖅᑲᑐᖅᓯᐅᑎᖏᑦ ᐅᑭᐅᖓ ᐊᒥᓱᕈᕆᐊᕐᒥᓗᒍ ᑕᕙᖓᑦ 69-
ᒥᑦ 71-ᒧᑦ ᐊᒻᒪᓗ ᑕᒻᒪᖅᓯᒪᔪᓂ ᐋᖅᑭᒃᓯᓗᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐱᖁᔨᕗᖔᕈᑦ ᓈᒻᒪᒻᒪᑦ ᐱᔾᔪᑎᒋᔭᖓᓄᑦ ᐱᖁᔭᔅᓴᐅᑉ. ᓂᕈᐊᕈᒪᓂᖅᑕᖃᓕᖅᑐᓂᓗ. ᓈᒻᒪᓴᖅᑐᑦ?  
 
ᖁᔭᓐᓇᒦᑦ. ᐱᖁᔨᕗᖔᕈᑦ ᑲᔪᓯᔪᖅ. ᐊᒻᒪ ᐱᖁᔭᔅᓴᖅ 31 ᐊᐃᑉᐹᓂ ᐅᖃᓕᒫᖅᑕᐅᓯᒪᓕᖅᑯᖅ.  
 
ᑲᑎᒪᔾᔪᑎᔅᓴᕗᑦ 18, ᐊᐃᑉᐹᓂ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᒪᒥᐊᓇᖅ. (ᑐᓵᔨᑎᒍᑦ) ᒐᕙᒪᒃᑯᑦ ᓯᕗᓕᖅᑎᖓᑦ 
ᑲᑎᒪᕕᐅ ᐃᓗᐊᓂ. ᒥᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᐄ, ᑕᐃᒪ ᐱᔪᓐᓇᐅᑎᖏᓐᓂ ᐊᑐᕐᖢᖓ ᑕᐃᒪ, ᐊᑐᐊᒐᖅ 62(2) ᑖᓐᓇ 
ᐊᑐᙱᓚᐅᐱᓪᓚᒃᑎᓪᓗᒍ ᑲᑎᒪᑐᐃᓐᓇᕈᑕᐅᔪᓐᓇᖁᓪᓗᒍ ᑖᓐᓇ ᑲᑎᒪᑦ ᐋᖅᑭᒋᐊᕈᑎ.  
 
ᐅᖃᖅᑎ: ᖁᔭᓐᓇᒦᑦ, ᑖᓐᓇ ᒐᕙᒪᒃᑯᑦ ᓯᕗᓕᖅᑎᖓᑦ ᐊᐱᕆᒻᒪᑦ ᑕᒪᔅᓯᓐᓄᑦ ᐊᖏᖅᑕᐅᔪᒪᓪᓗᓂ. ᑖᓐᓇ 
ᐊᑐᙱᑲᐃᓐᓇᖁᓪᓗᒍ ᐊᑐᐊᒐᖅ 67(2) ᑖᓐᓇ ᐱᖁᔭᔅᓴᖅ 31 ᑐᓐᓂᖅᑯᑕᐅᑦᑕᐅᑎᒋᖁᓪᓗᒍ ᑲᑎᒪᑐᐃᓐᓇᓕᖅᑲᑕ. 
ᐊᒡᒑᖅᑐᖃᕐᒪᖔᑦ? ᐊᒡᒑᖅᑐᖃᙱᒻᒪᑦ. ᑖᓐᓇ ᐱᖁᔭᓴᖅ 31 ᑐᓐᓂᖅᑯᑕᐅᓂᐊᖅᑐᖅ ᑲᑎᒪᑐᐃᓐᓇᓕᖅᑲᑕ ᐅᓪᓗᒥ. 
 
ᑲᑎᒪᔾᔪᑎᔅᓴᕗᑦ 18, ᐊᐃᑉᐹᓂ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. (ᑐᓵᔨᑎᒍᑦ) ᓯᕗᓕᖅᑎᒋᔭᐅᔪᖅ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ ᐊᑐᐊᒐᖅ 62(2) ᐊᖏᖅᑕᐅᒍᒪᒐᓗᐊᕋᒪ ᑖᓐᓇ ᐅᓪᓗ 
ᐊᑕᐅᓯᖅ ᐊᑐᙱᑲᐃᓐᓇᕐᓗᒍ ᒪᓕᒐᒃᓴᖅ 32 ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒐᕙᒪᒃᑯᑦ ᓯᕗᓕᖅᑎᖓ ᐅᓪᓗᒥ ᐊᐱᕆᒻᒪᑦ ᐊᖏᖅᑕᐅᔪᒪᓪᓗᓂ ᑕᒪᑦᓯᓐᓄᑦ 
ᐊᑐᓐᖏᑲᐃᓐᓇᖁᓪᓗᒍ ᐊᑐᐊᒐᖅ 62(2), ᑖᓐᓇ ᐱᖁᔭᔅᓴᖅ 32 ᐊᐃᑉᐹᓂ ᐅᖃᓕᒫᖅᑕᐅᔪᓐᓇᖁᓪᓗᒍ. 
ᐋᒡᒑᖅᑐᖃᒻᒪᖔ? ᐋᒡᒑᖅᑐᖃᖏᒻᒪᑦ, ᑲᔪᓯᒋᐊᕈᓐᓇᖅᑯᑎᑦ, ᒥᓂᔅᑕ ᐲᑯ. 
 
ᒪᓕᒐᒃᓴᖅ 32 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᓄᓇᕗᒥ ᓂᕈᐊᖅᑐᓕᕆᓂᕐᒧᑦ ᒪᓕᒐᖓᑦ, ᓈᓴᐅᑎᓕᒃ 2 - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ ᑲᑎᒪᔨᐅᔪᒥᒃ ᐃᖃᓗᒃᑑᑦᑎᐊᕐᒥᒃ 
ᒪᓕᒐᒃᓴᖅ 32 ᐋᖅᑭᒋᐊᕈᑕᐅᔪᖅ ᓄᓇᕘᒻᒥ ᓂᕈᐊᕐᓂᕐᒧᑦ ᒪᓕᒐᖅ, ᓇᒻᒪ 2, ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ.  
 
ᑖᓐᓇ ᓄᑖᓐᖑᓂᐊᖅᑐᖅ ᑖᓐᓇ ᐃᓚᐅᑎᑕᐅᕈᓐᓇᖁᖏᓪᓗᒍ Hudson Bay ᑖᒃᑯᓇᓐᖓᑦ ᓂᕈᐊᖅᑐᓕᕆᓂᕐᒧᑦ 
ᑭᓪᓕᓕᐅᖅᑏᑦ ᑲᑎᒪᔩᑦ ᐋᕌᒍᓄᑦ ᖁᓕᓄᑦ ᐊᒻᒪᓗᒃᑕᐅᖅ ᓈᓴᖅᑕᐅᓯᒪᓂᖏᑦ ᓂᕈᐊᕈᓐᓇᖅᑐᑦ ᐱᔾᔪᑎᒋᓪᓗᒋᑦ 
ᐃᓚᐅᑎᑕᐅᔪᓐᓇᖁᖏᑦᖢᒍ. 

ᐊᒻᒪᓗ ᓂᕈᐊᖅᑐᓕᕆᔨᒃᑯᑦ ᐊᖏᔪᖅᑳᖓᑦ ᐱᓕᕆᐊᖃᕐᓂᐊᖅᐳᖅ ᓂᕈᐊᕐᓇᐅᓚᐅᖅᑎᓐᓇᒍ. ᑕᒪᒃᑯᐊ 
ᑭᑯᑐᐃᓐᓇᐃᑦ ᐃᓛᒃ ᓂᕈᐊᖅᑕᐅᔪᓐᓇᖏᑦᑐᑦ ᓂᕈᐊᕐᓇᐅᓂᐊᖅᑐᒥ ᑮᓇᐅᔭᓂᒃ ᐊᑭᓕᒃᓴᒥᓂᒃ 
ᐅᑎᖅᑎᑦᑎᓯᒪᓚᐅᖏᒻᒪᑕ ᐲᖅᑕᐅᓚᐅᕐᒪᑕ ᒪᓕᒐᓕᐅᖅᑎᒃᑯᓐᓂᑦ ᐱᕋᔭᓐᓂᖏᓐᓄᑦ. 
 
ᐊᒻᒪᓗᒃᑕᐅᖅ ᓴᓗᒻᒪᓴᖅᑕᐅᓂᐊᖅᖢᑎᒃ ᐋᖅᑭᒋᐅᕈᑎᖃᓪᓗᑎᒃ ᑕᒪᒃᑯᓂᖓ ᓇᕿᑦᑕᖅᑕᐅᓯᒪᔪᑦ 
ᑕᒻᒪᑕᖅᑕᐅᓯᒪᓂᖏᓐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᒻᒪᑦ, ᐱᔾᔪᑎᒋᔭᖓᓄᑦ ᐱᖁᔭᔅᓴᐅᑉ. ᓂᕈᐊᕈᒪᔪᖃᓕᖅᑐᓂᓗ. 
ᓈᒻᒪᓴᖅᑐᑦ? ᓈᒻᒪᓴᖏᑦᑐᑦ? ᐱᖁᔭᔅᓴᖅ ᑲᔪᓯᔪᖅ ᐊᒻᒪ ᐱᖁᔭᔅᓴᖅ 32 ᐊᐃᑉᐹᓂᒃ ᐅᖃᓕᒫᖅᑕᐅᓯᒪᓕᖅᑐᖅ. 
ᐃᓪᓗᒥ ᓯᕗᓕᖅᑎ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᑕᐃᒪ ᐱᔪᓐᓇᐅᑎᒋᔭᕋ ᐊᑐᕐᓗᒍ ᑕᐃᒪ 67(2), ᑖᓐᓇ 
ᐊᑐᓐᖏᓚᐅᐱᓪᓚᓪᓗᒍ 32 ᑖᓐᓇ ᒪᓕᒐᒃᓴᖅ ᑲᑎᒪᑐᐃᓐᓇᕈᑕᐅᔪᓐᓇᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑖᓐᓇ ᐊᖏᖅᑕᐅᒍᒪᒻᒪᑦ ᑕᒪᐃᓐᓄᑦ, 62(2) ᐊᑐᓐᖏᓚᐅᐱᓪᓚᓪᓗᒍ 
ᒪᓕᒐᒃᓴᖅ 32 ᑖᓐᓇ ᐅᓪᓗᒥ ᑲᑎᒪᑐᐃᓐᓇᕈᑕᐅᒍᓐᓇᖁᓪᓗᒍ. ᐋᒡᒑᖅᑕᐅᕚ? ᐋᒡᒑᖅᑕᐅᖏᓐᓇᕕᑦ, 32 ᑖᓐᓇ 
ᐱᖁᔭᔅᓇᖅ ᐅᓪᓗᒥ ᑲᒪᒋᔭᐅᓂᐊᖅᐳᖅ. (ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ.  
 
ᑲᑎᒪᒡᔪᑎᔅᕗᑦ 18, ᐊᐃᑉᐹᓂ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑲᑎᒪᒡᔪᑎᔅᓴᕗᑦ 19, ᐃᓱᒪᒋᔭᐅᓂᖏᑦ 
ᑲᑎᒪᑐᐃᓐᓇᑎᓪᓗᒋᑦ ᐃᓗᐃᑦᑑᓈᕐᓗᒋᑦ ᐱᖁᔭᔅᓴᐃᑦ ᐊᒻᒪ ᐊᓯᖏᑦ. ᐱᖁᔭᔅᓴᖅ 26, 27, 30, 31 ᐊᒻᒪ 32. 
ᒪᓕᒐᓕᐅᖅᑎ ᐋᕆᐊᖅ ᐃᒃᓯᕙᐅᑕᐅᓂᐊᕐᓗᓂ. ᑭᓯᐊᓂ ᑲᑎᒪᑐᐃᓐᓇᖅᑐᓅᓚᐅᖏᓂᑦᑎᓐᓂᒃ ᒫᓐᓇ 
ᓄᖅᑲᖓᑲᐃᓐᓇᓂᐊᖅᑐᒍᑦ 20 ᒥᓂᔅ.  
 
ᐃᖅᓱᖅᑎ. 
 
>>ᓄᖅᑲᖓᑲᐃᓐᓇᖅᑐᑦ 15:13ᒥ ᐱᒋᐊᒃᑲᓂᖅᑐᖅ 15:41ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐋᕆᐊᒃ): ᖁᔭᓐᓇᒦᒃ, ᐅᑎᕐᒥᒐᑦᓯ. ᑕᐃᒪ ᑖᓐᓇ ᑲᑎᒪᓂᑐᐃᓐᓇᖅ ᐱᒋᐊᖅᑎᑦᑐᒪᓕᕐᒥᒐᒃᑯ ᑕᕝᕙᓂ 
ᑲᑎᒪᑐᐃᓐᓇᓂᕐᒥ ᐱᓕᕆᐊᒃᓴᖃᕋᑦᑕ ᑖᒃᑯᓂᖓ ᐱᖁᔭᔅᓴᓂᒃ, 26, 27, 30, 31 ᐊᒻᒪᓗ 32. ᖃᓄᖅ ᒫᓐᓇ 
ᐱᓕᕆᔪᒪᕕᓯ? ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖁᔭᔅᓴᖅ 31 ᐱᓕᕆᐊᕆᒍᒪᔭᖅᐳᑦ, 32-ᑑᓗ. ᑖᒃᑯᐊ 
ᐱᐊᓂᒃᐸᑕ ᓄᖅᑲᓂᐊᕐᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐃᕝᔭᕈᑕᐃᓚᒃ. ᑕᐃᒪ ᐊᖏᖅᐱᓰ ᑖᒃᑯᐊ ᐱᓕᕆᐊᕐᕆᔪᒪᓪᓗᒋᑦ ᐱᖁᔭᔅᓴᖅ 31 
ᐊᒻᒪᓗᒃᑕᐅᖅ 32. ᐱᔭᕇᖅᐸᑎᒃ ᑖᒃᑯᐊ ᐅᓂᒃᑳᖁᔭᐅᓂᐊᖅᐳᖓ ᑖᒃᑯᓂᖓ ᑲᑎᒪᔾᔪᑎᒋᕋᑖᖅᑕᑎᓐᓂᒃ. 
ᓈᒻᒪᓴᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 31 – ᒪᓕᒐᓕᐅᖅᑎᒃᑯᑦ ᒪᓕᒐᖏᓐᓄᑦ ᐋᖅᑭᒋᐊᕆᓂᕐᒧᑦ ᒪᓕᒐᖅ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

ᐃᒃᓯᕙᐅᑕᖅ: ᑕᐃᒪ ᐊᐱᕆᔪᒪᓕᕐᒥᒐᒃᑯ ᑖᓐᓇ ᒪᓕᒐᓕᕆᔨᕗᑦ Law Clerk, to join us. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐄ, ᑕᐅᕙᓂ ᐅᑕᖅᑭᓂᐊᕐᒪᑦ ᐊᒻᒪ (ᑐᓵᔨᑎᒍᑦ) ᑕᐃᒪ ᐅᖃᖅᑏ ᖃᐃᖁᓂᐊᖅᐸᕋ 
ᒪᑐᐃᖅᓯᔪᓐᓇᖁᓪᓗᒍ ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᒃᑐᒍᑦ ᑕᒫᓃᒋᐊᔅᓴᖅ ᐃᓕᒃᓯ ᓵᖓᓐᓂ ᑖᒃᑯᐊ ᐱᔾᔪᑎᒋᓪᓗᒋᑦ 
ᓴᖅᑭᖅᑕᐅᓂᕆᓂᐊᖅᑕᖏᓐᓄᑦ ᐱᖁᔭᔅᓴᐅᑉ 31, ᒪᓕᒐᓕᐅᕐᕕᐅᑉ ᐊᑐᐊᒐᖏᑕ ᐋᖅᑭᒋᐊᕈᑎᒋᓂᐊᖅᑕᖏᑦ ᑕᕝᕙᓂ 
2008-ᒥ. 
 
ᐃᒃᓯᕙᐅᑖᖅ, ᑖᓐᓇ ᐱᖁᔭᔅᓴᖅ 31 ᖃᑦᑎᑲᓪᓚᓐᓂᒃ ᐋᖅᑭᒋᐊᕆᔾᔪᑎᖃᕐᓂᐊᕐᖓᑦ ᐊᐅᓚᑦᑎᔨᖏᑕ, 
Management Services Board ᓇᓗᓇᐃᖅᓯᒪᔭᖏᓐᓂᒃ. ᐊᒻᒪᑦᑕᐅᖅ ᑖᒃᑯᐊ ᓇᓗᓇᐃᖅᑎᑲᐃᓐᓇᕈᒪᕙᒃᑲ 
ᒪᓕᒐᓕᐅᖅᑎᐅᖃᑎᓐᓄᑦ ᐅᑯᐊᖑᓂᐊᕐᖓᑕ.  
 
ᓯᕗᓪᓕᖅᐹᒥᒃ ᑖᓐᓇ ᐱᖁᔭᔅᓴᖅ 31 ᐋᖅᑭᒋᐊᕆᔾᔪᑎᖃᕐᓂᐊᕐᖓᑦ ᑎᑎᕋᖅᑕᐅᓯᒪᓂᖓᓄᑦ ᐊᑎᖓᑕ 
ᑭᒡᒐᑐᖅᑕᐅᔪᑦ ᑐᓄᓂᖅ. ᑖᓐᓇ ᐊᑐᑦᑎᐊᖁᓕᖅᑐᒍ ᖃᓪᓗᓈᑎᑐᑦ ᑎᑎᕋᖅᓯᒪᓂᖓ ᑕᐃᔭᐅᔾᔪᑎᒋᕙᑦᑕᖓᓂᒃ 
ᐃᓄᒃᑎᑐᑦ. ᐊᒻᒪᓗ ᖁᔭᓐᓇᒦᕈᒪᒻᒥᔭᕋ ᑖᓐᓇ ᒪᓕᒐᓕᐅᖅᑎ ᑐᓄᓂᕐᒧᑦ ᑖᒃᓱᒥᖓ ᐅᕙᑦᑎᓐᓄᑦ 
ᓇᓗᓇᐃᖅᓯᓂᖃᖅᓯᒪᓚᐅᕐᖓᑦ ᐋᖅᑭᒋᐊᖅᑕᐅᖁᓪᓗᒍ.  
 
ᐊᒻᒪᑦᑕᐅᖅ ᑖᓐᓇ ᐱᖁᔭᔅᓴᖅ 31, ᓇᓗᓇᐃᖅᓯᓂᖃᑦᑎᐊᕐᖓᑦ ᖃᑦᑎᑲᓪᓚᓐᓂᒃ ᐋᖅᑭᒋᐊᕆᔾᔪᑎᒋᔭᕆᐊᓕᓐᓂᒃ 
ᐊᖏᖅᑎᑕᐅᓂᕆᖃᑦᑕᖅᓯᒪᔭᖏᑕ ᐊᓪᓚᕕᑦᑖᓂᐊᖅᑎᓪᓗᒋᑦ ᒪᓕᒐᓕᐅᖅᑏᑦ. ᑖᓐᓇ ᐋᖅᑭᒋᐊᕆᔾᔪᑎᒋᔪᒪᔭᕗᑦ 
ᒪᓕᒐᓕᐅᖅᑎ ᐊᑕᐅᓯᐊᖏᓪᓗᓂ ᑖᒃᓱᒥᖓᑦᓴᐃᓐᓇᖅ ᐊᑐᖃᑦᑕᕆᐊᖃᕈᓐᓃᖅᑎᒍᒪᓪᓗᒍ.  
 
(ᑐᓵᔨᑎᒍᑦ) ᐃᒃᓯᕙᐅᑖᖅ, ᐱᖁᔭᔅᓴᖅ 31 ᑖᓐᓇ ᐱᔾᔪᑎᖃᕆᓪᓗᓂ ᐋᖅᑭᓱᖅᑕᐅᒋᐊᖃᑦᑐᓂᒃ ᒪᓕᒐᓕᐅᖅᑏᑦ 
ᓄᖅᑲᑐᖅᓯᐅᑎᖏᓐᓄᑦ ᐱᖁᔭᒧᑦ ᐊᒻᒪᓗ ᐃᓚᒋᐊᕈᑎᒋᔭᖏᓐᓄᑦ ᓄᖅᑲᑐᖅᓯᐅᑏᑦ. 
 
ᐃᒃᓯᕙᐅᑖᖅ, ᖃᐅᔨᒪᔪᔅᓴᐅᕗᑎᑦ ᑕᐃᒃᓱᒪᓂ 2007-ᖑᑎᓪᓗᒍ ᑲᓇᑕᐅᑉ ᒐᕙᒪᒃᑯᖏᑦ ᐋᖅᑭᒃᓱᐃᑎᓪᓗᒋᑦ Income 
Tax-ᒧᑦ ᐱᖁᔭᒧᑦ ᐊᓯᔾᔩᖁᔨᓪᓗᑎᒃ ᑕᒪᒃᑯᐊ ᓄᖅᑲᑦᑎᑕᐅᖃᑦᑕᓂᐊᕐᓂᖏᑦ ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᓐᓂᒃ 
ᐊᕐᕌᒎᑉ ᓄᓐᖑᐊᓂ ᑲᑎᒪᔨᐅᔪᑦ ᑖᓐᓇ ᐊᕐᕌᒎᖃᓕᖅᐸᑦ 71-ᓂᒃ. ᑖᒃᑯᐊ ᐊᕐᕌᒍᑉ ᑭᓪᓕᒋᓚᐅᖅᑕᖏᑦ 69-
ᖑᓚᐅᕋᓗᐊᕐᒪᑕ. ᑖᓐᓇ ᐊᓯᔾᔨᕈᑕᐅᓂᐊᖅᑐᖅ ᐱᖁᔭᑦᑎᓐᓂᒃ ᒪᓕᒃᑎᑦᓯᓂᐊᖅᐳᖅ ᑲᓇᑕᐅᑉ ᒐᕙᒪᒃᑯᖏᓐᓄᑦ 
Income Tax-ᓕᕆᔨᒃᑯᖏᓐᓄᑦ ᓄᖅᑲᑐᔅᓯᐅᑎᓕᕆᔨᒃᑯᖏᓐᓄᓪᓗ.  
 
ᒫᓐᓇ, ᐃᒃᓯᕙᐅᑖᖅ, ᑲᑎᒪᔨᐅᔪᑦ ᓄᖅᑲᕈᒪᔪᑦ ᓅᑦᓯᒍᓐᓇᕐᒪᑕ ᓄᖅᑲᑐᖅᓯᐅᑎᒥᑦᑕ ᓇᒻᒥᓂᖅ ᑖᒃᑯᓄᖓ 
ᐱᕈᖅᓰᒍᑎᖏᓐᓄᑦ. ᑭᓯᐊᓂ ᑲᓇᑕᒥ ᐃᓐᑲᒻ ᑖᒃᓯᓕᕆᔨᒃᑯᑦ ᑭᓪᓕᖃᖅᑎᑦᑎᖃᑦᑕᕐᒪᑕ ᓅᑦᑎᖅᑕᐅᒍᓐᓇᖅᑐᓂᑦ 
ᖃᓄᑎᒋ ᐅᓄᕆᐊᖃᕐᓂᐊᕐᒪᖔᑕ. ᐊᑭᑐᓛᒃᑯᑦ ᑖᒃᑯᐊ ᓅᑦᑎᖅᑕᐅᔪᓐᓇᖅᑐᑦ ᐃᒪᓐᓇ ᑮᓇᐅᔭᓂᑦ ᐊᒥᐊᒃᑯᒐᔭᕐᒪᑦ 
ᐱᑎᑦᓯᒍᑎᑦ ᑲᑎᒪᔨᐅᔪᒧᑦ. (ᑐᓵᔨᑎᒎᕈᓐᓃᖅᑐᖅ) ᑖᓐᓇ ᐋᖅᑭᒋᐊᕆᔾᔪᑎᒋᓂᐊᖅᑐᖅ, ᐃᒃᓯᕙᐅᑖᖅ, ᐅᕙᒍᑦ 
ᐊᑐᐊᒐᖏᓐᓄᑦ ᐱᕕᖃᖅᑎᑲᓐᓂᕈᒪᓪᓗᒋᑦ ᒪᓕᒐᓕᐅᖅᑏᑦ. ᑖᒃᑯᐊ ᒥᑭᔫᒐᓗᐊᒥᑦ ᐃᓚᖓᓂᑦ ᐊᑭᓖᔾᔪᑕᐅᓂᐊᖅᑑᑉ 
ᐊᐅᓪᓛᖅᑕᐅᔪᓐᓇᖁᓪᓗᒍ ᓴᓂᕝᕙᖅᑕᐅᓯᒪᔪᓄᑦ RRSP ᐊᒻᒪᑦᑕᐅᖅ ᑖᒃᑯᐊ ᐊᑐᐃᓐᓇᐅᔪᑦ ᑮᓇᐅᔭᒃᑯᑦ 
ᖃᑦᑎᐅᓂᖏᓐᓄᑦ ᐃᑦᑐᐊᕿᔅᓴᖏᑦ ᓄᖅᑲᖓᔪᖅᓯᐅᑎᖏᓐᓄᓘᓐᓃᑦ ᐅᖓᑖᓃᓕᖅᑐᒥᓂᐅᑉᐸᑕ ᐊᕐᕌᒍᐃᑦ 65. 
ᑖᓐᓇ ᑖᒃᓯᓄᑦ ᐲᖅᓯᕕᐅᓂᐅᓴᒻᒪᑦ ᑕᐃᒪᐃᖓᓕᖓᑎᓪᓗᒍ ᖃᑦᑏᓐᓇᐅᓂᖅᓴᓂᑦ ᓇᓗᓇᐃᖅᓯᔾᔪᑎᒋᒃᑲᓐᓂᕈᒪᕙᕋ 
ᑖᓐᓇ ᐋᖅᑭᓱᖅᑕᐅᑎᓪᓗᒍ ᐋᖅᑭᒋᐊᕆᔾᔪᑕᐅᓂᐊᖅᑐᖅ ᕿᓂᖅᓯᒪᓚᐅᕋᑦᑕ ᓯᕗᓂᐊᒍᑦ ᖃᓄᖅ 
ᐃᑲᔪᖅᑕᐅᑎᒋᔪᓐᓇᕐᒪᖔᑦᑎᒍ ᑲᓇᑕᒥ Revenue Agency ᑕᒪᒃᑯᐊ ᐃᓐᑲᒻ ᑖᒃᓯᓕᕆᔨᒃᑰᖃᑦᑕᖅᑐᓂᑦ.  

ᐃᒃᓯᕙᐅᑖᖅ, ᑖᒃᑯᐊ ᐅᖃᐅᓯᕆᔪᒪᔭᒃᑲ ᑕᕝᕗᖓ ᐃᓱᓕᑲᐃᓐᓇᓂᐊᖅᑕᒃᑲ ᐊᒻᒪᑦᑕᐅᖅ ᓇᓗᓇᐃᓐᖏᑦᑐᖅ ᑖᒃᑯᐊ 
ᒪᓕᒐᓕᐅᖅᑏᑦ ᐊᐱᖅᑯᓯᔅᓴᖃᖅᑲᑕ ᓇᒻᒥᓂᖅ ᐊᐱᕆᔪᓐᓇᓂᐊᕐᖓᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᖃᖅᑎ ᕿᓚᕝᕙᖅ. ᐃᑲᔪᖅᑎᒋᓂᐊᖅᑕᓐᓂ ᑕᒫᓂ ᐊᐱᖅᓱᖅᑕᐅᕕᒻᒥ 
ᐃᒃᓯᕚᖃᑎᖃᕈᒪᕕᑦ? ᐅᖃᖅᑎ.  
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖃᓄᐃᔅᓴᖏᒃᑯᔅᓯ ᑖᓐᓇ ᕌᑉ ᕚᓐᑐᓵᓐᑕᓐ ᑖᒃᑯᓇᓐᖓᑦ Hewitt 
Associates-ᑯᓃᓐᖔᖅᑐᖅ ᑕᒫᓂᖃᑎᒋᔪᒪᔭᕋ ᐊᐱᖅᑯᓯᔅᓴᓕᑦᑕᖃᖅᑲᑦ ᓇᓗᓇᐃᖅᓯᑲᓐᓂᕈᓐᓇᓂᐊᕐᖓᑦ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦ, ᐅᖃᖅᑏ. ᑖᓐᓇ ᐃᑲᔪᖅᑎᒋᓂᐊᖅᑕᐃᑦ ᐊᑎᖓ ᐅᖃᐅᓯᕆᑲᐃᓐᓇᖅᑕᕋᓗᐊᑦ ᑕᕝᕙᓂ 
ᑎᑎᕋᖅᓯᒪᑦᑎᐊᓂᐊᕐᒪᑦ ᑭᓇᐅᒻᒪᑦ ᐅᖃᐅᓯᕆᒃᑲᓐᓂᕈᓐᓇᖅᐱᐅᒃ. ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᓴᐅᒥᓐᓂ ᐃᖏᑦᑐᖅ ᕌᑉ ᕚᓐᑐᓵᓐᑕᓐ ᑖᓐᓇ Hewitt Associates-ᑯᓐᓂ ᑖᒃᑯᓇᓐᖓᑦ 
ᑲᒪᖃᑦᑕᖅᑐᑦ ᓄᖅᑲᑐᔅᓯᐅᑎᔅᓴᒥᑦ ᐱᓕᕆᖃᑕᐅᔪᖅ. ᑖᓐᓇ ᓴᐅᒥᓐᓂ ᑕᕝᕙᓃᖃᑎᒋᓂᐊᖅᑕᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᒪ ᐱᒋᐊᒃᑲᓐᓂᓚᐅᓐᖏᓂᑦᑎᓐᓂ ᐃᖅᑲᐃᑎᑦᑐᒪᕙᓯ ᑲᑎᒪᔨᐅᔪᓯ ᑖᓐᓇ ᒪᓕᓪᓗᒍ 
ᒪᓕᒐᖅ 77(1) 10-ᒥᓂᔅᓯᒥᑦ ᐅᖃᓪᓚᒍᓐᓇᕐᓂᐊᕋᔅᓯ ᐊᒻᒪ ᒪᓕᓪᓗᒍ ᒪᓕᒐᖅ 77(2) ᑖᔅᓱᒪ ᐃᒃᓯᕙᐅᑕᐅᑉ ᑭᓯᐊᓂ 
ᐱᔪᓐᓇᑎᑉᐸᑎᑦ ᐊᑕᐅᓯᐊᓐᖏᓪᓗᑎᑦ ᐅᖃᕈᓐᓇᕐᓂᐊᕋᕕᑦ ᐅᖃᓪᓚᐅᑎᒋᔭᐅᔫᑉ ᒥᔅᓵᓄᑦ ᑭᓯᐊᓂ ᐅᖃᕇᖅᓯᒪᔪᑦ 
ᐅᖃᕇᖅᓯᒪᑦᑎᐊᓕᖅᐸᑕ ᑕᐃᒪ ᐅᖃᕈᓐᓇᖅᑎᑕᐅᒃᑲᓐᓂᕋᔭᖅᐳᑎᑦ.  
 
ᐅᖃᐅᓯᔅᓴᑐᐃᓐᓇᕐᓂᑦ ᐱᑕᖃᖅᐸ? ᐱᑕᖃᓐᖏᒻᒪᑦ. ᑕᐃᒪ ᑕᕝᕗᖓ ᒪᒃᐱᒐᖏᑕ ᐱᖁᔭᒃᓴᐅᑉ 31 ᒪᓕᓪᓗᒋ 
ᕚᓯᖏᑦ ᐊᑐᖅᑕᕐᓂᐊᓕᕆᕙᕗᑦ. (ᑐᓵᔨᑎᒍᑦ) ᐱᖁᔭᒃᓴᖅ 31 ᑖᓐᓇ ᐋᖅᑭᒋᐊᕈᑎᔅᓴᐃᑦ ᒪᓕᒐᓕᐅᖅᑏᑦ 
ᐱᖁᔭᖏᓐᓄᑦ ᐃᓚᖓᓂ 1. ᐊᖏᖅᐱᓰ? ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. Clause 1(4). ᑖᓐᓇ ᑐᓄᓐᓂᓚᓚᐅᖅᑐᖅ ᑐᓂᓃᓚᓂᐊᓕᕐᒪᑦ 
ᐃᓄᑦᑎᑑᖅᑐᒥᑦ ᒪᓕᔅᓴᖅᑎᑕᐅᓗᓂ ᑭᓯᐊᓂ ᑕᑯᓐᖏᓐᓇᒪ ᖃᖓ ᑖᓐᓇ ᒪᓕᒐᖅ 31 ᐱᒋᐊᖅᑎᑕᐅᓇᔭᕐᒪᖔᑦ, 
ᐱᒋᐊᖅᑎᑕᐅᓇᔭᕐᒪᖔᑦ ᖃᖓ ᑕᑯᑎᑕᐅᒍᒪᓘᓐᓃᑦ ᖁᕕᐊᓇᕋᔭᖅᑐᖅ. ᐆᒥᖓᖃᐃ ᐊᐱᕆᖔᕐᓗᖓ. ᑖᓐᓇ 
ᐊᑐᓕᕐᓂᐊᖅᐸ ᓱᕐᓗ ᑭᖑᓪᓕᕐᒥᑦ ᓂᕈᐊᕐᓇᖅᓯᒻᒥᑉᐸᑦ ᑐᓄᓂᖅ ᐃᓄᑦᑎᑑᒧᑦ ᒪᓕᔅᓴᖅᑎᐊᖅᓯᒪᓕᕐᓗᓂ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᕝᕙᓂ ᐃᓪᓗᒥ ᖄᖏᖅᑎᑕᐅᓚᐅᖅᑎᓪᓗᒍ, ᐊᖏᖅᑕᐅᓚᐅᖅᑎᓪᓗᒍ 
ᒪᓕᒐᓕᐅᕐᕕᒻᒥ ᑕᐃᒃᑯᐊ ᐊᓯᔾᔩᔾᔪᑎᒋᓂᐊᖅᑕᕗᑦ ᑕᖅᑲᐅᖓ ᓄᓇᓕᒻᒧᑦ ᖃᐅᔨᒪᔭᐅᔾᔪᑎᒋᓂᐊᖅᑕᕗᑦ ᐊᒻᒪ 
ᐱᓕᕆᖃᑎᒋᓂᐊᖅᑕᑎᓐᓄ ᐃᓚᒋᔭᐅᑐᐃᓐᓇᕆᓪᓗᓂ ᓂᕈᐊᖅᑐᓕᕆᔩᑦ ᖃᐅᔨᑎᑕᐅᖃᓯᐅᔾᔭᐅᑐᐃᓐᓇᕐᓂᐊᖅᑐᑦ 
ᑖᔅᓱᒥᖓ ᐊᓯᕈᕐᓂᖓᓂ. ᐊᖏᖅᑕᐅᓚᐅᖅᑎᓪᓗᒍ ᖃᐅᔨᒪᔭᐅᑎᒋᐊᖅᑕᐅᑎᒋᓂᐊᖅᑕᕗᑦ ᐊᓯᔾᔨᖅᑕᐅᔪᒧᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᖃᖅᑏ. ᐃᓚᖓ 1. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᐃᓚᖓ 2. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
  
ᐃᒃᓯᕙᐅᑕᖅ: ᒪᑉᐱᕐᓗᒍ ᒪᑉᐱᒐᖓ 3. ᐃᓚᖓ 3. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
  
ᐃᒃᓯᕙᐅᑕᖅ: ᒪᑉᐱᕐᓗᒍ ᒪᑉᐱᒐᖓ 4. ᐃᓚᖓ 6. ᑖᓐᓇ ᐃᓱᓕᑦᑐᖅ. ᐊᖏᖅᐱᓰ ᑲᑎᒪᔩᑦ ᑖᓐᓇ ᐱᖁᔭᒃᓴᖅ 31 
ᐊᑕᖏᕐᓗᒍ ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐊᖏᖅᐱᓰ ᑲᑎᒪᔨᐅᔪᓯ ᑖᓐᓇ ᒪᓕᒐᖅ 62(2) ᑖᓐᓇ ᐱᖁᔭᒃᓴᖅ 31 ᒫᓐᓇᑲᐅᑎᒋ ᑖᒃᑯᓄᖓ 
ᑲᑎᒪᔾᔪᑎᔅᓴᑦᑕ ᐃᓕᔭᐅᔪᓐᓇᓕᖁᓪᓗᒍ ᐱᖓᔪᐊᓂ ᐅᖃᓕᒫᖅᑕᐅᒐᒃᓴᓐᖑᕐᓗᓂ. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
  
ᐃᒃᓯᕙᐅᑕᖅ: ᐊᖏᕋᔅᓯ, ᖁᔭᓐᓇᒦᒃ. ᐄ, ᑕᐃᒪ ᑖᓐᓇ 31 ᐱᔭᕇᕐᒪᑦ ᑕᐃᒪ ᐊᐱᕆᔪᒪᓕᕆᕙᕋ ᑖᓐᓇ 
ᐅᖃᖅᑎᑦᑎᔨ ᒪᑐᐃᖅᓯᔾᔪᑎᒥᓂᒃ ᑖᒃᑯᓄᖓ ᐱᖁᔭᔅᓴᒧᑦ 32-ᒧᑦ ᐅᖃᐅᓯᒃᓴᖃᕐᒪᖔᖅᐱᑦ. ᐅᖃᖅᑎᑦᑎᔨ, 
ᕿᓚᕝᕙᖅ. 
 
ᒪᓕᒐᒃᓴᖅ 32 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᓄᓇᕗᒥ ᓂᕈᐊᖅᑐᓕᕆᓂᕐᒧᑦ ᒪᓕᒐᖓᑦ, ᓈᓴᐅᑎᓕᒃ 2 - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᓄᖓ ᒪᑐᐃᖅᓯᒋᐊᕈᑎᔅᓴᖃᖅᑐᖓ. ᐃᒃᓯᕙᐅᑖᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑲᔪᓯᔪᓐᓇᖅᑐᑎᑦ ᐱᖁᔭᒃᓴᖅ 32 ᒪᑐᐃᖅᑕᐅᓂᖓᓄᑦ. ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᓈᓯᑦ, ᐃᒃᓯᕙᐅᑖᖅ. ᑕᒫᓃᒍᑎᒋᒋᐊᖓ ᖁᕕᐊᒋᑦᑎᐊᖅᑲᕋ ᑖᓐᓇ ᑲᑎᒪᔩᑦ ᓵᖓᓐᓂ 
ᐱᖁᔭᔅᓴᖅ 32 ᐋᖅᑭᒋᐊᕆᔾᔪᑕᐅᓂᐊᖅᑐᖅ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᒪᓕᒐᖓ ᓇᒻᒪᓕᒃ 2.  
 
ᒪᓕᒐᓕᐅᖅᑏᑦ ᓱᖅᑯᐃᓱᑦᑐᑦ ᖃᑦᑎᑲᓪᓚᓐᓂᑦ ᐋᖅᑭᒋᐊᕈᑎᑕᖃᓚᐅᖅᓯᒪᒻᒪᑕ ᑖᔅᓱᒧᖓ ᓄᓇᕗᒻᒥ 
ᓂᕈᐊᖅᑐᓕᕆᓂᐅᑉ ᒪᓕᒐᖓᓄᑦ, ᖄᖏᖅᑎᑕᐅᓪᓗᑎᓪᓗ ᑕᕝᕙᓂ ᒪᓕᒐᓕᐅᕐᕕᒻᒥ ᑎᓴᒪᖓᓐᓂᑦ 
ᑲᑎᒪᓂᖃᖅᑎᓪᓗᑕ. ᑖᓐᓇ ᐱᖁᔭᔅᓴᖅ ᐅᓪᓗᒥ ᐃᓚᖃᖅᑐᖅ ᖃᑦᑎᑲᓪᓚᓐᓂᑦ ᐋᖅᑭᒋᐊᕆᔾᔪᑕᐅᒃᑲᓐᓂᕈᒪᓂᐊᖅᑐᓂ 
ᐊᐅᓚᑦᑎᔨᖏᓐᓂᑦ management service board ᐊᖏᕈᑎᒋᓚᐅᖅᑕᖏᓐᓂᑦ ᐃᓱᒪᓕᐅᕈᑕᐅᓪᓗᑎᒃ 
ᐱᕚᓪᓕᖅᓯᒪᓂᖅᓴᐅᔪᓐᓇᖁᓪᓗᒍ ᐊᒡᒋᖅᑐᖅ ᓂᕈᐊᕐᓂᐊᖅᑐᖅ. ᑖᒃᑯᐊ ᐊᒥᓱᑦ ᐋᖅᑭᒋᐊᕆᔾᔪᑕᐅᓚᐅᖅᑐᑦ 
ᓴᖅᑭᖅᑕᐅᓚᐅᖅᑐᑦ ᑭᐅᔾᔪᑕᐅᓪᓗᑎᒃ ᐃᓱᒫᓗᒋᔭᐅᖃᑦᑕᖅᑐᓄᑦ ᐊᒻᒪ ᐋᖅᑭᒋᐊᕆᔾᔪᑕᐅᖁᔭᐅᔪᓄᑦ 
ᒪᓕᒐᓕᐅᖅᑎᓄᑦ ᑕᕝᕙᓐᖓᑦ ᒪᓕᒐᓕᐅᕐᕕᒦᓐᖔᖅᑐᓂᒃ.  
 
ᐃᒃᓯᕙᐅᑖᖅ, ᑖᓐᓇ ᐱᖁᔭᒃᓴᖅ 32 ᐋᖅᑭᒋᐊᖅᑕᐅᓂᖃᕐᖓᑦ ᓄᓇᕗᒻᒥ ᓂᕈᐊᖅᑐᓕᕆᓂᐅᑉ ᒪᓕᒐᖓᓂᑦ, ᑖᓐᓇ 
ᕿᒥᕐᕈᔭᐅᖏᓐᓇᖃᑦᑕᕆᐊᖃᕐᓂᖓ ᐲᖅᑕᐅᖁᔭᐅᓪᓗᒍ ᑕᓯᐅᔭᖅᔪᐊᖅ ᑭᒡᒐᑐᖅᑕᐅᓂᖓ ᑕᕝᕙᓐᖓᑦ ᑖᒃᑯᓇᓂ  

ᐊᕐᕌᒍᐃᑦ ᖁᓖᑦ ᐃᓗᐊᓂ. ᐊᒻᒪᑦᑕᐅᖅ ᑖᒃᑯᐊ ᐲᖅᑕᐅᓯᒪᓂᐊᖅᑐᑦ ᖃᐅᔨᓴᖅᑕᐅᖏᓐᓇᖃᑦᑕᕆᐊᖃᕐᓂᐊᖅᑐᐃᑦ 
ᓂᕈᐊᖅᑏᑦ ᐊᒥᓲᓂᖏᓐᓄᑦ. ᐊᒻᒪ ᓱᖅᑯᐃᓱᑦᑐᑦ ᒪᓕᒐᓕᐅᖅᑏᑦ ᑖᓐᓇ ᒪᓕᒐᖅ ᐱᕕᖃᖅᑎᑦᑎᓯᒪᒻᒪᑦ ᑖᒃᑯᐊ 
ᐊᔾᔨᒌᓐᖏᓐᓂᕋᖅᑲᑎᒃ ᐊᒥᓲᓂᖏᒃ ᑭᒡᒐᑐᖅᑕᐅᔫᑉ ᐊᒻᒪ ᑖᒃᑯᐊ ᓂᕈᐊᕈᓐᓇᖅᑐᐃᑦ ᐅᖓᑖᓃᑉᐸᑕ 30-ᐳᓴ 
ᓂᕈᐊᖅᑕᐅᕕᐅᔪᓐᓇᖅᑐᒥ ᑕᐃᒪ ᐋᖅᑭᒋᐊᕆᔾᔪᑕᐅᔪᑦ ᐊᑐᖅᑕᐅᒋᐊᖃᓕᖅᑐᑎᓪᓗ. (ᑐᓵᔨᑎᒍᑦ) ᖁᔭᓐᓇᒦᒃ, 
ᓴᓂᑭᓗᐊᑉ ᐊᖏᓂᕆᔭᖓ ᖃᓄᐃᑦᑑᓂᖓᓗ ᑕᐃᒪᓐᓇᐃᑦᑑᒻᒪᑕ ᐋᖅᑭᑦᑕᐅᒋᐊᖃᕋᔭᕐᒪᑦ ᑕᒪᓐᓇ ᒪᓕᒐᖅ 
ᒪᓕᒐᓐᖑᖅᐸᑦ ᑭᓯᐊᓂ.  
 
ᐃᒃᓯᕙᐅᑖᖅ, ᖃᐅᔨᒪᔪᒃᓴᐅᒻᒪᑕ ᑲᑎᒪᔨᐅᔪᑦ ᓄᓇᕘᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ ᐃᒪᓐᓇᐃᓕᖓᒻᒪᑦ 
ᓂᐊᖅᑐᓕᕆᔨ ᐊᖓᔪᖅᑳᖓᑦ ᐅᓂᒃᑳᓕᐅᕆᐊᖃᒻᒪᑦ ᐅᓪᓗᐃᑦ 90 ᐊᓂᒍᖅᐸᑕ ᐅᓪᓗᐃᑦ ᓂᕈᐊᓐᓇᐅᓚᐅᖅᑎᓪᓗᒍ. 
ᑕᐃᒪᓐᓇ ᐋᖅᑭᒃᑕᐅᒋᐊᖃᑉᐸᑕ ᑭᓪᓕᒃᓴᖏᑦ. ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖅ ᑐᓴᖅᑎᑦᑎᒋᐊᖃᑉᐳᖅ ᐅᖃᖅᑎᒥᒃ 
ᑕᐃᒪᓐᓇ ᓂᕈᐊᖅᑎᔅᓴᓕᐅᖅᑎᐅᓂᐊᖅᑐᓂᒃ, ᓂᕈᐊᖅᑐᓕᕆᓂᕐᒧᑦ ᑭᓪᓕᒃᓴᓕᐅᖅᑎᐅᓂᐊᖅᑐᒥᒃ 
ᑲᑎᒪᔨᑖᕆᐊᖃᑉᐸᑦ. ᑖᒃᑯᐊ ᑲᑎᒪᔨᐅᔪᑦ ᐱᖓᔪᒋᔭᐅᓂᐊᖅᑐᑦ ᓂᕈᐊᕈᑎᒃ ᑕᐃᒪᓐᓇ ᐱᓕᕆᐊᖃᒃᑲᓐᓂᕈᓐᓇᖅᑐ 
ᕿᒥᕐᕈᓗᑎᒃ ᑖᒃᑯᓂᐊ ᓯᕗᓪᓕᖅᐹᒥᒃ ᓂᕈᐊᖅᕖᑦ ᑭᓪᓕᒃᓴᖏᓐᓂᒃ ᑲᑎᒪᔩᑦ ᐃᓱᒪᓕᐅᕈᑎᒋᓚᐅᖅᑕᖏᓐᓂᒃ.  
 
ᐃᒃᓯᕙᐅᑖᖅ, ᐱᖁᔭᔅᓴᖅ 32, ᐅᖃᖅᓯᒪᕗᖅ ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖅ ᐃᒪᓐᓇ ᐱᓕᕆᐊᖃᑉᐳᖅ 
ᓂᕈᐊᓐᓇᐅᓚᐅᖅᑎᓐᓇᒍ ᑭᒃᑯᓕᒫᓂᒃ ᑐᓴᖅᑎᑦᑎᓗᓂ ᑭᒃᑯᑦ ᓂᕈᐊᖅᑕᐅᒍᓐᓇᖏᓐᓂᐊᕐᒪᖔᑕ, 
ᓂᕈᐊᕐᓇᐅᓂᐊᖅᑐᒥᒃ ᑮᓇᐅᔭᓂᒃ ᐅᑎᖅᑎᑦᑎᓯᒪᓐᖏᓐᓂᖏᑦ ᐱᔾᔪᑎᒋᓪᓗᒋᑦ ᐅᕝᕙᓘᓐᓃᑦ ᐲᖅᑕᐅᓯᒪᓚᐅᕐᒪᑕ 
ᒪᓕᒐᓕᐅᖅᑎᓂᒃ ᐱᕋᔭᒃᓯᒪᓂᖏᓐᓂᒃ. ᑕᒪᓐᓇ ᐅᖃᐅᓯᕆᔭᐅᓚᐅᕐᒪᑦ ᑲᑎᒪᔨᐅᔪᓄᑦ ᐃᓱᒪᔅᓴᖅᓯᐅᕈᑎᖃᑦᑎᓪᓗᒋᑦ 
ᐅᓂᒃᑳᕆᔭᖏᓐᓂᒃ ᓂᕈᐊᖅᑐᓕᕆᔨᑦ ᐊᖏᔪᖅᑳᖓᑕ ᑐᒡᓕᖓᓂᒃ ᑲᑎᒪᓐᓇᐅᓚᐅᖅᑎᓪᓗᒍ. ᐃᓛᒃ 
ᓂᕈᐊᓐᓇᐅᓚᐅᖅᑎᓪᓗᒍ. 
 
ᐃᒃᓯᕙᐅᑖᖅ, ᑕᐃᒪ ᑐᓴᖅᑎᑦᑎᔪᒪᔪᖓ ᑭᒃᑯᑐᐃᓐᓇᕐᓄᑦ ᑖᒃᑯᐊ ᑲᑎᒪᔨᓕᕆᓂᕐᒧᑦ ᑲᑎᒪᔨᒋᔭᐅᔪᑦ 
ᐃᓱᒪᔅᓴᖅᓯᐅᕈᑎᖃᖅᓯᒪᒻᒪᑕ ᐋᖅᑭᒋᐊᖅᑕᐅᒋᐊᖃᕐᓂᖓᓄᑦ ᐱᖁᔭᐃᑦ ᑕᒪᒃᑯᐊ ᐊᖏᓪᓕᒋᐊᕈᓐᓇᖁᓪᓗᒍ ᑕᒪᒃᑯᐊ 
ᓂᕈᐊᖅᑕᐅᒍᓐᓇᖏᑦᑐᑦ ᓂᕈᐊᓐᓇᐅᓂᐊᖅᑎᓪᓗᒍ ᒪᓕᒐᓕᐅᖅᑎᑯᓐᓄᑦ. ᑕᐃᒪᓐᓇᐃᑐᖃᓚᐅᕐᓂᖓᓄᑦ 
ᓂᕈᐊᖅᑕᐅᓇᓱᐊᖃᑕᐅᔪᑦ ᐱᕋᔭᒍᑎᖃᓚᐅᖅᓯᒪᑎᓪᓗᒍ. 
 
ᑲᑎᒪᔨᓕᕆᓂᕐᒧᑦ ᑲᑎᒪᔩᑦ ᐃᓱᒪᓕᐅᕈᑎᖃᓚᐅᖅᐳᑦ ᒫᓐᓇ ᒪᓕᒐᕐᓂᒃ ᐅᖃᖅᓯᒪᔪᑦ ᑖᒃᑯᐊ ᓂᕈᐊᖅᑕᐅᔪᑦ 
ᑕᐃᒪᓐᓇ ᓂᕈᐊᕐᕋᒐᔅᓴᐅᖃᑕᐅᔪᑦ ᑕᒪᓐᓇ ᓈᒻᒪᑦᑎᑕᐅᓂᖓᓄᑦ ᑕᐃᒪᓐᓇᐃᓕᖓᑉᐸᑦ. ᑲᑎᒪᔩᑦ ᖃᐅᔨᒪᒻᒪᑕ  
ᑕᐃᒪᓐᓇ ᑭᓪᓕᖃᑦᑎᑕᐅᒋᐊᖃᕐᓂᖏᑦ ᐱᔪᓐᓇᕐᓂᖃᑦᑎᑕᐅᓂᐊᖏᓐᓂᖏᑦ ᑖᒃᑯᐊ ᑭᒃᑯᑐᐃᓐᓇᐃᑦ ᑕᐃᒪᓐᓇ 
ᐃᓚᖓᓃᑦᑐᖅ 3 ᑲᓇᑕᒥ ᐱᔪᓐᓇᕐᓂᕆᔭᐅᔪᑦ ᑭᒃᑯᓕᒫᓄᑦ ᐃᓱᒪᔅᓲᑎᒋᔭᐅᔪᓪᓗ ᑕᒪᒃᑯᐊ ᓲᕐᓗ 
ᐃᖅᑲᑦᑐᐃᕕᒻᒨᑎᑦᑎᑐᐃᓐᓇᕆᐊᖃᒻᒪᑕ ᑖᒃᑯᐊ ᒪᓕᓪᓗᒋᑦ. ᑕᐃᒪ ᑕᒪᕐᒥᓗᒃᑖᖅ ᓂᕈᐊᖅᑎᒋᔭᖅᐳᑦ ᓇᒻᒥᓂᖅ 
ᐃᓱᒪᓕᐅᕆᐊᖃᑉᐳᑦ ᑭᒃᑯᓐᓂᒃ ᓂᕈᐊᕐᓂᐊᕐᒪᖔᕐᒥᒃ ᑭᒡᒐᖅᑐᐃᔨᐅᓂᐊᖅᑐᒥᒃ ᓂᕈᐊᖅᑎᓄᑦ. 
 
ᐃᒃᓯᕙᐅᑖᖅ, ᐱᖁᔭᔅᓴᖅ 32 ᑕᒪᒃᑯᐊ ᓴᓗᒻᒪᔅᓴᐃᒍᑎᖃᕐᓂᐊᕐᕆᕗᖅ ᑕᒪᒃᑯᓂᖓ ᓇᕿᑦᑕᖅᑕᐅᓯᒪᔪᓂᒃ 
ᑕᒻᒪᖅᓯᒪᔪᓂᒃ. 
 
ᐃᒃᓯᕙᐅᑖᖅ, ᑕᕝᕙ ᐅᖃᐅᓯᕆᔭᒃᑲ ᓯᕗᓪᓕᖅᐹᑦ. ᐊᐱᖅᓱᖅᑕᐅᓕᕈᒪ ᑭᐅᖃᑦᑕᕈᓐᓇᓂᐊᖅᐳᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᑲᔪᖅᑎᒋᓂᐊᖅᑕᓐᓂᒃ ᑕᑉᐹᓂ ᐊᐱᖅᓱᖅᑕᐅᕕᒻᒥ  
ᐃᒃᓯᕙᖃᑎᖃᕈᒪᕕᑦ? ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕉᓐᓂᒃ ᑕᒫᓃᖃᑎᔅᓵᓐᓂᒃ ᖃᐃᖁᔨᒐᓗᐊᖅᑐᖓ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᐊᑏ, ᐃᖅᓱᖅᑏ, ᑖᒃᑯᐊ ᐃᑲᔪᑲᐃᓐᓇᒃᑭᓐ ᐃᓯᕋᓱᒃᑎᓪᓗᒋᑦ ᐃᖅᓱᖅᑎ. 
 
ᐅᖃᖅᑏ, ᑖᒃᑯᐊ ᐃᑲᔪᖅᑎᒋᓂᐊᖅᑖᒃᑭᒃ ᑭᒃᑰᒻᒪᖔᑎᒃ ᑎᑎᕋᖅᓯᒪᓂᐊᕐᒪᑎᒃ ᐅᖃᐅᓯᕆᑲᐃᓐᓇᒃᑭᒃ. ᐅᖃᖅᑏ? 
 
ᐅᖃᖅᑎ: ᐃᒃᓯᕙᐅᑖᖅ, ᑕᒫᓂ ᑕᓕᖅᐱᓐᓂ, ᓵᓐᑎ ᑯᓱᒐᖅ, ᑖᓐᓇ ᓂᕈᐊᖅᑐᓕᕆᔨᖅᔪᐊᑯᓐᓂᑦ Chief of 
Electoral Officer ᐊᒻᒪ ᓴᐅᒥᓐᓂ ᑖᓐᓇ ᐃᖅᑲᑦᑐᐃᕕᒃᑯᑦ ᐃᑲᔪᓯᑎ, Legal Counsel to Elections Nunavut, 
ᐸᑐᕆ ᐅᐊᕐ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᓐᖓᓱᒋᑦᓯ. ᒫᓐᓇ ᑲᑎᒪᔩᑦ ᐅᖃᐅᓯᒃᓴᑐᐃᓐᓇᕐᒥᒃ ᐅᖃᐅᓯᒃᓴᓕᑦᑕᖃᑉᐱᓯ? ᒥᔅᑕ 
ᑲᑦᑐᒃ. 
  
ᑲᑦᑐᒃ: ᓇᑯᒻᒦᒃ, ᐃᒃᓯᕙᐅᑖᖅ ᐊᒻᒪ ᐅᖃᖅᑏ ᐊᒻᒪ ᑖᒃᑯᐊ ᐃᒃᓯᕚᖃᑎᑎᑦ. ᑖᓐᓇ ᑕᓯᐅᔭᖅᔪᐊᓕᕆᒻᒪᑦ Bill 32, 
ᓂᓪᓕᕐᕕᒋᔪᒪᔭᕋ ᑕᑭᔫᖏᑦᑐᒥᒃ.  
 
ᐃᒻᒪᖄ ᐅᖃᖄᓪᓗᖓ ᑕᐃᒃᓱᒪᓂ ᓄᓇᕗᑦ ᐊᕕᑦᑐᖅᓯᒪᓂᖏᑦ ᓂᕈᐊᓐᓂᒃᑯᑦ ᐋᖅᑭᓱᖅᑕᐅᓂᐊᓕᖅᑎᓪᓗᒋᑦ ᓱᓕ 
ᓄᓇᑦᓯᐊᕐᒥᒃ ᒐᕙᒪᖃᖅᑐᑕ ᑕᐃᑦᓱᒪᓂ ᑕᒪᓐᓇ ᔭᓗᓇᐃᓕᐊᕈᑎᒋᓚᐅᖅᓯᒪᒐᒃᑯ ᓯᕗᓕᖅᑎᐅᓪᓗᖓ ᑕᑲᓇᓂ. 
ᑕᑲᒃᑯᐊ ᓴᓂᑭᓗᐊᕐᒥᐅᑦ ᐃᒫᒃ ᐃᓱᒪᖃᓚᐅᖅᓯᒪᒻᒪᑕ ᑕᒪᓐᓇ ᐅᖃᐅᓯᕆᔭᖅ ᐊᔾᔨᒋᔭᐅᓗᐊᕋᓂ, ᐱᖅᑯᓯᕗᓪᓗ 
ᐃᓚᖓᒍᑦ ᐊᔾᔨᒋᔭᐅᓪᓗᐊᕋᓂ ᓇᒻᒥᓂᖅ ᓂᕈᐊᖅᑕᐅᓯᒪᕕᓂ ᑕᐃᒫᒃ ᐃᓱᒪᓂᖃᓚᐅᖅᓯᒪᒻᒪᑕ ᑕᒪᓐᓇ 
ᐅᐱᓐᓇᓚᐅᖅᓯᒪᔪᖅ ᑕᐃᔅᓱᒪᓂ ᓯᕗᓪᓕᖅᐹᒥ ᐋᖅᑭᑦᑕᐅᑎᓪᓗᒍ ᓂᕈᐊᖅᑕᐅᒪᕕᔅᓴᐃᑦ.  
 
ᓱᓕ ᑖᓐᓇ ᐱᖁᔭᑦᓴᖅ 32 ᑕᑲᒃᑯᓇᓐᖓᑦ ᓴᓂᑭᓗᐊᕐᒥᐅᓂᑦ ᑕᒪᑐᒥᖓ ᓱᓕ ᐃᓕᑕᕐᓂᖃᖅᑎᑕᐅᓯᒪᓗᐊᓐᖏᒻᒪᑦ 
ᑖᓐᓇ, ᑕᐃᒃᑯᐊ ᓴᓂᑭᓗᐊᕐᒥᐅᑦ ᓂᕈᐊᖅᑕᐅᑎᒐᓱᐊᕐᓂᐊᖅᑐᑦ ᐊᒻᒪ ᓂᕈᐊᕋᑦᓴᐅᓕᕐᓂᐊᖅᑐᑦ ᐅᐱᒍᓱᔾᔨᔭᒃᑲ 
ᑖᔅᓱᒥᖓ. ᑕᐃᒪᖏᓐᓇᑐᐃᓐᓇᖅ ᐅᖃᕈᒪᔪᖓ. ᐃᒃᓯᕙᐅᑖᖅ, ᓇᑯᕐᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑲᑦᑐᒃ. ᑭᓱᑐᐃᓐᓇᕐᓄᑦ ᐅᖃᐅᓯᒃᓴᐃᑦ. ᐱᑕᖃᓐᖏᒻᒪᑦ. ᒥᔅ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᓵᓐᑎᓗ, ᐹᑐᕆᒃ 
ᑕᕝᕙᓃᒃᑲᔅᓯ. ᐊᐱᖅᓱᕈᒪᖅᑲᐅᒻᒪᑦ ᐊᑦᑐᐊᓂᖃᖅᑐᒥᑦ ᑖᔅᓱᒧᖓ ᓂᕈᐊᖅᑐᓕᕆᓂᕐᒧᑦ ᓄᓇᕗᒻᒥ ᐊᑦᑐᐃᓂᕆᔭᖓ 
ᑖᒃᑯᓂᖓ ᐊᓯᖏᓐᓂᑦ.  
 
ᑖᓐᓇ ᑐᒃᓯᕋᖅᑕᐅᓚᐅᖅᑐᖅ ᐊᖓᔪᖅᑳᖅ ᓂᕈᐊᖅᑐᓕᕆᔨᒃᑯᑦ ᐊᑦᑐᐃᓂᖃᕐᒪᑦ ᑲᓇᑕᐅᑉ ᒐᕙᒪᒃᑯᖏᑕ 
ᓂᕈᐊᕐᓂᕆᔭᖏᓐᓂᑦ ᐊᑦᑐᐃᓂᖃᕐᓂᐊᕐᒪᖔᑦ ᓄᓇᕗᒻᒧᓪᓘᓐᓃᑦ ᐅᕝᕙᓘᓐᓃᑦ ᐱᖁᔭᕗᑦ ᐊᓯᔾᔨᕆᐊᖃᖅᐱᑎᒎ? 
ᑲᓇᑕᐅᑉ ᒐᕙᒪᒃᑯᖏᑦ ᐱᓪᓗᒋᑦ ᓄᓇᕗᒻᒥᐅᑦ ᓂᕈᐊᕈᓐᓇᕐᓂᐊᕐᖓᑕ. 
 
ᑲᓇᑕᒃᑯᑦ ᒐᕙᒪᒃᑯᖏᑕ ᐱᖁᔭᖅᔪᐊᖏᓐᓄᑦ ᓂᕈᐊᖅᑐᓕᕆᓂᕐᒧᑦ ᐋᖅᑮᒋᐊᖅᐸᑕ ᓇᓗᓇᐃᖅᓯᔭᕆᐊᖃᕐᒪᑦ 
ᑐᕌᕈᑎᒋᔭᖓᓐᓂᑦ. ᖃᐅᔨᒪᒐᑦᑕ ᓄᓇᓕᓐᓂᑦ ᐅᓄᕐᓂᖅᓴᐅᔪᓂᒃ ᑐᕌᕈᑎᓪᓚᑦᑖᖅᑕᖃᖃᑦᑕᖏᒻᒪᑦ, 
ᓂᕈᐊᕈᓐᓇᖅᑐᓂᒃ ᐊᑦᑐᐃᓯᒪᒻᒪᑕ ᐃᓚᐅᔪᓐᓇᖃᑦᑕᕐᓂᐊᕐᒪᑕ ᓂᕈᐊᓕᖅᑎᓪᓗᒋᑦ.  

ᑭᖑᓪᓕᕐᒥ ᓄᓇᕗᒻᒥ ᓂᕈᐊᖅᔪᐊᖅᑐᖃᓕᖅᑎᓪᓗᒍ ᐱᖁᔭᖅᔪᐊᖑᓂᐊᖅᑐᒥᑦ ᓄᓇᕗᒻᒥ ᐊᖓᔪᖅᑳᖓᑦ 
ᖃᐅᔨᓴᐃᖁᓚᐅᖅᑕᕋ ᐊᑦᑐᐃᓂᖃᕈᓐᓇᕐᒪᖔᖅ ᑖᓐᓇ ᐱᖁᔭᖅ. ᒫᓐᓇᕋᑖᖑᓚᐅᖅᑐᖅ ᓯᕗᓕᖅᑎᓄᑦ 
ᑎᑎᕋᓚᐅᖅᑐᖓ ᑭᐅᖁᓪᓗᒍ ᓄᓇᕗᒻᒥᐅᑦ ᐃᓚᐅᔪᓐᓇᓛᕐᒪᑕ ᐃᓘᓐᓇᖏᓐᓂᑦ ᓂᖁᐊᕐᓂᓕᒫᓂᒃ. ᓄᓇᓖᑦ 
ᕼᐋᒻᒪᓚᒃᑯᖏᓐᓄᑦ, ᑲᓇᑕᐅᑉ ᒐᕙᒪᒃᑯᖏᓐᓄᓪᓘᓐᓃᑦ ᐅᕝᕙᓘᓐᓃᑦ ᓄᓇᕗᑦ ᒐᕙᒪᒃᑯᖏᓐᓄᑦ 
ᖃᐅᔨᒪᔪᖓᐅᒐᓗᐊᖅ ᑲᓇᑕᐅᑉ ᒐᕙᒪᒃᑯᖏᑕ ᐱᖁᔭᕆᒻᒪᒍ ᖃᐅᔨᓴᐃᑎᓪᓗᓯ ᐃᓚᒋᓚᐅᖅᐸᐅᒃ?  
 
ᓄᑖᓐᖑᐃᓐᓇᖅᑎᑦᑎᒋᐊᖃᖅᐱᑖ ᑕᒪᒃᑯᓂᖓ? ᐊᐱᖅᑯᑎᒐ ᐅᓇ ᑕᐃᒪ ᖃᐅᔨᓴᐃᔪᓐᓇᓚᐅᖅᐱᑖ 
ᓴᖅᑭᑦᑎᑕᕆᐊᖃᕐᓂᐊᕐᒪᖔᑕ ᑐᕌᕈᖏᓐᓂᑦ ᓂᕈᐊᖅᑎᐅᔪᑦ, ᒫᓐᓇ ᐱᖁᔭᕆᔭᑦᑎᓐᓂᑦ. ᑕᒪᓐᓇᓗ 
ᑭᐅᔭᕆᐊᖃᓛᖅᐱᑎᒎᑦ ᓄᓇᕗᒻᒥᐅᑎᒍᑦ? ᐊᑦᑐᐊᓂᖃᕐᒪᑦ ᑖᓐᓇ ᖃᓄᕐᓗ ᑭᐅᔭᐅᓯᒪᕕᓯ ᐅᓪᓗᒥᒧᑦ ᑎᑭᑦᑐᒍ 
ᓂᕈᐊᖅᑕᐅᓯᒪᔪᖅ ᓄᓇᕗᒻᒥ ᑖᓐᓇ ᐱᔾᔪᑎᐅᔪᖅ ᑭᐅᔭᐅᖁᓪᓗᒍ?  
 
ᐃᓱᒪᒋᔭᕐᓂᑦ ᐸᖁᓴᐅᑎᖃᕈᓐᓇᕐᒪᖔᕐᒪ ᑕᒪᒃᑯᓄᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᒡᓘᒃᑲᖅ. ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒧᖓ ᑎᑎᕋᐅᑕᐅᓯᒪᔪᒥᓂᕐᒧᑦ ᕿᒥᕐᕈᓯᒪᔪᖅ ᓇᓗᓇᐃᕐᕕᐅᔭᕆᐊᔅᓴᖅ 
ᑯᓱᒐᖅ. 
 
ᐃᒃᓯᕙᐅᑕᖅ: ᒥᔅ ᑯᓱᒐᖅ. 
 
ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᓐᓇ ᑎᑎᕋᓚᐅᖅᑕᕐᒪ ᖄᒃᑲᓐᓂᐊᒍᑦ ᐃᓱᒪᒌᓐᓇᖅᑕᕐᓂᑦ 
ᑐᓂᔪᓐᓇᖅᑕᒋᓪᓕ. ᐃᓱᒪᔪᖓ ᐊᑦᑐᖅᑕᐅᓂᐊᕋᓱᒋᖅᑰᖅᑐᖓ ᑕᐃᒃᑯᓄᖓ ᑐᕌᕈᑎᖃᕆᐊᖃᓲᓄᑦ ᐃᓅᓯᑦᑎᓐᓄᑦ 
ᑐᕌᕈᑎᖃᕆᐊᖃᖅᑐᖅ ᑕᒪᓐᓇ ᓄᓇᖅᔪᐊᑦᑎᓐᓂ ᐊᓯᔾᔨᔾᔮᓐᖏᒻᒪᑦ. ᑲᓇᑕᐅᑉ ᒐᕙᒪᒃᑯᖏᓐᓃᖔᖅᑐᓂᑦ ᑕᒪᓐᓇ 
ᑕᐃᒪᐃᖅᑰᔨᔪᖅ ᐊᖏᕐᕋᖓᑕ ᑐᕌᕈᑎᖓ ᑎᑎᕋᖅᑕᐅᖃᑦᑕᖅᓯᒪᔭᕆᐊᖃᖅᑰᖅᑐᖅ ᖃᕋᓴᐅᔭᒃᑯᓪᓘᓐᓃᑦ 
ᑎᑭᓴᐃᓐᓂᖏᒻᒪᑕ ᑐᕌᕈᑎᖃᕐᓗᑎᑦ ᑭᓯᐊᓂ. ᐊᖅᑯᑎᖓᑕᓗ ᑐᕌᕈᑎᖓᓂᑦ ᑕᐃᒪᓐᓇ ᑎᑎᕋᖃᓲᖑᒻᒪᑕ 
ᐅᕙᖓᑦᑕᐅᖅ ᑖᔅᓱᒥᖓ ᓇᒻᒥᓂᖅ ᑐᓴᕈᒪᓂᖃᖅᑐᖓ. 
 
ᓄᓇᕗᑦ ᐊᖏᓪᓕᕙᓪᓕᐊᑎᓪᓗᒍ ᐊᒡᒍᖅᑐᖅᐸᓪᓕᐊᓪᓗᒍ ᓄᓇᓕᓐᓂ ᓱᕐᓗ ᐊᒡᒍᖅᑐᖅᐸᓪᓕᐊᔭᕆᐊᖃᕋᔭᕐᒪᑦ 
ᓂᕈᐊᖅᑕᐅᕕᒋᓯᒪᔪᑦ ᖃᐅᔨᒪᔭᕆᐊᖃᕋᑦᑎᒍ ᑭᓇᒃᑯᑦ ᓇᓂᕐᒥᐅᑕᐅᒪᖔᑦᑕ ᐊᕙᓂᕐᒥᐅᑕᐅᔪᒪᑐᐃᓐᓇᕆᐊᖃᕋᕕᑦ 
ᐃᓐᓇ ᐱᖃᓐᓇᕆᔭᐃᑦ ᓂᕈᐊᕋᔅᓴᐅᒻᒪᑦ. ᑕᒪᒃᑯᐊᕈᓘᔭᐅᒻᒪᑕ. 
 
ᓄᓇᕗᒻᒥᐅᑕᐅᓪᓗᑎ ᐱᕈᖅᐸᓪᓕᐊᑎᓪᓗᒍ ᓄᓇᓕᕗᑦ ᐱᔭᕐᓂᖏᑦᑐᓂᑦ ᓴᖅᑭᖅᑐᖃᖃᑦᑕᕐᒪᑦ ᐱᔨᔅᓯᕋᕈᑎᐅᔪᓂᑦ. 
ᑭᓇᑐᐃᓐᓇᖅ ᓲᕐᓗ ᑐᐊᕕᕐᓇᖅᑐᒥᑦ ᓄᓇᓯᐅᒻᒧᑦ ᐅᐸᑦᑕᐅᔭᕆᐊᖃᖅᐸᑕ ᖃᐅᔨᒪᔪᐃᓐᓈᓘᔪᒍᓐᓃᕐᖓᑕ ᑭᒃᑯᑦ 
ᓇᓂᕐᒥᐅᑕᐅᒻᒪᖔᑕ. ᑭᓇᐃᓐᓇ? ᓇᓂᕐᒥᐅᑕᖏᓐᓇ? ᑕᐃᒪᓐᓇᐃᓕᐅᑐᐃᓐᓇᕆᐊᖃᕐᒪᑕ ᐅᕙᓐᓄᑦ ᑐᕌᖓᓪᓗᓂ 
ᐃᒥᒻᒧᓐᓂᓛᒃ ᐃᖅᑲᓇᐃᔮᒪᓗ ᐃᓚᒋᓪᓗᓂᐅᒃ ᐱᒻᒪᕆᐅᖅᑰᕐᒪᑦ ᓄᓇᓕᑦᑎᓐᓂ ᐃᓚᖏᓐᓂ.  

ᕿᑎᕐᒥᐅᓂ ᖃᐅᔨᓚᐅᕋᒪ ᑕᐃᒃᑯᓂᖓ ᐊᑭᓕᐅᖅᓯᒪᔪᑎᒍᑦ ᐱᔭᐅᒪᔭᐅᔪᓂᖏᓛᒃ ᓂᕈᐊᕈᑎᖃᖅᑎᓪᓗᒋᑦ 
ᐃᓘᓐᓇᓕᒫᑦᑎᐊᖏᑦ ᖃᐅᔨᒪᒻᒪᑕ ᓇᐅᓴᐅᑎᖏᓐᓂ ᐃᓪᓗᖏᓐᓂ ᑐᕌᕈᑎᖏᓐᓂ ᖃᐅᔨᒪᔪᐃᓐᓇᐅᒻᒪᑕ. 
ᐃᓐᓇᐃᓪᓘᓐᓃᑦ ᖃᐅᔨᒪᒻᒪᑕ ᐃᓕᖅᑯᓯᕆᔭᐅᑐᐃᓐᓇᓕᖅᑰᖃᑦᑕᕐᒪᑦ ᖃᐅᔨᒪᓂᖅ ᑕᒪᓐᓇ ᑐᕌᕈᑎᖏᓐᓂᑦ. 
ᐱᕈᖅᐸᓪᓕᐊᑎᓪᓗᒋᑦ ᓄᓇᓖᑦ ᑕᒪᒃᑯᐊ ᑕᐃᒪᐃᓕᐅᕆᐊᖃᓛᖅᑐᔅᓴᐅᔪᒍᑦ. 
 
ᑲᓇᑕᐅᑉ ᑕᐃᒃᑯᐊ ᑭᓱᓕᒫᓂᑦ ᐊᑐᓐᖏᑲᐃᓐᓇᕆᔅᓰᓚᔪᐃᓐᓇᖅᑰᖏᒻᒪᑕ ᑎᑎᖅᑲᓂᐊᕐᕕᑎᒍᑦ ᑐᕌᕈᑎ ᑕᒪᓐᓇ 
ᖄᒃᑲᓐᓂᐊᒍᑦ ᐊᑐᖅᑕᐅᒐᓗᐊᕐᓗᓂ ᑐᕌᕈᑎᑦ ᓇᓗᒐᐅᔪᒧᑦ ᓇᓗᓇᐃᖅᑕᐅᑐᐃᓐᓇᕆᐊᖃᓛᖅᑐᖅ. ᑕᐃᒪᓐᓇ ᑕᕝᕙ 
ᐃᓚᒋᔭᖓ ᐅᖃᐅᓯᕆᔭᕋ ᐃᖅᑲᓇᐃᔭᕐᓂᓄᓪᓗᑦᑕᐅᖅ. ᑖᓐᓇ ᑲᔪᓰᓐᓇᖅᖢᑎᒍᑦ ᓄᓇᓕᓐᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑯᓱᒐᖅ. ᐱᖁᔭᒃᓴᖅ 32-ᒥᑦ ᐋᖅᑭᒋᐊᕈᑎᔅᓴᖅ ᓄᓇᕗᒻᒥ 
ᓂᕈᐊᖅᑐᓕᕆᓂᕐᒧᑦ ᐱᖁᔭᖅ ᐱᓕᕆᒐᑦᑎᒍ. ᒥᔅ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓴᖅᑭᑕᕋ ᒪᕐᕉᓐᓂᒃ ᐱᔾᔪᓯᖃᖅᑐᖓ. 
ᐅᖃᐅᓯᖃᓚᐅᕋᑦᑎᒍ ᑭᒡᓕᓕᕆᓂᕐᒧᑦ ᓂᕈᐊᕐᕕᓐᓄᑦ ᑕᐃᒃᑯᐊ ᐊᖏᕐᕋᕆᔭᐅᔪᑦ ᑐᕌᕈᑎᖓ ᐊᒃᑐᐊᓂᖃᕐᒪᑦ 
ᓄᓇᑦᑎᓐᓂ ᓱᕐᓗ ᕼᐊᒻᒪᓚᐅᔪᓂᑦ ᕼᐊᒻᒪᓚᐅᔪᒃᑯᑦ ᓂᕈᐊᖅᑐᖃᓕᕌᖓᑕ ᑕᐃᒪᓐᓇ ᐱᑕᖃᕆᐊᖃᖅᑰᖅᖢᓂ 
ᐃᓱᒪᒋᔭᒃᑯᓪᓕ ᑕᐃᒃᑯᐊ ᐊᖏᕐᕋᕆᔭᐅᔪᑦ ᑐᕌᕈᑎᖓ ᑕᒪᒃᑯᐊ ᐃᓱᒪᔅᓴᖅᓯᐅᕈᑎᐅᖅᑳᓴᓕᔭᕆᐊᖃᖅᑰᖅᑐᖅ 
ᐊᖏᔪᖅᑳᖓᓐᓄᑦ ᓂᕈᐊᖅᑐᓕᕆᓂᕐᒧᑦ ᓄᓇᕗᒻᒥ. ᐱᔾᔪᑎᒋᓪᓗᒋ ᓇᓗᓇᖏᑦᑐᖅ ᑕᐃᒃᑯᐊ ᐱᔾᔪᑏᑦ. 
ᓇᓗᓇᐃᕋᑖᖅᑕᖓᑕ ᐊᖏᔪᖅᑳᖓᑕ ᓂᕈᐊᖅᑐᓕᕆᔨᒃᑯᑦ ᒫᓐᓇᑲᐅᑎᑭᑦ ᐱᓕᕆᔭᐅᖅᑳᖅᐸᑦ ᐊᑲᐅᓂᖅᓴᐅᖅᑰᖅᑐᑦ 
ᐃᓄᒋᐊᖅᓯᕙᓪᓕᐊᓂᖅ ᐊᑐᖅᑕᐅᓐᖏᖔᕐᓗᓂ. ᑕᒪᓐᓇ ᖃᐅᔨᓴᖅᑕᐅᔭᕆᐊᓕᒃ ᐱᔾᔪᑎᐅᔪᖅ ᐊᖏᕐᕋᕆᔭᐅᔪᓄᑦ 
ᑐᕌᕈᑎᖃᕆᐊᖃᕐᓂᖅ.  
 
ᐊᖏᔪᖅᑳᖓ ᑖᓐᓇ ᓂᕈᐊᖅᑐᓕᕆᔨᒃᑯᑦ ᖃᐅᔨᒪᔪᖓ ᐃᖅᑲᓇᐅᔭᖅᑎᓪᓗᒍ ᐊᖏᔪᖅᑳᕆᔭᐅᓪᓗᓂ 
ᓂᕈᐊᖅᑐᓕᕆᔨᒃᑯᓄᑦ ᑐᓴᐅᒪᑎᑦᑎᓇᓱᖃᑦᑕᒥᒻᒪᑦ ᑲᓇᑕᐅᑉ ᒐᕙᒪᒃᑯᖏᑕ ᓂᕈᐊᖅᑐᓕᕆᔨᖓᑕ ᐊᖏᔪᖅᑳᖓᓂ 
ᐊᒃᓱᕉᓴᐅᑎᒋᔭᖏᓐᓂ ᓄᓇᕗᒻᒥ ᓂᕈᐊᖅᑎᓪᓗᒋᑦ. ᐱᖁᔭᖅᔪᐊᓕᕆᔨᒃᑯᑦ ᑕᐅᓇᓂ ᑲᑎᒪᔨᐅᖃᑕᐅᒐᔭᖅᑐᓂᑦ.  
 
ᐊᒻᒪᓗᑦᑕᐅᖅ, ᐊᔾᔨᖓᓂᑦ ᑎᑎᖅᑲᖓᓂ ᑐᓂᐅᖅᑲᐃᓚᐅᖅᑐᖓ ᒪᓕᒐᓕᐅᖅᑎᐅᖃᑎᓐᓄᑦ ᑕᒪᓐᓇ 
ᓴᖅᑭᑕᕆᐊᖃᖅᑰᕋᑦᑎᒍ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐃᓕᓐᓂᐊᖅᑎᓪᓗᑎᒍᑦ ᐱᓕᕆᖃᑦᑕᖅᑕᕗᑦ ᑕᒪᒃᑯᓂᖓ 
ᐊᒡᒋᖅᑐᓂᑦ ᓂᕈᐊᖅᔪᐊᕐᓇᐅᓂᐊᖅᑐᒥᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ ᓄᓇᕗᒻᒥᐅᑦ ᑕᒪᒃᑯᐊ 
ᐃᓚᐅᔪᓐᓇᑦᑎᐊᕐᓂᐊᖅᑰᖏᒻᒪᑕ ᑲᓇᑕᐅᑉ ᒐᕙᒪᒃᑯᑦ ᓂᕈᐊᖅᑎᑦᑎᓕᖅᐸᑕ ᑕᒪᓐᓇ ᑭᐅᔭᐅᓐᖏᑉᐸᑕ.  
 
ᑖᒃᑯᐊ ᐅᖃᐅᓯᕆᔪᒪᑐᐃᓐᓇᑕᒃᑲ ᓂᐱᓕᐅᖅᑕᐅᓯᒪᓂᐊᕐᒪᑦ, ᓄᓇᕗᒻᒥᐅᑕᐅᓪᓗᑕ ᒪᓕᒐᓕᐅᖅᑏᓪᓗ ᑕᒫᓂ 
ᓴᖅᑭᑦᑎᔭᕆᐊᖃᖅᑰᓕᕋᑦᑕ ᑲᓇᑕᐅᑉ ᒐᕙᒪᒃᑯᖏᑕ ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖓᓐᓄᑦ ᓄᓇᕗᒻᒥ 
ᐃᓚᐅᑦᑎᐊᔪᓐᓇᖁᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᑦᑕ ᓂᕈᐊᖅᖠᓕᖅᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᒡᓘᒃᑲᖅ. ᑖᓐᓇᓗ ᐊᐱᖅᑯᓯᐅᓐᖏᒻᒪᑦ. ᐅᖃᐅᓯᖅᑎᑦ ᑐᓴᖅᑕᐅᑎᐊᖅᑐᑦ. ᒥᔅᑕ 
ᐊᕐᕚᕐᓗᒃ. 

ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᐃᓛᒃ ᐊᑐᖅᑐᒻᒪᕆᐋᓘᒻᒪᑦ ᓂᕈᐊᕈᓐᓇᕐᓂᖅ 
ᓂᕈᐊᕈᓐᓇᕆᐊᖃᕐᓂᖅ ᐱᓗᐊᖅᑐᒥ ᑲᓇᑕᐅᑉ ᒐᕙᒪᒃᑯᖏᓐᓄᑦ. ᑖᓐᓇ Land Claims Agreement ᐅᖃᖅᓯᒪᒻᒪᑦ 
Preamble-ᓂᖅᑰᒐᓗᐊᖅ ᐃᓚᐅᔪᒪᒐᑦᑕ ᑲᓇᑕᒥᐅᓄᑦ ᐃᓚᐅᒍᒪᒐᑦᑕ ᐊᑏ ᐅᑯᓂᖓ ᐊᔪᓐᖏᔾᔪᑎᖃᕆᐊᖃᖅᑐᒍᑦ 
ᑖᓐᓇᐅᒻᒪᑦ ᐊᒻᒪᓗ, ᖃᐅᔨᒪᓂᐊᖅᑰᖅᑐᓂ ᒥᔅ ᐊᒡᓘᒃᑲᖅ ᐅᖃᐅᓯᕆᔭᖓ. 
 
Federal Elections ᑐᕌᕈᑎᖃᕆᐊᖃᕐᓂᖏᓐᓂ ᓱᕐᓗ ᐊᖅᑯᑎᖓᓗ ᐃᓪᓗᖓᑕᓗ ᓈᓴᐅᑖ 
ᑕᐃᒪᐃᓕᖓᔭᕆᐊᖃᖅᐸᑦ ᓴᖑᑎᔅᓴᐅᔾᔮᖅᑰᖏᒻᒪᑦ. ᓴᖑᑎᔅᓴᐅᔾᔮᖏᒻᒪᑦ ᐃᒻᒪᖃ ᒥᓂᔅᑕᖑᔪᖅ 
ᕼᐊᒻᒪᓚᓕᕆᔨᒃᑯᓐᓄᑦ ᐊᐱᖅᓱᕆᐊᖃᕐᓂᐊᓕᖅᑕᕗᑦ Federal Election-ᖃᓚᐅᓐᖏᓐᓂᖓᓂ. 
 
ᑕᒪᒃᑯᐊ ᓄᓇᓕᖁᑎᕗᑦ ᐊᖅᑯᑎᖏᓪᓗ ᐊᑎᖃᖅᐸᒌᓐᖏᑉᐸᑕ ᐊᑎᓕᐅᖅᑕᐅᓗᑎᑦ ᐃᓪᓗᖏᑕᓗ ᓈᓴᐅᑎᖓ 
ᐋᖅᑭᓱᖅᑕᐅᑦᑎᐊᕆᐊᖃᕐᓂᐊᑐᔅᓴᐅᔪᑦ. ᑕᐃᒪᐃᓕᖓᓐᖏᑉᐸᑦ ᓂᕈᐊᕈᓐᖏᑐᑎᒍᑦ ᓂᕈᐊᕈᓐᓇᖏᑦᑐᑎᒍᑦ 
ᐊᒥᓱᐋᓘᓕᒑᔪᒍᑦ ᑲᓇᑕᒥᐅᑕᐅᓯᓐᓈᑦ. ᑖᓐᓇ ᐊᐱᖅᑯᓯᖅ, ᐋᖅᑭᑦᑕᐅᔪᓐᓇᖏᒻᒪᑦ ᒫᓐᓇ, 
ᐊᐱᖅᑯᓯᖅᑐᕌᖅᔪᕆᐊᖃᕐᓂᐊᖅᑐᖅ ᕼᐊᒻᒪᓚᒃᑯᑦ ᒥᓂᔅᑕᖓᓐᓄᑦ ᒪᓕᒐᓕᐅᕐᕕᒃ ᐊᐱᖅᓱᕐᓇᒥᓪᓘᓐᓃᑦ 
ᑲᑎᒪᑎᓪᓗᒋᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᑖᓐᓇ ᐱᓕᕆᐊᓕᒃ ᐱᖁᔭᒃᓴᖅ 32. ᐅᖃᐅᓯᔅᓴᖃᕐᕕᐅᕙ ᓱᓕ? 
ᐱᑕᖃᕈᓐᓃᕐᒪᑦ. (ᑐᓵᔨᑎᒎᓕᖅᑐᖅ) ᐱᖁᔭᖅᔪᐊᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᓄᓇᕗᒻᒥ ᓂᕈᐊᕐᓇᓕᕆᓂᕐᒧᑦ 
ᐱᖁᔭᖅᔪᐊᖅ ᓈᓴᐅᑎᓕᒃ 2, ᐃᓚᖓ 1. ᐊᖏᖅᐱᓰᐅᒃ? 
 
ᐃᓚᖏᑦ ᑲᑎᒪᔩᑦᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᓚᖓ 2? ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ: ᒪᒥᐊᓇᖅ, ᐃᒃᓯᕙᐅᑖᖅ, ᑐᐊᕕᓗᐊᕋᑖᕋᒪ Clause 3-ᒨᕈᒪ ᐊᐱᕆᓂᐊᖅᐳᖓ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᐃᓚᖓ 2? ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᓚᖓ 3. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᑲᐃᔨᒃᑲᐃᖃᑦᑕᓂᐊᕐᓂᖅ 
ᓂᕈᐊᕋᔅᓴᖑᖅᑎᑕᐅᔪᓐᓇᖏᑦᑐᓄᑦ ᐱᔾᔪᑎᖃᑐᐊᖅᐸᑦ ᐊᒻᒪᓗ ᓂᕈᐊᕋᔅᓴᖑᖅᑎᑦᑎᓂᕐᒧᑦ ᐊᑐᕈᓐᓇᖅᑐᖅ 
ᒪᑐᔭᐅᓚᐅᓐᖏᓂᖓᓂ ᐱᕙᓪᓕᐊᔪᓕᕆᔨᒃᑯᑦ. ᐅᖃᐅᓯᖃᓚᐅᕐᒥᔪᒍᑦ ᑕᐃᒃᑯᐊ ᒪᓕᒐᓕᐅᕐᕕᐅᑉ 
ᖃᕋᓴᐅᔭᒃᑰᖅᑎᓯᒪᔭᖏᑦ ᓱᒻᒪᓪᓕᑭᐊᖅ ᑕᕝᕙᓂ ᑎᑎᕋᖅᑕᐅᖃᓯᐅᔾᔭᐅᓐᖏᓚᑦ ᒪᓕᒐᓕᐅᕐᕕᐅᑉ 
ᖃᕋᓴᐅᔭᒃᑰᖅᑎᑦᑕᖏᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ, ᒥᔅᑕ ᐊᕐᕚᕐᓗᒃ. ᒥᔅᑕ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᑐᐊᖅᑕᐅᑐᐃᓐᓇᖅᓯᒪᒻᒪᑕ ᒪᓕᑦᑕᐅᑐᐃᓐᓇᖅᓯᒪᒻᒪᑕ ᑲᑎᒪᔨᑦᑎᓐᓂ 
MSB ᐋᖅᑭᑦᑕᐅᓚᖅᓯᒪᔪᓂᑦ ᑕᐃᑲᓐᖓᑦ ᑐᑭᓕᐅᕆᔾᔪᑕᐅᓚᐅᖅᓯᒪᔪᓂᑦ ᒪᓕᔅᓯᒪᑐᐃᓐᓇᖅᑐᑦ, ᐃᒃᓯᕙᐅᑖᖅ. 
ᖁᔭᓐᓇᒦᒃ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᑕᒪᖅᑰᔾᔮᖂᖏᑦᑐᖓ ᑖᓐᓇ ᐅᖃᖅᑏ ᓇᓕᓇᐃᕐᕕᒋᒍᒃᑯ. ᒫᓐᓇ ᐱᖁᔭᖅᔪᐊᖅ 
ᐱᑕᖃᓚᐅᖅᓯᒪᓐᖏᑦᑐᖅ ᓂᕈᐊᕋᔅᓴᓐᖑᖅᑎᑕᐅᔪᓐᓇᖏᑦᑐᑦ ᐱᕙᓪᓕᐊᔪᒃᑰᖅᑎᑕᐅᔪᓐᓇᕐᓂᖏᑦ 
ᓇᓗᓇᐃᖅᑕᐅᖃᑕᐅᓯᒪᔭᕆᐊᓖᑦ ᓄᓇᕗᑦ ᒐᓯᐊᑦ-ᒥᑦ. ᑖᓐᓇ ᓂᕈᐊᖅᑐᓕᕆᔨ ᑕᐃᒃᑯᓂᖓ 
ᓇᓗᓇᐃᖅᓯᖃᑦᑕᕈᓐᓇᓂᐊᖅᑐᖅ ᓂᕈᐊᕋᔅᓴᖑᖅᑎᑕᐅᔪᓐᓇᖏᑦᑐᓂᑦ ᑕᒪᒃᑯᐊ ᐱᕙᓪᓕᐊᔪᑦ ᐊᖅᑯᑎᒋᓗᓂᒋᑦ.  
 
ᑐᒃᓯᕌᖃᓚᐅᖅᓯᒪᔪᒍᑦ ᖃᐅᔨᒃᑲᐃᔾᔪᑎᓂᑦ ᐃᓕᓯᖃᑦᑕᕐᓗᑕ ᖃᕋᓴᐅᔭᒃᑯᑦ ᒪᓕᒐᓕᐅᕐᕕᒃᑯᑦ 
ᖃᕋᓴᐅᔭᒃᑰᖅᑎᓯᒪᔭᖏᑦᑎᒍᑦ ᐊᒻᒪᓗ ᐱᕙᓪᓕᐊᔪᒃᑯᑦ ᑎᑎᕋᖅᓯᒪᓂᐊᕐᓗᑎᑦ. ᓱᓕᓂᐊᖅᐳᖓᖃᐃ ᑖᒃᑯᐊ 
ᓂᓪᓕᐅᑎᒋᓵᖅᑕᒃᑲ ᑕᐃᒪᐃᓚᐅᕐᒪᖔᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᑕᐃᑲᓐᖓᑦ ᑲᑎᒪᓂᕆᓚᐅᖅᓯᒪᔭᑦᑎᓐᓂᒃ ᑖᓐᓇ 
ᐃᓱᒪᒋᖏᑦᑎᐊᑲᐃᓐᓇᕋᒃᑯᑦ ᑕᐃᖃᐅᓯᐅᑎᔭᕆᐊᖓ ᐊᑐᐃᓐᓇᕆᓚᐅᖅᓯᒪᔭᑦᑎᓐᓂᒃ ᐃᓱᒪᓕᐅᕈᑎᒋᔭᑦᑎᓐᓄᑦ. 
ᑖᒃᓱᒪ ᒪᓕᒐᓕᐅᖅᑎᐅᖃᑎᒻᒪ ᐅᖃᐅᓯᕆᕋᑖᖅᑕᖓ ᑕᐃᒫᑦᑎᐊᖅᓯᒪᔪᖅ ᑕᐃᑲᓂ ᓄᓇᕘᒻᒥ 
ᐊᑐᐃᓐᓇᐅᑎᑦᑎᔪᓐᓇᖅᑐᓄᑦ, ᑐᓴᖅᑎᑦᑎᔪᓐᓇᖅᑐᓄᑦ. ᑕᐃᒃᑯᐊ ᑕᐃᓚᐅᖅᓯᒪᔭᕗᑦ ᑲᑎᒪᓂᖃᑦᑐᑕ ᑖᒃᑯᐊ 
ᐊᑐᐃᓐᓇᖁᑎᒋᓚᐅᖅᓯᒪᒐᑦᑎᒍ ᑕᕝᕙᓂ ᓴᖅᑮᔾᔪᑎᒋᔪᓐᓇᑦᑕ ᒥᒃᓵᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᐅᖃᖅᑎ ᐊᐱᕆᔪᒪᓕᕐᒥᔭᕋ ᐅᕝᕙᓘᓐᓃᑦ ᑖᒃᑯᐊ ᑕᑉᐹᓃᖃᑎᒋᔭᖏᑦ. 
ᑕᐃᒃᑯᐊ ᓂᕈᐊᕋᔅᓴᓐᖑᖅᑎᑕᐅᔪᓐᓇᖏᑦᑐᑦ ᐱᔾᔪᑎᒋᓪᓗᒋᑦ ᑭᒃᑰᕙᑦ ᐊᒻᒪᓗ ᒪᓕᒐᓕᐅᖅᑏᑦ ᓄᓇᕗᒻᒥᐅᓪᓗ 
ᖃᐅᔨᒪᓂᐊᕐᒪᑕ ᓈᓴᐅᑎᓕᒃ 3 ᑖᓐᓇ ᐱᔾᔪᑎᒋᑎᓪᓗᑎᒃᑯᓐ. ᓇᓗᓇᐃᖅᓯᕕᐅᔪᓐᓇᖅᐱᑖ ᑭᒃᑯᓐ 
ᓂᕈᐊᕋᔅᓴᖑᖅᑎᑕᐅᔪᓐᓇᖏᒻᒪᖔᖏᓐ ᐅᕝᕙᓘᓐᓃᑦ ᓂᕈᐊᕋᔅᓴᓐᖑᖅᑎᑕᐅᒍᓐᓇᔾᔮᖏᒻᒪᖔᖏᑦ ᑭᖑᓪᓕᕐᒥᒃ 
ᑲᑎᒪᖅᔪᐊᓕᕈᑦᑕ 11(2.1) ᐅᕝᕙᓘᓐᓃ 3 ᐃᓗᐊᒍᑦ ᑎᑎᕋᖅᓯᒪᔪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. Mr. Speaker. 
 
ᐅᖃᖅᑎ: ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᑖᒃᑯᐊ ᑕᕝᕙᓂ ᐊᑐᖅᑕᑎᓐᓂ ᓇᒻᒪᖓ 11(2). ᒪᒥᐊᓇᖅ ᐃᒃᓯᕙᐅᑖᖅ.  
 
Okay, ᑖᒃᑯᐊ ᓂᕈᐊᕋᔅᓴᐅᔪᓐᓇᖏᑦᑐᓂᒃ ᓇᓗᓇᐃᖅᑕᐅᓯᒪᔪᑦ ᑕᕝᕙᓂ ᐊᑐᐊᒐᑦᑎᓐᓂ ᓇᓕᐊᑐᐃᓐᓇᖅ 
ᒪᓕᒐᓕᐅᖅᑎ ᐃᖅᑲᑦᑐᔅᓴᓐᖑᖅᑎᑕᐅᓯᒪᒍᓂ, ᓇᓗᓇᐃᖅᑕᐅᓯᒪᓗᓂᓗ ᐸᓯᔭᔅᓴᐅᓯᒪᔭᕆᐊᕐᖓᓂᒃ ᑕᕝᕙᓂ… 
ᒪᒥᐊᓇᖅ.  
 
ᖃᑯᖅᔫᒥᔪᒥᒃ ᖃᐅᑦᓯᔭᐅᒻᒥᒐᒪ. ᑖᓐᓇ ᓂᕈᐊᕋᔅᓴᐅᔪᓐᓇᖏᑦᑐᖅ ᓯᕗᓪᓕᖅᐹᒥ ᑖᒃᑯᐊ ᐅᑎᖅᑎᒋᐊᖃᑦᑕᒥᓂᖏᑦ 
ᑮᓇᐅᔭᖅᑑᑎᒥᓂᕐᓄᑦ ᐋᖅᑭᑎᖅᓯᒪᔪᑦ ᐱᑕᖃᓐᓂᖏᑐᐊᖅᑲᖓ ᐊᒻᒪᑦᑕᐅᖅ ᓂᕈᐊᕋᔅᓴᐅᖏᒍᓐᓇᕐᒥᔪᖅ 
ᑭᓇᑐᐃᓐᓇᖅ ᑖᓐᓇ ᐃᖅᑲᑦᑐᕋᔅᓴᓕᐊᖑᓯᒪᓐᓂᕈᓂ, ᐸᓯᔭᔅᓴᖑᖅᑎᑕᐅᓯᒪᓂᕈᓂᓗ ᑖᒃᑯᐊ ᐊᑖᓂ ᒪᓕᒐᖏᑕ 
ᓄᓇᕘᑦ ᐅᕝᕙᓗ ᑲᓇᑕᐅᑉ ᐸᓯᔭᐅᔾᔪᑎᒋᓯᒪᔭᖓᓄᑦ ᐸᓯᔭᔅᓴᕈᓐᓂᖅᑲᑦ. ᑕᕝᕙᓐᖓᑦ 
ᒪᓕᒐᓕᐅᖅᑎᐅᔪᓐᓇᐃᓕᔪᒥᓂᐅᓗᓂ ᑖᓐᓇ ᓂᕈᐊᖅᑕᐅᓇᓱᓐᓂᖓᓂᒃ ᑭᖑᕝᕕᖅᑎᒋᓂᐊᖅᑕᖓ. ᑕᕝᕙ ᑖᒃᑯᐊ 
ᒫᓐᓇ ᓇᓗᓇᐃᖅᑕᐅᓯᒪᔪᑦ ᓂᕈᐊᕋᔅᓴᐅᔪᓐᓇᖏᔾᔪᑎᒋᔭᐅᔪᑦ ᓄᓇᕘᑦ ᓂᕈᐊᖅᑐᓕᕆᔨᖏᑕ ᒪᓕᒐᖏᑎᒍᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᖃᖅᑏ. ᒥᔅᑕ ᑰᓕ. 

ᑰᓕ (ᑐᓵᔨᑎᒍᑦ): ᐄ, ᖁᔭᓐᓇᒦᒃ. 11(2) 1 ᐅᕝᕙᓘᓐᓃᑦ 3 ᓱᓕ ᑕᐃᒪᓐᓇ ᑐᑭᖃᕋᓱᒋᖅᑲᐅᒐᒃᑯ ᑕᕝᕙᐅᕗᖅ 
ᓵᑦᑎᓃᖏᒻᒪᑦ. ᑖᓐᓇ ᐊᐱᖅᑯᑎᒋᔭᕋ ᑕᖅᑲᒃᑯᐊ ᑕᓚᕖᓴᒃᑯᑦ ᐅᕝᕙᓘᓐᓃᑦ ᓈᓚᐅᑎᒃᑯᑦ ᑐᓵᒻᒪᑕ ᑐᑭᓯᔪᒪᔪᔅᓴᐅᒻᒪᑕ 
ᒪᓕᒐᓕᐅᖅᑎᓐᖑᕋᓱᓐᓂᕐᒧᑦ ᓂᕈᐊᕋᔅᓴᓐᖑᖅᑎᑕᐅᒍᓐᓇᕐᒪᖔᕐᒥᒃ.  
 
ᒫᓐᓇ ᐱᖁᔭᖅᔪᐊᑎᓐᓂ ᐃᓗᐊᓂ ᑖᓐᓇ ᑎᑎᕋᖅᓯᒪᒻᒪᑦ ᐅᑯᑎᒎᓇ ᐆᑦᑐᖅᓯᒪᔪᖅᑕᖃᖅᓯᒪᕚ 
ᓂᕈᐊᕋᔅᓴᖑᖅᑎᑕᐅᔪᓐᓇᖏᑦᑐᕕᓂᕐᓂᒃ ᐅᕝᕙᓘᓐᓃᑦ ᖃᑦᑎᐳᓴᓐᑎᖏᑎᒍᑦ ᐋᖅᑭᒃᓯᒪᔪᓂᒃ ᐱᑕᖃᑉᐱᓰ, ᐱᓯᒪᕕᓰ. 
ᐱᑕᖃᖏᑉᐸᑦ, ᑐᑭᓯᑎᑕᐅᔪᓐᓇᖅᐱᑖ ᑕᐃᒪᓐᓇ ᓂᕈᐊᕋᔅᓴᖑᖅᑎᑕᐅᔪᓐᓇᖏᑦᑐᓂᒃ ᑎᑎᖅᖃᖁᑎᓂᒃ ᐊᑎᖏᓐᓂᒃ 
ᐱᓯᒪᒻᒪᖔᑦᓯ. ᑕᒪᒃᑯᐊ ᑎᑎᕋᖅᑕᐅᖃᑦᑕᖏᑉᐸᑕ ᑕᕝᕙᓃᓐᖑᐊᕈᓗᑐᐃᓐᓇᕋᔭᒫᓐ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᒫᓐᓇ ᑕᐃᒃᑯᐊ ᓂᕈᐊᕐᓂᐅᓚᐅᖅᓯᒪᔪᑦ ᒪᓕᑦᑐᒋᑦ ᑕᐃᑯᖓ ᐊᑎᕐᓂᒃ 
ᐃᓕᔭᔅᓴᖃᕋᔭᖅᑐᒍᑦ ᓂᕈᐊᖅᑐᓕᕆᔨᒃᑯᓐᓃᓐᖔᖅᑐᓂᒃ, ᓂᕈᐊᕋᔅᓴᐅᓐᖏᒃᑲᔭᖅᑐᒃᓂ ᓂᕈᐊᕕᔾᔪᐊᖅᑐᖃᓕᕐᓂᖅᑲᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᔅᑕ ᖂᓕ. ᑕᐃᒫᕐᒪᑦ ᖁᔭᓐᓇᒦᒃ, ᒥᔅᑕ ᑰᓕ. ᑕᕝᕙᓃᑉᐳᒍᑦ ᐃᓚᖓ 3. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦᑦ: ᐊᖏᖅᐳᒍᑦ. 
  
ᐃᒃᓯᕙᐅᑕᖅ: ᐃᓚᖓ 4. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᑖ ᐱᖁᔭᒃᓴᖅ 32 ᐃᓗᐃᒃᑲᐅᓗᒍ ᐊᖏᖅᐱᓯᐅ?  
 
ᐃᓚᖏᑦ ᑲᑎᒪᔩᑦᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐊᖏᖅᐱᑖ ᒪᓕᓪᓗᒍ 62(2) ᐱᖁᔭᒃᓴᖅ 32 ᑲᑎᒪᑐᐃᓐᓇᕐᓂᕐᒧᑦ ᐃᓕᔭᐅᔪᓐᓇᖅᓯᕚ ᐱᖓᔪᐊᓐᓂ 
ᐅᖃᓕᒫᖅᑕᐅᒍᓐᓇᖅᓯᓂᐊᕐᒪᑦ?  
 
ᐃᓚᖏᑦ ᑲᑎᒪᔩᑦᑦ: ᐊᖏᖅᐳᒍᑦ. 
  
ᐃᒃᓯᕙᐅᑕᖅ: ᖁᔭᓐᓇᒦᒃ. ᖁᔭᓐᓇᒦᓪᓗ ᐅᖃᖅᑏ. ᒥᔅ ᑯᓱᒐᖅ ᐊᒻᒪᓗ ᒥᔅᑕ ᐅᐊ. (ᑐᓵᔨᑎᒎᖅᑐᑦ ᓄᖅᑲᖅᑐᖅ) 
ᐱᓕᕆᐊᖑᖅᑲᐅᔫᒃ ᐃᓱᓕᒻᒪᑎᒃ. ᑎᓕᔭᐅᓂᕆᖅᑲᐅᔭᕋ ᒪᓕᓪᓗᒍ ᒫᓐᓇ ᐅᓂᒃᑳᕐᓂᐊᓕᕋᒪ ᑖᒃᓱᒧᖓ ᐅᖃᖅᑎᒧᑦ. 
 
ᐅᖃᖅᑎ: ᖁᔭᓐᓇᒦᒃ, ᑲᑎᒪᔩᑦ. ᑲᑎᒪᔾᔪᑎᔅᓴᑎᓐᓄᑦ 20-ᒋᔭᖓᑦ. ᑐᓴᖅᑎᑦᑎᔾᔪᑎᕿᖏᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ, ᐃᒃᓯᕙᐅᑕᐅᕋᑖᖅᑐᖅ ᐅᖅᑲᕐᒥᐅᓄᑦ ᒪᓕᒐᓕᐅᖅᑎ, ᒥᔅᑕ ᐋᕆᐊᒃ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 

 



ᕿᑎᖅᑰ, ᒪᐃ 29, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

4337

ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᕋᓛᖁᑎᑎᑦ ᐃᓱᒪᔅᓴᖅᓯᐅᕈᑎᖃᖅᑲᐅᔪᑦ ᐱᖁᔭᒃᓴᖅ 31 ᐊᒻᒪᓗ 
32, ᐊᒻᒪᓗ ᐱᖁᔭᒃᓴᖅ 31 ᐱᖓᔪᐊᓐᓂᑦ ᐅᖃᓕᒫᖅᑕᐅᔪᓐᓇᖅᓯᔪᖅ, ᐅᖃᓕᒫᖅᑕᐅᑦᑕᐅᑎᒋᔪᓐᓇᖅᓯᔪᖅ. ᐊᒻᒪᓗ 
ᐅᖃᖅᑏ, ᐱᒋᐊᖅᑎᑦᑎᕗᖓ ᑖᓐᓇ ᐅᓂᒃᑳᓕᐊᕗᑦ ᐊᖏᖅᑕᐅᖁᓪᓗᒍ. ᐱᖁᔨᕗᖓ ᑲᑎᒪᑐᐃᓐᓇᕐᓂᖅ ᑕᒪᓐᓇ 
ᐊᖏᕈᑎᒋᔭᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐋᕆᐊᒃ. ᓅᑦᑎᒋᐊᕐᖓᑦ ᐊᖏᖅᑕᐅᖁᓪᓗᓂᐅᒃ ᐅᓂᒃᑳᓕᐊᖑᓯᒪᔪᖅ. 
ᐊᐃᑉᐲᔪᖃᕐᒪᖔᑦ. ᖁᔭᓐᓇᒦᒃ, ᒪᓕᒐᓕᐅᖅᑎ ᐊᑭᓱᒃ. ᓈᒻᒪᓴᖅᑐᑦ? ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ.  
 
ᒪᓕᒐᓕᐅᖅᑏᑦ ᑲᔪᓯᒋᐊᓚᐅᓐᖏᓂᑦᑎᓐᓂ ᑲᑎᒪᔾᔪᑎᔅᓴᓄᑦ ᓇᓗᓇᐃᖅᓯᓂᖃᕐᓂᐊᕋᒪ. ᒪᒥᐊᓇᖅ ᐅᓇ 
ᑲᑎᒪᔾᔪᑎᔅᓴᕗᑦ 21 ᖄᖏᓚᐅᖅᑎᓪᓗᒍ ᐱᖓᔪᐊᓂᑦ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᐱᖓᔪᐊᓂ 
ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᒪᓕᒐᓕᐅᖅᑎ, ᑮᓇᐅᔭᓕᕆᓂᕐᒧᑦ, ᐃᓕᖅᑯᓯᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ 
ᑕᐹᖅᔪᒃ. 
 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 28 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓐᑲᒻ ᑖᒃᓯᓕᕆᓂᕐᒧᑦ ᒪᓕᒐᖓᑦ, ᓈᓴᐅᑎᓕᒃ 3 - 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᒋᐊᖅᑎᑦᑎᕗᖓ ᐊᒻᒪᓗ ᐱᖃᑎᖅᑕᐅᓪᓗᓂ 
ᒪᓕᒐᓕᐅᖅᑎᒧᑦ ᖁᑦᑎᑦᑐᒧᑦ ᑕᐃᓐᓇ ᐱᖁᔭᒃᓴᖅ 28 ᐋᖅᑭᒋᐊᕈᑎ Income Tax Act ᓇᒻᒪ 3 ᐱᖓᔪᐊᓂ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕈᑎᕗᑦ ᐱᔾᔪᑎᒋᔭᖓᓄᑦ ᓂᕈᐊᕈᒪᔪᖃᓕᖅᑐᓂ. 
ᓈᒻᒪᓴᖅᑐᑦ? ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ. 
 
ᒪᒥᐊᓇᖅ ᐃᑭᓚᐅᕐᓂᖏᑦᑐᐊᓘᒐᑦᑕ. ᑲᑎᒪᔾᔪᑎᔅᓴᕗᑦ 21. ᐱᖓᔪᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. 
 

ᐅᖃᖅᑎᐅᑉ ᐃᓂᖅᑎᕈᑎᖓ 
 
ᑲᑎᒪᔾᔪᑎᔅᓴᑎᓐᓅᓚᐅᓐᖏᓂᑦᑎᓐᓂ 22. ᒪᓕᒐᓕᐅᖅᑏᑦ ᓇᓗᓇᐃᖅᓯᓂᖃᕈᒪᔪᖓ ᐅᓪᓗᒥ ᓲᔪᕐᓇᕋᑖᖅᑐᒥᑦ 
ᒪᓕᒐᓕᕐᕕᐅᑉ ᐃᓗᐊᓂ ᑕᑯᒥᓇᕆᐊᖃᕐᓂᖓᓄᑦ ᐊᐅᓚᑦᑎᐊᕆᐊᖃᕐᓂᖓᑕ ᒥᔅᓵᓄᑦ.  
 
ᑕᕝᕗᖓ ᓄᖅᑲᑲᐃᓐᓇᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᓂᐊᖅᑐᓄᑦ ᓇᓗᓇᐃᖅᓯᔪᓐᓇᖅᓯᒋᐊᕋᑖᕋᒪ ᖃᓄᐃᒻᒪᒃᑭᐊᖅ 
ᓱᒻᒪᒃᑭᐊᖅ ᐃᓕᖅᑯᓯᐅᖏᓐᓇᖏᑦᑐᒥᑦ ᐃᓕᖅᑯᓯᓕᖅᑕᖃᕋᑖᕐᖓᑦ. ᖁᑦᑕᐃᓕᔾᔪᑎᒋᔪᒪᔭᕋ ? ᒪᓕᒐᓕᐅᖅᑎᓄᑦ 
ᐳᓛᖅᐸᑦᑐᓄᓪᓗ ᑕᒪᓐᓇ ᒥᓗᕆᐊᖃᑦᑕᕐᓂᖅ ᑭᓱᑐᐃᓐᓇᕐᒥᒃ ᐸᐃᐹᖑᒐᓗᐊᖅᐸᑦ 
ᖃᖓᑕᓲᖑᐊᓕᐊᕆᓯᒪᔪᒥᓪᓘᓐᓃᑦ ᑕᒪᓐᓇ ᑕᑯᒥᓇᓐᖏᑎᐊᕐᖓᑦ ᐊᒻᒪᑦᑕᐅᖅ ᒥᑭᓪᓕᑎᕆᕕᔾᔪᐊᖅᑐᓂ 
ᒪᓕᒐᓕᐅᕐᕕᑦᑕ ᑕᑯᒥᓇᕆᐊᖃᕐᓂᖓᓂᑦ ᐱᓐᖑᐊᕕᑐᐃᓐᓇᐅᖏᓐᓂᖓᓄᑦ. 
 
ᐃᖅᑲᐃᑎᑦᑎᔾᔪᑎᒋᔪᒪᔭᕋ ᒪᓕᒐᓕᐅᖅᑎᓕᒫᓄᑦ ᐳᓛᕆᐊᖅᐸᑦᑐᓄᓪᓗ ᒪᑐᐃᖓᑦᑎᐊᕋᓗᐊᕋᑦᑕ ᑕᖅᑲᐅᖓ ᑖᒃᑯᐊ 
ᑕᕝᕙᓂ ᐊᐅᓚᑦᑎᐊᕆᐊᖃᕐᓂᖓ ᑕᑯᔅᓴᐅᕙᒻᒥᒻᒪᑦ ᑏᕖᒃᑯᑦ.  
 
ᐃᖅᑲᐃᑎᑦᑎᔾᔪᑎᒋᔪᒪᕙᕋ ᒪᓕᒐᓕᐅᖅᑎᓕᒫᓄᑦ ᐳᓛᖅᐸᑦᑐᓄᓪᓗ ᑕᕝᕙᓂ ᐃᓗᐊᓂ ᑕᐃᒫᑦᑎᐊᖅ 
ᐃᓕᖅᑯᓯᖃᖃᑕᐅᑐᐃᓐᓇᖃᑦᑕᖁᔨᓪᓗᖓ.  
 
ᐊᒻᒪᑦᑕᐅᖅ ᒪᓕᒐᓕᐅᖅᑏᑦ ᐳᓛᖅᐸᓂᐊᖅᑐᓪᓗ ᓇᓗᓇᐃᖅᓯᕕᒋᕙᒃᑲ ᑖᒃᑯᐊ ᐅᓪᓗᒥ ᐊᔾᔨᓕᐅᖅᑕᐅᓂᕆᖅᑲᐅᔭᖓ 
ᕿᒥᕐᕈᓂᐊᖅᑕᕗᑦ ᑕᒪᓐᓇ ᐱᓕᕆᐊᕆᒃᑲᓐᓂᕆᐊᖃᕐᓂᐊᕈᑦᑎᒍ ᓇᓗᓇᐃᕈᑎᒋᓂᐊᕐᖓᑦ ᐅᓪᓗᒥ 
ᐃᓕᖅᑯᓯᐅᖅᑲᐅᔪᖅ ᐅᐱᓇᓐᖏᓐᓂᖓᓄᑦ.  

ᒫᓐᓇ ᑲᑎᒪᔾᔪᑎᔅᓴᓄᑦ ᑲᔪᓯᓂᐊᖅᑐᒍᑦ. ᐃᖅᓱᒃᑎ. ᑲᑎᒪᔾᔪᑎᔅᓴᐃᑦ. ᒪᒥᐊᓇᖅ, ᑎᑎᕋᖅᑎ. ᑲᑎᒪᔾᔪᑎᔅᓴᐃᑦ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔾᔪᑎᔅᓴᐃᑦ ᒪᐃ 30-ᒧᑦ:  
 

1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 35 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 26 

• ᒪᓕᒐᒃᓴᖅ 27 

• ᒪᓕᒐᒃᓴᖅ 30 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 29  

• ᒪᓕᒐᒃᓴᖅ 31 

• ᒪᓕᒐᒃᓴᖅ 32 

22. ᑲᑎᒪᔾᔪᑎᒃᓴᐃᑦ 
 
ᐅᖃᖅᑎ: ᖁᔭᓐᓇᒦᒃ, ᑎᑎᕋᖅᑎ. ᑲᑎᒪᓂᖅᐳᑦ ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ ᖃᐅᓇᓱᓐᓂᖓᓂ, ᐅᓪᓗᑐᐃᓐᓇᖅ, 
ᒪᐃ 30, 10-ᒨᖅᑲᑦ ᐅᓪᓛᒃᑯᑦ ᐱᒋᐊᓛᖅᑐᒍᑦ. ᐃᖅᓱᒃᑎ. 
 
>>ᓄᖅᑲᖅᑐᑦ 16:28ᒧᐊᖅᑎᓪᓗᒍ 
 



 

 

 


